
የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

“ደብረ ብርሃን ... ወደ ገጽ 4 ዞሯል

ገጽ 2

አንተነህ ቸሬ

ደብረ ብርሃን፦ «ደብረ ብርሃን እንደስሟ 
የኢንቨስትመንት ብርሃን እንድትሆን ተወዳዳሪ ሆኖ 
መሥራት ያስፈልጋል» ሲሉ ምክትል ጠቅላይ ሚኒስትርና 
የውጭ ጉዳይ ሚኒስትር አቶ ደመቀ መኮንን ገለጹ፡፡ 
የ«ደብረ ብርሃን ዓለም አቀፍ የንግድ፣ የኢንቨስትመንት 
እና የፋይናንስ ኤክስፖ» በጦርነቱ የተጎዱ አካባቢዎችን 
መልሶ ለማቋቋም የሚያግዝ መሆኑን አመልክተዋል።

አቶ ደመቀ እስከ ጥር 14 ቀን 2015 ዓ.ም ድረስ 
የሚቆየውን የ«ደብረ ብርሃን ዓለም አቀፍ የንግድ፣ 
የኢንቨስትመንት እና የፋይናንስ ኤክስፖ» ትናንት 
በደብረብርሃን ከተማ ሲከፍቱ እንደተናገሩት፣ በደብረ 
ብርሃንና አካባቢው የኢንቨስትመንት መስፋፋቱን 
ለማጠናከር የተሠሩ ሥራዎች አበረታች ቢሆኑም ከዚህ 
የበለጠ መሥራት ያስፈልጋል።

«ደብረ ብርሃን በኢንቨስትመንት ምቹነትና 
መስህብነት በአገር አቀፍ ደረጃ በአዎንታዊነት ተጠቃሽ 
ከተማ ናት። ከተማዋ እንደስሟ የኢንቨስትመንት 
ብርሃን እንድትሆን ተወዳዳሪ ሆኖ መሥራት ያስፈልጋል» 
ብለዋል።

 ኤክስፖው በአሁኑ ወቅት የመንግሥት ዋነኛ 
የትኩረት አቅጣጫዎች ከሆኑት ጉዳዮች መካከል አንዱ  
በጦርነቱ የተጎዱ አካባቢዎችን መልሶ የማቋቋም ተግባርን 
የሚደግፍ መሆኑን ገልጸዋል።

እንደርሳቸው ገለፃ፣ ኤክስፖው በእውቀት፣ 
በሀብት፣ በጉልበትና በጥበብ አቅም ያላቸው አካላት 
በጋራ የተሰለፉበት መድረክ በመሆኑ፣ የኢንቨስትመንት 
ፍሰትን በመጨመር ምጣኔ ሀብቱን ለማሳደግ ትልቅ ሚና 
ይኖረዋል።

«ደብረ ብርሃን እንደስሟ የኢንቨስትመንት ብርሃን 
እንድትሆን ተወዳዳሪ ሆኖ መሥራት ያስፈልጋል»

- አቶ ደመቀ መኮንን
  ምክትል ጠቅላይ ሚኒስትርና የውጭ ጉዳይ ሚኒስትር 

ሞገስ ጸጋዬ

አዲስ አበባ፡- ኢትዮጵያ ሰላም ስታጣ እኛም 
እናጣለን፤ ሰላም ስትሆን ሰላም እንሆናለን በሚል 
ታንዛናዊያን ኢትዮጵያ ሰላም እንድትሆን ሲያግዙን 
ቆይተዋል ሲሉ በታንዛኒያ የኢትዮጵያ ልዩ 
መልዕክተኛና ባለሙሉ ስልጣን አምባሳደር 
ሽብሩ ማሞ አስታወቁ፡፡

አምባሳደር ሽብሩ ማሞ በተለይ 
ለኢትዮጵያ ፕሬስ ድርጅት እንደገለጹት፤ 
ኢትዮጵያና ታንዛኒያ ፓን አፍሪካኒዝም 
ለማጠናከር በሚደረገው ጥረት፣  በአገሮች 
ውስጥ ጉዳይ ጣልቃ ባለመግባት እና የድንበር 
ተሻጋሪ ሀብቶችን ፍትሃዊ ተጠቃሚነት ላይ

‹‹ኢትዮጵያ ሰላም ስታጣ እኛም እናጣለን በሚል ሰላም 

እንድንሆን ታንዛናዊያን ሲያግዙን ቆይተዋል››
- አምባሳደር ሽብሩ ማሞ
 በታንዛኒያ የኢትዮጵያ ባለሙሉ ስልጣን አምባሳደር

“ኢትዮጵያ ሰላም ... ወደ ገጽ 4 ዞሯል

በዳግማዊት ግርማ 

አዲስ አበባ፡- በክልሉ ባለፉት አምስት ወራት  21 
ሆቴሎች የኮከብነት ደረጃ ማግኘታቸውን የኦሮሚያ 
ባህልና ቱሪዝም ቢሮ አስታወቀ፡፡ በአራት ትላልቅ 
ከተሞች ላይ ለሚገኙ 2 ሺህ 520 የሆቴል፣ ሪዞርትና ሎጅ 
ሠራተኞች የአገልግሎት ጥራትን የተመለከቱ ስልጠናዎች 
መሰጠቱንም አመልክቷል፡፡

የቢሮው ምክትል ኃላፊ አቶ ሁንዴ ከበደ ለኢትዮጵያ 
ፕሬስ ድርጅት እንደተናገሩት፤ ባለፉት አምስት ወራት 

በኦሮሚያ ክልል 
በአምስት ወራት ውስጥ 
21 ሆቴሎች የኮከብነት 

ደረጃ አግኝተዋል
- በክልሉ 87 የኮከብነት ደረጃ   
  ያላቸው ሆቴሎች ይገኛሉ

ቃልኪዳን አሳዬ

አዲስ አበባ፦ ጥምቀት ኢትዮጵያዊ ማንነታችንን 
ለዓለም ከፍ አድርገን የምናሳይበት በዓል ነው ሲሉ  የአዲስ 
አበባ ከተማ አስተዳደር ከንቲባ አዳነች አቤቤ ገለጹ፡፡ 
ከንቲባዋ በተገኙበት የጥምቀት በዓል ከሚከበርባቸው 
ስፍራዎች አንዱ በሆነው የጃንሜዳ ጥምቀተ ባህር ስፍራን 
የማጽዳት ሥነ ሥርዓት ተከናውኗል።

ጥምቀት ኢትዮጵያዊ 
ማንነታችንን ለዓለም ከፍ 

አድርገን የምናሳይበት በዓል 
መሆኑ ተገለጸ

በኦሮሚያ ክልል ... ወደ ገጽ 4 ዞሯል ጥምቀት ኢትዮጵያዊ ... ወደ ገጽ 4 ዞሯል

ፎ
ቶ

፡-
 በ

ገባ
ቦ 

ገብ
ሬ

አርማወር ሐንሰን ምርምር ኢንስቲትዩት 
በጤናው ዘርፍ ትኩረት በሚፈልጉ ጉዳዮች 

ላይ ምርምር እያደረገ ነው 

ዜና

ገመቹ ከድር

የኦሮሚያ ክልል በበጀት ዓመቱ አራት ነጥብ 
ሁለት ቢሊዮን ዶላር የሚጠጋ ምርት ለወጪ ንግድ 
ገቢ ለማበርከት አቅዶ እየሠራ መሆኑን አስታወቀ። 
ወጪ ንግዱን በአግባቡ መምራት  የአገርን ሉዓላዊነትን 
ማስከበር እንደሆነም ተገልጿል፡፡ 

የክልሉ  ፕሬዚዳንት አቶ ሽመልስ አብዲሳ ክልሉ 
በወጪ ንግድ ዙሪያ የሚታዩ ችግሮችን ለመፍታት 
ከባለሀብቶች እና ባንኮች ጋር ትናንት ውይይት ሲያደርጉ 
እንደገለጹት፤ የወጪ ንግዱን በአግባቡ በመምራት 
በያዝነው ዓመት እንደ አገር አራት ነጥብ ሁለት ቢሊዮን 
ዶላር ከወጪ ንግድ ለማግኘት ታቀዶ እየተሠራ ነው፡፡

የአገር ውስጥን ምርት በከፍተኛ ዋጋ ገዝተው 
በመሰብሰብ ለውጭ ገበያ አቅርበው በአነስተኛ ዋጋ 
በመሸጥ የሚያገኙትን ዶላር የውጭ ምርቶችን ወደ አገር 
ውስጥ በማስገባት በከፍተኛ ዋጋ የሚሸጡ ባለሀብቶች 
የውጭ ንግዱ ፈተና መሆናቸውን ገልጸው፤ ይህ ህገ ወጥ 
ድርጊት ሊቆም እንደሚገባ አሳስበዋል፡፡

በቁም እንስሳት ምርት ኢትዮጵያ ከአፍሪካ ቀዳሚ 
ብትሆንም ጎረቤት አገራት በዘርፉ ከፍተኛ ላኪና ትርፋማ 
መሆናቸው ሲታይ የወጪ ንግዱ በአግባቡ ላለመመራቱ  
ማሳያ ነው ብለዋል፡፡ 

የኦሮሚያ ክልል በበጀት ዓመቱ አራት ነጥብ ሁለት ቢሊዮን ዶላር 
የሚያወጣ ምርት ለወጪ ንግድ ገቢ ለማበርከት አቅዷል

እንደ አገር  ለውጪ ንግድ ከሚቀርቡ ምርቶች 
ብዛት አንጻር የሚገኘው ገቢ ተመጣጣኝ አይደለም 
ያሉት ፕሬዚዳንት ሽመልስ፤ አገር ከወጪ ንግዱ ማግኘት 
የሚገባትን ጥቅም እንድታገኝ  መንግሥት እና ባለሀብቱ 
ተባብረው መሥራትና ችግሮችን መፍታት አለባቸው 
ብለዋል፡፡ 

የክልሉ መንግሥት በዘርፉ የሚታዩ ተግዳሮቶችን 
ለመፍታት በአቅርቦት ዙሪያ ምርቶቹ በፍጥነትና በጥራት 
ለማምረት በመስኖና በሜካናይዜሽን ላይ ትኩረት 
አድርጎ እየሠራ መሆኑን ገልጸው፤ ባለሀብቱም አገሩን 
ለመቀየር ከመንግሥት ጋር ተቀራርቦ ያለውን ችግር 
በመፍታት ወጪ ንግዱን ገቢ ለማሳደግ በባለቤትነት 

ስሜት እንዲሠራ  ጥሪ አቅርበዋል፡፡ መንግሥት ዘርፉን 
ለመደገፍና  ተገቢውን ውጤት ለማግኘትም ትኩረት 
ሰጥቶ  እንደሚሠራ ተናግረዋል፡፡  

በምክትል ርዕሰ መስተዳድር ማዕረግ የመንግሥት 
ሀብት ክላስተር አስተባባሪ ዶክተር ግርማ አመንቴ  
በበኩላቸው መንግሥት በወጪ ንግድ የሚስተዋሉ  
ክፍተቶችን ለመቅረፍ ባለሀብቶችና መንግሥት 
ዕቅዶቻቸውን አስተሳስረው መሥራት ይጠበቅባቸዋል። 
ውይይቱም በበጀት ዓመቱ እንደ አገር አራት ነጥብ ሁለት 
ቢሊዮን ዶላር ከወጪ ንግድ ለማግኘት የተያዘውን ዕቅድ 
ለማሳካት እንደሚያግዝ አመልክተዋል፡፡  

ከማዕድን ዘርፍ 900 ሚሊዮን ዶላር እና 

ከኢንዱስትሪው ዘርፍ 300 ሚሊዮን ዶላር  ወጪ 
ንግድ ገቢ ይጠበቃል ያሉት ዶክተር ግርማ በአጠቃላይ 
ጥራት፣ የፋይናንስ አቅርቦት፣ የሴክተሮች አለመናበብ  እና 
ኮትሮባንድ የዘርፉ ተግዳሮች መሆናቸውን ጠቅሰዋል። 
እነዚህን ችግሮችም ከሁሉም ከሚመለከታቸው አካላት 
ጋር በመናበብ አፋጣኝ መፍትሄ እንዲሰጣቸው በትኩረት 
እንደሚሠራም ገልጸዋል።

አበባ፣ አትክልትና ፍራፍሬ ዘርፍ ላይ የተሰማሩ 
ባለሀብት አቶ አበባ ፀጋዬ ውይይቱ መንግሥት እና 
ባለሀብቱ ተቀራርቦ በመስራት በወጪ ንግዱ የሚስተዋሉ 
ችግሮችን በአፋጣኝ በመፍታት አገር እና ዜጎቿን ተጠቃሚ 
ማድረግ የሚያስችል ነው ብለዋል፡፡ 

መስከረም ሰይፉ

አዲስ አበባ፡- የብሬል ጽሑፍ  ያለውን ጥቅም 
በመረዳት ለሁሉም ዓይነስውራን ተደራሽ  ማድረግ 
እንደሚገባ የኢትዮጵያ ዓይነስውራን ብሔራዊ ማህበር 
ገለጸ፡፡ የብሬል ቀን በኢትዮጵያም በትናንትናው ዕለት ለ 
5ኛ ጊዜ ተከብሮ ውሏል፡፡ 

የኢትዮጵያ ዓይነስውራን ብሔራዊ ማህበር ዋና 
ሥራ አስኪያጅ አቶ ሰብስቤ ይልማ  እንዳሉት፤ ብሬል 
ዓይነስውራን ትምህርታቸውን የሚማሩበት፣ ሥራቸውን 
የሚያሳልጡበት ወሳኝ መሣሪያቸው ቢሆንም ለሁሉም  
ዓይነስውራን ተደራሽ  አልሆነም፤ ከዚህ አኳያ የብሬል 
ጽሑፍ  ያለውን ጥቅም በመረዳት ለሁሉም ዓይነስውራን 
ተደራሽ  ማድረግ ያስፈልጋል፡፡

የኢትዮጵያ ዓይነስውራን ብሔራዊ ማህበር ለረጅም 
አመታት ብቸኛ ብሬል አታሚና አሰራጭ ተቋም ሆኖ 
ቆይቷል ያሉት ሥራ አስኪያጁ፤ ማህበሩ አሁን ላይ 4 
የብሬል ማተሚያዎችን ይዞ በሰዓት ከ5ሺ በላይ የብሬል 
ወረቀቶችን እያሰራጨ  ቢሆንም   የብሬል ጽሑፍ ካለው 
ተጠቃሚ አንጻር  በቂ አለመሆኑን ገልጸዋል፡፡

ሥራ አስኪያጁ የብሬል ወረቀት ከቀረጥ ነፃ ማስገባት 
በሕግ የተፈቀደ ቢሆንም ረጅም ጊዜ የሚወስድ በመሆኑ 
እና  ማህበሩ ለመጋዘን ኪራይ ስለሚከፍል  ብሬል በበቂ 
ሁኔታ እንዳይሰራጭ ምክንያት መሆኑን ተናግረዋል፡፡

አቶ ሰብስቤ አያይዘውም የትምህርት ተቋማት 
ለዓይነስውራን ተማሪዎች ብሬል የማቅረብ ግዴታ 
እንዳለባቸው ባለመገንዘባቸውም ከመጀመሪያ ደረጃ  
ትምህርት ቤት እስከ ዩኒቨርሲቲ ያሉ ተማሪዎች እየተቸገሩ 
መሆናቸውን ጠቁመዋል፡፡

የትምህርት ተቋማት ለዓይነስውራን ተማሪዎች  በጀት 
በመመደብ የተስተካከለ የትምህርት አሰጣጥ ሥርዓት 
በመዘረጋት ዓይነስውራን ከሌሎች ተማሪዎች ጋር እኩል 
ተወዳዳሪ የሚሆኑበት ሁኔታ መፍጠር ተገቢ መሆኑ 
አንስተዋል፡፡

ማህበሩ በአሁኑ ወቅት ከ17 ሺ በላይ አባላትን 
ያቀፈ ዓይነስውራንን  ለሥራ ብቁ የሚያደርግ  ስልጠና 
እና ሌሎች የሚያግዟቸው መሣሪያዎች በመስጠት እገዛ 
እያደረገ መሆኑን ገልጸዋል፡፡

የማህበሩ ምክትል ፕሬዚዳንት  አቶ አየለ ቦጋለ 
በበኩላቸው፣ ብሬል  በአሁኑ ጊዜ የጥራት የተደራሽነት 
ችግር ተደቅኖበታል ብለዋል፡፡

የብሬል ጽሑፍን  ለሁሉም ዓይነስውራን 
ተደራሽ ማድረግ ይገባል

በተጨማሪም የልዩ ፍላጎት ትምህርት ክፍል 
መምህራን በበቂ ሁኔታ ብሬልን አለማወቃቸው 
በሚያስተምሯቸው ተማሪዎች ላይ ችግር እየፈጠረ ነው፡፡ 
ይህም በሀገራችን  የብሬል ጽሑፍ ጥራትን  ጥያቄ ውስጥ 
እያስገባው መሆኑን አንስተዋል፡፡

ብሬል በእጅ ተዳሶ እንዲነበብ ተደርጎ የተጻፈና 
ዓይነስውራን ለማንበቢያነት የሚጠቀሙበት የጽሑፍ 
ዓይነት ሲሆን  ወደ ኢትዮጵያ ለመጀመሪያ ጊዜ የገባው 
በ 1917 ዓ.ም  ነው፡፡

ጌትነት ተስፋማርያም 

አዲስ አበባ:- በጤና ዘርፍ ትኩረት በሚፈልጉ 
ተላላፊና ተላላፊ ባልሆኑ በሽታዎች ላይ ምርምር 
እያከናወነ መሆኑን አርማወር ሐንሰን ምርምር 
ኢንስቲትዩት  አስታወቀ።

በኢፌዴሪ የሕዝብ ተወካዮች ምክር ቤት የጤና፣ 
ማህበራዊ ልማት፣ ባህልና ስፖርት ጉዳዮች ቋሚ ኮሚቴ 
አባላት ኢንስቲትዩቱ የሚያከናውናቸውን የጤና የምርምር 
ሥራዎች አጠናክሮ ሊቀጥል እንደሚገባ ጠይቀዋል።

የአርማወር ሐንሰን የምርምር ኢንስቲትዩት ዋና 
ዳይሬክተር ፕሮፌሰር አፈወርቅ ካሱ ፤ ኢንስቲትዩቱ 
እንደአገር ትኩረት በሚያስፈልጋቸው የተለያዩ ተላላፊና  
ተላላፊ ያልሆኑ በሽታዎች ላይ ዓለም አቀፍ ደረጃቸውን 
የጠበቁ የምርምር ሥራዎችን በማከናወን ላይ መሆኑን 
አስረድተዋል።

 ኢንስቲትዩቱ  እያስገነባ በሚገኘው አዲስ ሕንፃ  
ከ40 በላይ ላቦራቶሪዎችና ምሁራንን በመጠቀም 
በጤናው ዘርፍ የተጠናከረ የምርምር ሥራዎችን በቀጣይ 
ያከናውናል ሲሉ ተናግረዋል።

በተለይ መድኃኒትን የተላመደ የቲቢ በሽታ ላይ 
ዓለም አቀፍ ዕውቅና ያገኘ ምርምር  በማከናወን ለ24 
ወራት የሚሰጠውን የቲቢ በሽታ መድኃኒት ከዘጠኝ ወር 
በታች በሆነ ጊዜ ያሳጠረ ውጤታማ የሕክምና ምርምር 
መደረጉን አስታውቀዋል።

ከዚህ ባለፈ በወባ በሽታ ስርጭት ቁጥጥር ላይ 
ምርምር በማከናወን አዳዲስ ዝርያ ያላቸው የወባ 
ትንኞችን ምንነት የመለየትና የመተንተን ሥራ በማከናወን 
ላይ መሆኑን ጠቁመዋል።

የምርምር ኢንስቲትዩቱ ከአገር አልፈው ዓለም 
አቀፍ የጤና ምርምሮች ላይ አስተዋጽኦ የሚያበረክቱ 
ተመራማሪዎች አሉት ያሉት ዋና ዳይሬክተሩ፤ በቀጣይም 
ከውጭ አገራት የሚገባውን የመድኃኒት ፋብሪካዎች 
ግብአት በአገር ውስጥ ለማቅረብ ትኩረት ተደርጎ ይሠራል 
ብለዋል።

የምርምር ኢንስቲትዩት የአስተዳደርና ልማት ዘርፍ 
ምክትል ዋና ዳይሬክተር ወይዘሮ ያምሮት አንዷለም 
በበኩላቸው ከባህላዊ መድኃኒት እና ከዘመናዊ የመድኃኒት 
ምርት ጋር የተያያዙ የምርምር ሥራዎችን በማከናወን 
የፋርማሲቲካል ኢንዱስትሪው ዘርፍ ግብአት እንዲያገኝ 

አርማወር ሐንሰን ምርምር ኢንስቲትዩት 
በጤናው ዘርፍ ትኩረት በሚፈልጉ ጉዳዮች ላይ 

ምርምር እያደረገ ነው 

በቀጣይ የጀመራቸውን ሥራዎች አጠናክሮ እንደሚቀጥል 
ገልጸዋል።

በክትባት ዘርፍና በበሽታ መከላከል ሥራዎች 
በአጠቃላይ በጤናው ዘርፍ ብቁ ምርምር የሚያከናውኑ 
ባለሙያዎችን ለማፍራት የተለያዩ ስልጠናዎችን 
ለባለሙያዎች እንደሚሰጥ ምክትል ዋና ዳይሬክተሯ 
አስረድተዋል።

ኢንስቲትዩቱ የሚያከናውናቸውን የምርምር 
ሥራዎችን በማሳደግ የህክምናው ዘርፍ የፈጠራና 
የልህቀት ማዕከል መሆንና ተወዳዳሪ የሆነ የፋርማሲቲካል 
ኢንዱስትሪ አውድ ለመፍጠር እየሠራ መሆኑን 
ተናግረዋል።

በኢፌዴሪ የሕዝብ ተወካዮች ምክር ቤት የጤና፣ 
ማህበራዊ ልማት፣ ባህልና ስፖርት ጉዳዮች ቋሚ ኮሚቴ 
አባላት በበኩላቸው ኢንስቲትዩቱ የሚያከናውናቸውን 
የጤና የምርምር ሥራዎች አጠናክሮ ሊቀጥል እንደሚገባ 
አስተያየት  ሰጥተዋል።

ኢንስቲትዩቱ ለአገር የሚጠቅሙ የምርምር 
ሥራዎቹን እንደሚያከናውን ይበልጥ እራሱን ማስተዋወቅ 
እንዳለበት ተናግረዋል።

ተቋሙ የምርምር ሥራዎቹ በተለያዩ የጤና ዘርፎች 
በማስፋት መቀጠል እንዳለበት እና በምርምር ላቦራቶሪ 
መሣሪያዎች ግዥ ጋር በተያያዘ፣ ከሠራተኛ ፍልሰት 
እንዲሁም ተያያዥ ችግሮችን በትብብር በመቅረፍ 
ምርምሩን ማሳደግ ይገባል ሲሉ ሀሳባቸውን ሰጥተዋል።

የኢንስቲትዩቱ የአዳማ የወባና ቆላማ በሽታዎች 
ምርምርና ስልጠና ማዕከልን የጤና፣ ማህበራዊ ልማት፣ 
ባህልና ስፖርት ጉዳዮች ቋሚ ኮሚቴ፣ የጠቅላይ ሚኒስትር 
ጽሕፈት ቤት የማህበራዊ ዘርፍና የጤና ሚኒስቴር የሥራ 
ኃላፊዎች በተገኙበት ጉብኝት ተደርጓል።

ፕሮፌሰር አፈወርቅ ካሱ 

አቶ ሰብስቤ ይልማ  ዋና ስራአስኪያጅ 

አቶ አየለ ቦጋለ ም/ሥራ አስኪያጅ

አቶ ሽመልስ አብዲሳ

አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240 
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ተስፋ ሠጪው የሰላም  ስምምነትና  ተፈፃሚነቱ

የኢትዮጵያን የዲፕሎማሲ ጉዞ ስኬት ያሳዩ ጉብኝቶች! 
ኢትዮጵያ የሰሜኑን ጦርነት በሰላማዊ አማራጭ ለመፍታት እያከናወነች ያለችው ጥረት ፍሬያማ መሆኑን ቀጥሏል፤ በአፍሪካ 

ኅብረት አወያይነት ከሕወሓት ጋር የተደረሰው ስምምነትም እንደ አንድ ትልቅ የስኬት ምዕራፍ የሚታይ ሲሆን፣ አገሪቱ ለስምምነቱ 
ተግባራዊነት የወሰደቻቸውና እየወሰደቻቸው የሚገኙ ርምጃዎች ለሰላም ያላትን ጽኑ አቋም ከቃል ባለፈ በተጨባጭ ያሳየችባቸው 
ናቸው።   

አገሪቱ በሰብአዊ ድጋፍ አቅርቦት፣ በጦርነት የወደሙ መሠረተ ልማቶችን በፍጥነት ጠግኖ ሥራ በማስጀመር፣ እንደ ስልክ፣ 
ባንክ ያሉትን አገልግሎቶች ወደ ሥራ በማስገባት ፈጣን ምላሽ ሰጥታለች።  በትራንስፖርቱ ዘርፍም የኢትዮጵያ አየር መንገድ በረራ 
ለመጀመር ብዙ ጊዜ አልወሰደበትም።  ሌሎች ተቋማትም እንዲሁ አገልግሎት እንዲጀምሩ ለማድረግ የሚመለከታቸው አካላት ሌት 
ተቀን እየሠሩ ይገኛሉ።  

እነዚህ ተግባሮች በተከናወኑበትና እየተከናወኑ ባለቡት ወቅት ነው የአገሪቱን የሰላም ቁርጠኝነት ይበልጥ የሚያረጋገጥ በሕዝብ 
ተወካዮች ምክር ቤት አፈጉባኤ ታገሰ ጫፎ የተመራ የተለያዩ ተቋማት የሥራ ኃላፊዎችን ያካተተ ቡድን በመቀሌ ጉብኝት ያደረገው።  
ይህ የመንግሥት ውሳኔና ተግባራዊ እንቅስቃሴ አገሪቱ በሰላም ስምምነቱ እንዲፈጸሙ የተቀመጡትን በመተግበር ያሳየችውን 
ቁርጠኝነት ይበልጥ አጠናክሮታል።  ይህ ርምጃ ስምምነቱ ከሚጠይቃቸውም በላይ ብዙ ርቀት መጓዝ የተቻለበት ነው ማለት 
ይቻላል።  ቡድኑ በመቀሌ ከሕወሓት አመራሮች ጋር ያደረገው ፍጹም ቤተሰባዊ መቀራረብ ለጠላትም ለወዳጅም ታላቅ መልዕክት 
አስተላልፏል።  እርምጃው ለሰላም ስምምነቱ በሚገባ መተግበር የበኩሉን ሚና ይጫወታል።  

 ኢትዮጵያ የወሰደቻቸው እነዚህ እርምጃዎች የሰላም ስምምነቱ በጥሩ ጉዞ ላይ መሆኑን የሚያመላክቱ ከመሆናቸውም በላይ 
በዲፕሎማሲው መስክም ሌላ ድል እያስገኙ ናቸው።  አገሪቱ በአሁኑ ወቅት በተለያዩ አገራት ከፍተኛ ባለስልጣናት እየተጎበኘች 
የምትገኝበት ሁኔታም  ይህንኑ ያረጋግጣል። 

የቻይና፣ የጀርመንና የፈረንሳይ የውጭ ጉዳይ ሚኒስትሮች የኢትዮጵያ ጉብኝትም ከዚሁ አኳያ የሚታይ ነው።  የውጭ ጉዳይ 
ሚኒስትሮቹ በጉብኝታቸው ከጠቅላይ ሚኒስትር ዶክተር ዐቢይ አሕመድና ከፕሬዚዳንት ሳህለወርቅ ዘውዴ ጋር ተወያይተዋል።  

ከፕሬዚዳንት ሳህለወርቅ ዘውዴ ጋር ባደረጉት ውይይት የአገራቱን ዘመናትን የተሻገረ ሁለንተናዊ ግንኙነት ይበልጥ ማጠናከር 

በሚቻልባቸው ጉዳዮች ዙሪያ መክረዋል።   ጠቅላይ ሚኒስትር ዶክተር ዐቢይ አሕመድ ከአገራቱ የውጭ ጉዳይ ሚኒስትሮች ጋር 
ጥልቅና ፍሬያማ ውይይት ማድረጋቸውን አስታውቀዋል፤ ይህም ኢትዮጵያ ከቻይና፣ ፈረንሳይና ጀርመን ጋር ያላትን ጠንካራ እና የቆየ 
ግንኙነት የሚያንጸባርቅ መሆኑን ተናግረዋል፤ ባለፉት አራት ዓመታት በአገሪቱ ስለተካሄዱ የዘርፉ ብዙ ማሻሻያዎች ገለጻ ተደርጓል።  

 የውጭ ጉዳይ ሚኒስትሮቹ በበኩላቸው በሰሜን ኢትዮጵያው ጦርነት ሳቢያ የወደሙ መሠረተ ልማቶችንና የመሳሰሉትን መልሶ 
ለመገንባት በሚደረገው ጥረት ድጋፍ እንደሚያደርጉና ለውጡን ለማስቀጠል አገራቱ ሲያደርጉ የነበረውን እገዛ እንደሚያጠናክሩ 
አስታውቀዋል። 

ጉብኝታቸውና ያደረጉት ውይይት የአገሪቱን ገጽታ በሚገባ ለማሳየት ያስቻለ ዕድል ተደርጎም ሊወሰድ የሚገባው ከመሆኑም 
በላይ፣ የኢትዮጵያን ትክክለኛ ገጽታ ለማስገንዘብም ያስቻለም ነው።  ትልቅ የዲፕሎማሲ ሥራ የተከናወነበት ነው፤  ኢትዮጵያ ከሁለቱ 
አገሮች ጋር ያላትን የቆየ የዲፕሎማሲ ግንኙነት ይበልጥ እንዲጠናከር በማድረግ በኩልም ፋይዳው ከፍተኛ ነው።  

በመልሶ ግንባታው ድጋፍ ለማድረግ ማረጋገጣቸው እንዲሁም ሲያደርጉ የነበረውን ድጋፍ እንደሚቀጥሉ መግለጻቸውም 
ግንኙነቱን ወደ ላቀ ደረጃ ሊያሸጋግረው እንደሚችል ይታመናል።  

ኢትዮጵያ ባለፉት አመታት በተለይ ከጦርነቱ ጋር  በተያያዘ የውጭ ጫናዎች አርፎባት እንደነበር ይታወሳል፤  በተባበሩት 
መንግሥታት የጸጥታው ምክር ቤት ለበርካታ ጊዜያት አሉታዊ በሆነ መልኩ አጀንዳ ተደርጋለች።  ተጥሎባት ከነበረ ማዕቀብ ጋር 
በተያያዘ እርዳታና ድጋፍ አይደለም በገንዘቧ የሚያስፈልጋትን ለመግዛትም ተቸገራ ነበር።  ለግብርና ሥራዋ ወሳኝ የነበረውን ማዳበሪያ 
ማግኘት ተቸግራ እንደነበርም ይታወቃል።  

ይሁንና ከጠንካራ የዲፕሎማሲ ሥራ ጋር ተያይዞ አሁን ነገሮች እየተቀየሩ ናቸው።  የውጭ ጉዳይ ሚኒስትሮቹ ጉብኝትና 
ውይይትም ይህንኑ ያመላክታል፤ ይህ የሆነው ደግሞ በኢትዮጵያ የሰላም አማራጭ ጥረትና እሱን ተከትሎ በተገኘው ውጤት ነው።  

እነዚህ አገሮች ከኢትዮጵያ ጋር ዘመናትን የተሻገረ ግንኙነት አላቸው።  ግንኙነቱም የመንግሥት ለመንግሥት ብቻም ሳይሆን 
የሕዝብ ለሕዝብም ጭምር ነው።  በእነዚህ አገሮች በርካታ ኢትዮጵያውያን ይገኛሉ።  በንግድ በኩልም ምንም እንኳ ወደ እነሱ 
ያጋደለ ቢሆንም፣ ግንኙነቱ ዘመናትን ያስቆጠረና ሰፊም ነው።  

ኢትዮጵያ ከተለያዩ አገሮች ጋር የምታደርገው እንዲህ ዓይነት ግንኙነት ኢትዮጵያ ወደ ብልጽግና በምታደርገው ጉዞ 
የሚያስፈልጓትን የቴክኖሎጂ፣ የፋይናንስ፣ የባለሙያና የመሳሰሉትን ድጋፎች  ለማግኘት በእጅጉ ወሳኝ ናቸው።  

በአጠቃላይ የውጭ ጉዳይ ሚኒስትሮቹ የኢትዮጵያ ጉብኝት  ዘመናትን የተሻገረውን የአገራቱ ዘርፈ ብዙ ግንኙነት ተጠናክሮ 
እንዲቀጥል ያስችላል።  ይህ መልካም ግንኙነት ይበልጥ እንዲጎልበትና ወደ ቀደመው ሁኔታው እንዲመለስ ለማድረግ አጥብቆ 
መሥራት ያስፈልጋል!

 በፌዴራል  መንግሥትና በሕወሓት  ተወካዮች 
መካከል ፕሪቶሪያ ደቡብ  አፍሪቃ  ውስጥ ባለ 12 ነጥብ  
የሰላም ስምምነት ከደረሱ ቀናት  አልፈው  ወራት  
እየተቆጠሩ  ነው።  በእርግጥም  በሰሜን ኢትዮጵያ 
የነበረው  ጦርነት  በአፍሪቃ  ኅብረት  አስተባባሪነት  
በተደረሰው  ስምምነት ተቋጭቷል። 

በሂደት  ይከወናሉ  የተባሉ  ተግባራትም  
እየተከናወኑ ነው።  ስምምነት ከተደረሰባቸው  ነጥቦች  
መካከል    ሕወሓት ትጥቅ_እንደሚፈታ  የተደረገው  
ይጠቀሳል።  በተጨማሪም  የኢትዮጵያን ሉዓላዊነት እና 
የግዛት አንድነት ማረጋገጥም  ሌላው ነው።   

ኢትዮጵያ አንድ ብሔራዊ መከላከያ ኃይል ብቻ 
አላት በሚለው በሁለቱ  መካከል  ስምምነት መፈረሙም  
እንዲሁ  ተጠቃሽ ነው።  በመሬት ላይ ያለውን የፀጥታ 
ሁኔታ ከግምት ውስጥ በማስገባት የሕወሓት ተዋጊዎችን 
ትጥቅ ለማስፈታት፣ ተዋጊዎችን ወደ ማኅበረሰቡ 
በመቀላቀል ሰላማዊ ሕይወት እንዲመሩ ማድረግም 
አንዱ የስምምነቱ አካል ነው። 

የጥይት ድምጽ በዘላቂነት እንዳይሰማ በመስማማት፣ 
ጦርነቱ እንዲያበቃ የሚያስችል ዘላቂ ግጭት ማስወገድ 
የፕሪቶሪያው  ስምምነት ይዞ ከመጣቸው አንኳር 
ውጤቶች አንዱ ነው።  በትግራይ ክልል ሕገ መንግሥታዊ 
ሥርዓትን ወደነበረበት ለመመለስ እና የሽግግር 
እርምጃዎችን ተግባራዊ ለማድረግ ስምምነት ተፈርሟል። 

የጥላቻ ፕሮፓጋንዳ ለማቆም ስምምነት ላይ 
ተደርሷል፤ በስምምነቱ መሠረትም በትግራይ ክልል 
መሠረታዊ አገልግሎት ወደ ነበረበት እንዲመለስ 
የማድረግም ሥራ እየተከናወነ ነው።

 በመካከላቸው  የነበረውን  ጦርነት  ለማቆም  
የተስማሙት  የፌዴራል  መንግሥቱና  ሕወሓት  
የስምምነቱን  ተግባራዊነት  ጦርነቱን  በማስቆም  
ጀምረዋል።   ከስምምነቱ  ዋናውና  ቀዳሚ  የሆነው  
አስቸኳይ  ተኩስ  ማቆም በሁለቱም  አካላት  
ተተግብሯል።  

በተለይ  በትግራይ  ጦርነት  የጀመረውና  ሁለት 
ዓመት ለዘለቀው  ጦርነት ምክንያት   ከሆኑ ጉዳዮች አንዱ 
የነበረው ሕወሓት  በይፋ ትጥቁን  መፍታት ጀምሯል።  
ከሁለት ዓመታት በኋላ ስለሰላም መነገሩ ብዙ  ተስፋዎችን  
ይዞ መጥቷል።  ትጥቅ  መፍታት መጀመር ብቻ ሳይሆን  
ዜጎች  በሰላም  የመኖር  ተስፋም  እንዲኖራቸው  

ሰላማዊት ውቤ አድርጓል።  በትግራይ፤  በአማራና  በአፋር  ሕዝቦች  
ላይ  የሚደርሰው  መከራ  እንዲያከትም  ረድቷል።  
የሰላም  ስምምነት   መደረጉና  በትግራይ  ሰላም  መስፈኑ 
የተቋረጡ መሠረተ ልማቶች እንዲጀመሩና ሰብአዊ 
ድጋፍም በስፋት እንዲገባ በር ከፍቷል። 

መንግሥት በጦርነት የተጎዱ  በርካታ  የጤና ተቋማት  
ዳግም  መሠረታዊ  የሕክምና አገልግሎት መስጠት 
እንዲችሉ የሕክምና ግብዓቶችን በጤና ሚኒስቴር በኩል  
እያሟላ  መገኘቱ  ማሳያ  ነው።  እንደ  ስቴትስኮፕ፤ 
ስትሬቸር፣ ያሉ የሕክምና ግብአቶችና መድኃኒቶችን  
በማቅረብ ላይ ይገኛል።  በዚህም ኅብረተሰቡ  የጤና  
አገልግሎት  የሚያገኝበት  ምቹ  ሁኔታ  መፈጠር  ችሏል። 

ይሄም  ብቻ  ሳይሆን  ጤና ሚኒስቴር  በጦርነቱ  
ወቅት  ብልሽት   የደረሰባቸው  የሕክምና  መሣሪያዎች  
ከአዲስ  አበባ  ባለሙያ  በመላክ  ጥገና  እንዲደረግላቸው  
ማድረግ ተችሏል።  በዚህም  በመታገዝ  አብዛኞቹ  
በትግራይ  ክልል  የሚገኙ  የሕክምና  ተቋማት  የመጀመሪያ  
ደረጃ  የሕክምና  እርዳታ  መስጠት  የቻሉበት  ደረጃ  
ላይ  ለመድረስ  በቅተዋል።  እንዲያውም  ከሰሞኑ  ከወደ  
ጤና  ሚኒስቴር  የወጣው  መረጃ  እንደሚጠቅሰው  
እንደ  ትግራይ  ክልል ስምንት ሆስፒታሎችና 26 ጤና  
ጣቢያዎች መሠረታዊ የሕክምና አገልግሎት  የሚሰጡበት  
ደረጃ  ላይ  ደርሰዋል። 

ጤና  ሚኒስቴር  በዚሁ  ሰሞኑን  ይፋ  ባደረገው  
መረጃ  ጉዳት የደረሰባቸው የጤና ተቋማትን መሠረታዊ 
አገልግሎት ለማስጀመር  ለመድኃኒት እና  ለአነስተኛ 
መሣሪያዎች ግዢ ያስፈልጋል  ያለውን   ሰባት 
ነጥብ ስምንት ቢሊዮን ብር ለመሸፈን  መንግሥት 
ከሚያደርገው ጥረት ጎን ለጎን መንግሥታዊ ያልሆኑ  
ተቋማት  እርብርብም  እንደሚያሻ  ጥርጥር  የለውም።     

የሰላም ስምምነቱን ተከትሎ እጅግ በሚያስገርምና  
ተአምር  በሚመስል  ሁኔታ  ብቻ  ሳይሆን   
በሚያስደስትም  ሁኔታ   የአየር ትራንስፖርት በትግራይ 
ክልል ክፍት ሆኗል።  እንዲያውም  ከሰሞኑ  በኢትዮጵያ 
አትሌቲክስ ፌዴሬሽን ፕሬዚዳንት በረዳት ኮሚሽነር 
ደራርቱ ቱሉ የተመራ ልዑካን ቡድን ወደ መቀሌ መጓዙ  
የሰላም ስምምነቱ እየጸና ስለመሄዱ ማሳያ  ነው። 

የጉዞው ዓላማም ለረጅም ጊዜ በጦርነት ምክንያት 
ከቤተሰቦቻቸው ተለያይተው የቆዩትና በተለያዩ 
አህጉራዊና ዓለም አቀፍ የውድድር መድረኮች አገራችንን 
የወከሉትን የትግራይ ተወላጅ አትሌቶችንና አሰልጣኞችን 
ከቤተሰቦቻቸው ጋር ማገናኘት  መሆኑም በሚዲያዎች  

ሲነገር  ተደምጧል።  የኢትዮጵያ አትሌቲክስ ፌዴሬሽን 
የሥራ አስፈፃሚ ኮሚቴ አባላት፣ የሥራ ክፍል ኃላፊዎች፣ 
የትግራይ ተወላጅ አትሌቶችና አሰልጣኞች የጉዞው 
አካል መሆናቸው  በግጭቱ  ምክንያት  ላልቶ  የቆየውን   
የእርስ  በእርስ  ማህበራዊ  መስተጋብር  ለማጠናከር  
እንደሚበጅም  ይገመታል።  

በኢትዮጵያ ወደ ትግራይ ክልል መግባትና 
መውጣት መጀመሩን ተከትሎ፣ በርካታ የትግራይ ሕዝብ 
በኢትዮጵያ አየር መንገድ ወደ አዲስ አበባ ለመጓዝ 
ከፍተኛ  ፍላጎት  እንዳሰየም  ወደ  ትግራይ  ጎራ  ያሉም  
ሆነ  በትግራይ  የሚኖሩ  ዜጎች  በተለያዩ  መገናኛዎች  
ሲናገሩ  ማድመጥ  ተችሏል። 

 በአገሪቱ  ሰላምን ለማስፈንና  ልማትን  ለማረጋገጥ  
መሠረት  የሚጥል  እና  መንግሥትና  ሕዝብም  
ፊታቸውን  ሙሉ  በሙሉ  ወደ  ልማት  እንዲያዞሩ  
ዕድል  የሚሰጥ  ነው  የተባለለት  የሰላም  ስምምነት  
ከተደረገ  በኋላ  በጦርነቱ  ምክንያት  የተጎዱ  ወገኖችን  
ለመደገፍና  የወደሙ  መሠረተ  ልማቶችን  መልሶ  
ለመገንባት የሚያስችሉ ሥራዎች በመከናወን ላይ 
መሆናቸውን ከአገር ውስጥ አልፎ የውጭ መገናኛ 
ብዙኃን ጭምር በመዘገብ ላይ ናቸው።  እየተከናወነ 
ያለው ሰላምን የማስፈንና መሠረታዊ አገልግሎቶችን ወደ 
ነበሩበት የመመለስ ሁኔታ ክልሉን  መልሶ  ለመገንባትና 
የኢትዮጵያንም መጻኢ ዕድል ያማረ ለማድረግ ምቹ 
ሁኔታን ይፈጥራል። 

  በአፍሪካ ኅብረት አደራዳሪነት በደቡብ አፍሪካ 
ፕሪቶሪያ በኢትዮጵያ መንግሥት እና በሕወሓት  መካከል 
የተፈረመው  የሰላም ስምምነት   የኢትዮጵያን ሉዓላዊነት፣ 
የግዛት አንድነት እና ዘላቂ ሰላም በሚያረጋግጥ መልኩም 
ከስምምነት መደረሱ  ሁሉም  ዜጎች  በአገራቸው  ላይ  
ተስፋ  እንዲኖራቸው  አድርጓል፤ ለልማትም  አነሳስቷል።  

በመሆኑም  የሰላም  ስምምነቱ  እስከ  አሁን  ባለው  
አተገባበር  ተስፋ ሰጪ ነው።   በመሆኑም  ሁሉም  
የስምምነቱ  ነጥቦች  መሬት  ወርደው  ሲተገበሩ  ደግሞ  
ተማሪዎች ወደ ትምህርት ፣ አርሶ አደሮችም ወደ 
እርሻቸው ፣ ሠራተኞችም ወደ ሥራቸው፣ ነጋዴዎችም 
ወደንግዳቸው  እንዲመለሱ ሰፊ ዕድሎችን  ይፈጥራል።  
ስለዚህም የተጀመረው የሰላም ስምምነት ዘላቂ እንዲሆን 
ሁሉም ኢትዮጵያዊ ሂደቱን መደገፍና ለውጤት ማብቃት 
የዜግነት ግዴታ ነው።

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

«ኤክስፖው የደብረ ብርሃንና አካባቢውን 
የኢንቨስትመንት እንቅስቃሴ ወደ አዲስ ምዕራፍ 
የሚያሸጋግር ንቅናቄ ነው» ያሉት አቶ ደመቀ፣ ኹነቱን 
እንደመነሻ በመጠቀም መሰል የንግድና የኢንቨስትመንት 
እንቅስቃሴዎችን በአማራ ክልልና በመላ ኢትዮጵያ 
ማስፋፋት እንደሚገባ አሳስበዋል። 

አቶ ደመቀ ኢትዮጵያ ለውጭ ቀጥታ ኢንቨስትመንት 
ተመራጭ ከሆኑ አገራት  አንዷ መሆኗን ጠቁመው፣ 
ባለሀብቶች በአገሪቱ የኢንቨስትመንት ተግባራት ላይ 
በንቃት እንዲሳተፉ ጥሪ አቅርበዋል።

የአማራ ክልል ርዕሰ መስተዳድር ዶክተር ይልቃል 
ከፋለ በበኩላቸው፣ ኤክስፖው አምራቾች ምርቶቻቸውን 
ለማስተዋወቅ፣ ባለሀብቶችን ለመሳብና ኢንቨስትመንትን 
ለማስፋፋት መልካም አጋጣሚ እንደሚፈጥር ገልፀዋል።

በክልሉ በተለያዩ አካባቢዎች እየታየ ያለው የአምራች 
ኢንዱስትሪዎች መስፋፋት አበረታች ቢሆንም በክልሉ 
ከሚፈለገው አንፃር በምርት ላይ የሚገኙት ኢንዱስትሪዎች 

የክልሉ ባህልና ቱሪዝም ቢሮ ከፌዴራል ቱሪዝም 
ሚኒስቴር ጋር በመተባበር ለ21 ሆቴሎች ከኮከብ አንድ 
እስከ አምስት ስር የሚጠቃለሉ የኮከብነት ደረጃዎችን 
ሰጥቷል። 

ከዚህ ቀደም የሆቴሎች የጥራት ደረጃ የሚመደበው 
በፌዴራል መንግሥት አማካይነት እንደነበር ያወሱት 
የቢሮው ምክትል ኃላፊ፤ ባለፉት አምስት ወራት ግን 
ከቱሪዝም ሚኒስቴር ጋር በመተባበር 21 ሆቴሎችን 
የኮከብነት ደረጃ የማስያዝ ሥራ መከናወኑንም ገልፀዋል። 

እንደ አቶ ሁንዴ ገለጻ፤ በክልሉ እስካሁን 66 
የኮከብነት ደረጃ ያላቸው ሆቴሎች የሚገኙ ሲሆን፤ 
በአምስት ወራት ውስጥ የኮከብነት ደረጃ ያገኙትና በቅርቡ 
እውቅና ከሚሰጣቸው ጨምሮ በጠቅላላው 87 ሆቴሎች 
የኮከብነት ደረጃ ባለቤት መድረሳቸውን ተናግረዋል። 

በክልሉ ደረጃቸውን የጠበቁ ሆቴሎች በመገንባት ላይ 
እንደሚገኙ የተናገሩት ምክትል ቢሮ ኃላፊው፤  የሆቴሎቹ 
ወደ ኮከብ ደረጃ መካተት ለክልሉ የቱሪዝም ዘርፍ 
መቀላጠፍ የሚኖረው አስተዋፅኦ ከፍተኛ ነው ብለዋል።  
ጥራታቸውን የጠበቁ የአገልግሎት ሰጪ ተቋማት 
በተበራከቱ ቁጥር  ሕዝቡ የሚያገኘው ግልጋሎትም አርኪ 
እንደሚሆን ተናግረዋል።  

ለሆቴሎቹ ቅድመ ምዘና ድጋፎችን በማድረግ ወደ 
ኮከብ ደረጃ ያድጋሉ ተብለው የተለዩ 37 ሆቴሎች 
መካከል 31 ያህሉ ምዘና እንደተካሄደባቸው የገለጹት አቶ 
ሁንዴ፤ ከእነዚህ መካከልም 21 የኮከብ ደረጃ መስፈርትን 
ማሟላት መቻላቸውንም ነው የተናገሩት። 

ተመሳሳይ አቋም ያላቸው አገሮች ናቸው፡፡ ከዚህ 
ተነስተውም ታንዛናዊያን ኢትዮጵያ ሰላም ስታጣ እኛም 
እናጣለን፤ ሰላም ስትሆን ሰላም እንሆናለን በሚል  
ኢትዮጵያ ሰላም እንድትሆን ሲያግዙን ቆይተዋል፡፡

ኢትዮጵያ በችግር ውስጥ በነበረችበት ጊዜ 
አፍሪካውያን ሁልጊዜ ስለ ኢትዮጵያ ይጨነቃሉ ያሉት 
አምባሳደሩ፤ ታንዛኒያዎች ኢትዮጵያ ሰላም ስታጣ እኛም 
እናጣለን፤ ሰላም ስትሆን ሰላም እንሆናለን በማለት ሰላም 
እንድትሆን ሲያግዙ እንደነበር አውስተዋል፡፡ 

ኢትዮጵያ ትልቅ አገር በመሆኗ፤ ለአፍሪካና ለጥቁር 
ሕዝቦች ትልቅ ተምሳሌት ናት ብለው እንደሚያምኑ 
ጠቁመው፤ ኢትዮጵያ ውስጥ ችግር መፈጠር የለበትም 
የሚል ሀሳብ እንደሚያነሱም ገልጸዋል፡፡

ቀደም ባለው ጊዜ የታንዛኒያ መሪዎች ኢትዮጵያን፣ 
የኢትዮጵያ መሪዎች ደግሞ ታንዛኒያን የጎበኙበት ሁኔታ 
መኖሩን አስታውሰው፤ ወደፊትም ይህ ተጠናክሮ 
እንዲቀጥል በተለያዩ የትኩረት መስኮች ሥራዎች 
ተጀምረዋል፡፡  ግንኙነታችንን አጠናክረን መቀጠል 
እንዳለብን እናምናለን፤ በዚሁ ልክ ሥራዎችም ይሠራሉ 
ሲሉ ተናግረዋል፡፡ 

ታንዛኒያ ለኢትዮጵያ እውነተኛ ወዳጅ አገር ናት 
ያሉት አምባሳደር ሽብሩ፤ አንዳንድ የምዕራባውያን 
መገናኛ ብዙኃን በኢትዮጵያ ዙሪያ የሚዘግቧቸውን 
በአሉታዊነትና አፍራሽ ጉዳዮች የታንዛኒያ ፕሮፌሰሮች፣ 
ምሁራኖች፣ ቲንክታንኮች፣ ሚዲያዎች በመጠቀም 
የማጋለጥ ሥራዎችን ይሠሩ እንደነበር ተናግረዋል፡፡ 

 በታንዛኒያ ኢትዮጵያ ቆንስላ የኢትዮጵያን አጀንዳ 
ከአፍሪካውያን ጋር በማያያዝ የፓን አፍሪካኒዝም ስሜትን 
በመፍጠር በጋራ ስንመክትና ስንሠራ ነበርም ብለዋል፡፡

እንደ አምባሳደር ሽብሩ ማብራሪያ፤ የሁለቱን አገራት 
ጥንካሬ ከሚገለጽበት ጉዳዮች አንዱ በዳሬ ሰላምና ሞሮሻ 
በሚባል ከተሞች በቀዳማዊ ኃይለሥላሴ ስም የተሰየሙ 
ትላልቅ መንገዶች አሉ፡፡ በዛንዚባር ከተማ ውስጥ 
በቀዳማዊ ኃይለሥላሴ ስም ሁለተኛ ደረጃ ትምህርት ቤት 
መኖሩን ገልጸዋል፡፡ ትምህርት ቤቱ በዩኔስኮ የተመዘገበ 
ሲሆን አንድ ሺህ የሚሆኑ ተማሪዎች ይማሩበታል፡፡ 

የሁለቱ አገራት የሁለትዮሽ ግንኙነት እንዲጠናከር 
የአረንጓዴ አሻራ ተግባራዊ እንዲሆን እየተነጋገርን ነው 
ያሉት አምባሳደር ሽብሩ፤

በሁለተኛው የዓለም ጦርነት የኢትዮጵያ ወታደሮች 
ከእንግሊዝ ወታደሮች ጋር በመሆን ወደ ታንዛኒያ በመሄድ 
ታንዛኒያን ከጀርመን ነፃ ለማውጣት ከፍተኛ አስተዋጽኦ 
ማድረጋቸውን ጠቅሰዋል፡፡ 

በጽዳት መርሃ ግብሩ ላይ ንግግር ያደረጉት ከንቲባ 
አዳነች አቤቤ፤ የጥምቀት በዓል የጋራና የከተማዪቱ ውበት 
በመሆኑ አብሮነታችንና ኢትዮጵያዊነታችን በዓለም ከፍ 
አድርገን የምናሳይበት  ነው ብለዋል።

በዓሉ የሃይማኖቱን እሴት በጠበቀ መልኩ እንዲከበር 
የከተማ አስተዳደሩ ድጋፍ እያደረገ እንደሆነ ገልፀው፤ 
በዓሉ በአብሮነትና በመዋደድ በማክበር ኢትዮጵያዊነትን 
ልናንፀባርቅበት ይገባል ብለዋል።

በፅዳቱ የተሳተፉት የሃይማኖት አባቶችም የጋራ 
የሆነውን የኢትዮጵያን አብሮ የመኖርና የመቻቻል 
ባህላችንን አጠናክረን መቀጠል አለብን፤ በዓሉ 
የሁላችንም ሀብትና ቅርስ በመሆኑ  በሰላም እንዲከበር 
ሁሉም ኢትዮጵያዊ ዜጋ አስተዋጽኦ እንደሚያስፈልግ 
ተናግረዋል።

የጠቅላይ ቤተክህነት ምክትል ሥራ አስኪያጅ ሊቀ 
አዕላፍ ቀሲስ በላይ መኮንን እንደተናገሩት፣ የጥምቀት 
በዓል ኢትዮጵያ የቱሪስት መዳረሻ እንድትሆን የሚያደርግ  
ነው፤  የፅዳት መርሀ ግብሩም  የቆየውን ኢትዮጵያዊ 
ትብብርና አንድነትን የሚያጠናክር ነው።

የአዲስ አበባ እስልምና ጉዳዮች ምክር ቤት ተወካይ 
ሼህ ሰማን መሀመድ  የጥምቀት  በዓል የሁላችንም 

በኦሮሚያ ክልል በአምስት ወራት ውስጥ...

የኮከብነት ደረጃቸውን ያሟሉት ሆቴሎች እስካሁን 
ድረስ ስለ ጉዳዩ መረጃ የሌላቸውና እውቅናቸው በሕዝብ 
ፊት ይፋ እንደሚደረግ ምክትል ቢሮ ኃላፊው ገልጸዋል። 

የኦሮሚያ ባህልና ቱሪዝም ቢሮ በክልሉ የሚገኙ 
የቱሪዝም መዳረሻዎችን ጥራት የተጠበቁ እንዲሆኑ 
የተለያዩ ተግባራትን እያከናወነ  እንደሚገኝ ያመላከቱት 
ምክትል ቢሮ ኃላፊው፤ በተጠቀሰው ጊዜ ውስጥ የቱሪስት 
ፍሰት አለባቸው በሚባሉ በአራት ትላልቅ ከተሞች ላይ 
ለሚገኙ 2 ሺህ  520 የሆቴል፣ ሪዞርትና ሎጅ ሠራተኞች 
የአገልግሎት ጥራትን የተመለከቱ ስልጠናዎች ተሰጥቷል 
ብለዋል።   

ስልጠናው የተሰጠባቸው አራት ከተሞች በአዳማ 
739 የሆቴል ሠራተኞች፣ ቢሾፍቱ 839፣ ባቱ (ዝዋይ) 
643 ሻሸመኔ 299 ከተሞች ላይ ለሚገኙ የዘርፉ ሠራተኞች 
መሆኑንም አቶ ሁንዴ ተናግረዋል። 

«ደብረ ብርሃን እንደስሟ የኢንቨስትመንት...
ከ1ኛው ገጽ የዞረ

ቁጥራቸው አነስተኛ እንደሆነም ጠቁመዋል።
ዶክተር ይልቃል፣ ከጦርነት ድባብ በመውጣት 

ሰላምን ለማስፈንና ልማትን ለማፋጠን እየተሠራ 
እንደሚገኝ ገልፀው፣ በዚህ ረገድ የክልሉ መንግሥት 
የኢንቨስትመንት ዘርፉን ለማሳደግ የሚያስችሉ ምቹ 
ሁኔታዎችን ለመፍጠር ጥረት እያደረገ እንደሆነም 
ተናግረዋል። 

የደብረ ብርሃን ከተማ ተቀዳሚ ምክትል ከንቲባ 
አቶ ካሳሁን እምቢአለ፣ ኤክስፖው የከተማ አስተዳደሩን 
ከነባርና አዳዲስ ክልላዊ፣ አገራዊና ዓለም አቀፋዊ 
ባለሀብቶችና ተቋማት ጋር ለማስተዋወቅና ለማቀራረብ 
እንደሚያስችል ተናግረዋል።

ከዚህ በተጨማሪም ኤክስፖው አንድ ጊዜ ብቻ 
ተደርጎ የሚቆም እንደማይሆን ጠቁመው፣ እንደሌሎች 
ዓለም አቀፍ ኤክስፖዎች ተፅዕኖ ፈጣሪ እንዲሆንና 
በሚቀጥሉት አስርት ዓመታት በአፍሪካ ተጠቃሽ ከሆኑ 
10 ትልልቅ ኤክስፖዎች መካከል አንዱ እንዲሆን ጥረት 
እንደሚደረግ ገልፀዋል።

‹‹ኢትዮጵያ ሰላም ስታጣ እኛም እናጣለን...

በወቅቱ የኢትዮጵያ ወታደሮች ከታንዛኒያውያን ጋር 
የተጋቡ በመሆኑ  በአሉሻ፣ አምቡሎና መኛራ በሚባሉ 
ቦታዎች የኢትዮጵያን ደም ያላቸው ታንዛኒያውያን ያሉ 
መኖራቸውን ገልጸው፤ ስለ ኢትዮጵያም ብዙ ታሪክ 
ያውቃሉ፣ መልካም አመለካከትም አላቸው ብለዋል፡፡

እንደ አምባሳደሩ ገለጻ፤ በዳሬ ሰላም የዓለምአቀፍ 
ዲፕሎማቲክ ማህበረሰብ የሚኖርበት ትልቅ ከተማ 
ነው፤ በዋና ከተማው ዶዶራ ለኢትዮጵያውያን  ሁለት 
ነጥብ 6 ሄክታር መሬት ለጽሕፈት ቤትና ለመኖሪያ ቤት 
ግንባታ ሰጥተዋል፡፡ ይህም የነበረውን ጠንካራ ግንኙነት 
የሚያጠናክር ነው፡፡ 

ታንዛኒያ የናይል ተፋሰስ  አባል አገር ስትሆን የናይል 
ተፋሰስ ትብብር ማዕቀፍን ከሁሉም ቀድማ የፈረመች አገር 
ናት፡፡ የሕዳሴ ግድቡ ግንባታ በጣም ከሚደግፉት አገራት 
መካከል አንዷ አፍሪካዊት አገር መሆኗን ገልጸዋል፡፡

 ታንዛኒያም በናይል ውሃ ላይ ጁሊየስ ኔሬሬ 
ግድብ በሚል መጠሪያ ያለው 2ሺህ 15 ሜጋ ኪሎዋት 
የሚያመነጭ የኤሌክትሪክ ኃይል ማመንጫ ግድብ 
እየገነባች ነው፤ በናይል ወንዝ  ፍትሀዊ ተጠቃሚነት 
ዙሪያም አሁን ያለው ሁኔታ ግንኙነታችን በጣም የጠነከረ 
መሆኑን አብራርተዋል፡፡

ጥምቀት ኢትዮጵያዊ ማንነታችንን...
ቅርስና ሀብት በመሆኑ በሰላም እንዲከበርም የበኩላችንን 
እናደርጋለን ብለዋል። 

  ኢድ አልፈጥር በስታዲየም ሲከበር ሁሉም ቤተ 
ዕምነቶች አብረውን በመሆን አጽድተዋል ያሉት ሼክ 
ሰማን መሀመድ፤  የጥምቀት በዓል  የጋራ በመሆኑ በፅዳቱ 
ላይ መሳተፋቸውን ጠቅሰዋል።

ከኢትዮጵያ ወንጌል አማኞች ቤተክርስቲያን ቄስ 
ደረጀ ጀንበሩ፤ አገራችን የምትፈልገው በጋራ መተባበርን 
በመሆኑ እንደነዚህ ዓይነት መልካም ተግባራትን 
ልናጠናክር ይገባል ብለዋል።

በፅዳቱ የተሳተፉት የእስልምና እምነት ተከታይ 
የሆኑት ወይዘሮ አስካለ አህመድ እንደተናገሩት፣ 
ሃይማኖታቸው የተለየ ቢሆንም ከክርስቲያን ወገኖቻቸው 
ጋር በጋራ በመሆን በፅዳት ሥራው ላይ በመሳተፋቸው 
ደስታ እንደተሰማቸው ገልፀው፤ እንደነዚህ ዓይነት 
ተግባራት በተለያዩ ሃይማኖቶች መካከል ያለውን 
መቀራረብ እንዲጨምር ያደርጋል ሲሉ ተናግረዋል።

የጽዳት መርሃ ግብሩ የተዘጋጀው በየካና በአራዳ 
ክፍለ ከተሞች አስተባባሪነት እንደሆነ ተነግሯል። በጽዳቱ 
መርሀ ግብሩም የእምነት አባቶች፣ ወጣቶችና ሴቶች፣ 
የጸጥታ አካላት እና የአገር ሽማግሌዎች እንዲሁም የተለያየ 
የኅብረተሰብ ክፍል የተውጣጡ ነዋሪዎች፣ አርቲስቶች፣ 
የስፖርት ቤተሰቦች ተሳትፈውበታል፡፡

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት ያገለገሉ ሲሆን፤ 

የደቡብ ኤፍ ኤምን ከባልደረቦቻቸው ጋር በመሆንም አቋቁመዋል። በፌዴራል ውሃ ስራዎች ኮንስትራክሽን ድርጅትና በአለ በጅምላ በኮሙዩኒኬሽን ዳይሬክተርነት 

አገልግለዋል።  ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ 

እያሉ ባጋጠማቸው ድንገተኛ ህመም ተስተጓጉሏል።  ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት 

ይታወቃሉ።    

ዓለማቀፉ ሚዲያ ባለፉት ጥቂት ዓመታት በተለይ 
በእነዚህ ሁለት ዓመታት አብዝቶ በጠጣው ሀሰተኛ፣ 
የተዛባና ሆን ተብሎ የተጣመመ የመረጃ ጌሾ ከገጠመው 
የስካር የዞረ ድምር /ሀንጎቨር/ ዛሬም አላገገመም። ከሁለት 
ወራት በፊት የፌደራል መንግስትና ሕወሓት በደቡብ 
አፍሪካ ፕሪቶሪያ የተፈራረሙትን የሰላም ስምምነት 
የዘገበበትንን አግባብና ጦርነቱን ሲያራግብበት የነበረበትን 
አኳኋን ለታዘብ ከሀንጎቨሩ በቅርብ ያገግማል ብሎ 
ለመገመት ይቸገራል። በጦርነቱ ወቅት በየቀኑ አገራችንን 
የእነ ቢቢሲ፣ ሲኤንኤን፣ አልጀዚራ፣ ሮይተርስና ሌሎች 
ዓለማቀፍ ሚዲያዎች የዜና ማሟሻ፤ ለዛውም የሀሰተኛና 
የተዛባ ዜና መክፈቻ እንዳልነበረች፤ በ48 ሰዓት 72 
ሀሰተኛና የፈጠራ ወሬ እንዳልተለፈፈባት ዛሬ ስለ የሰላም 
ስምምነቱ እና እያስገኘው ስላለው ውጤት አንዲት 
ነጠላ ዜና ለመዘገብ አንደበታቸው ከመተሳሰሩ ባሻገር 
ብዕራቸውም ዶልዱሟል። ቢዘግቡም መሬት ላይ ያለውን 
ሀቅ ባጣመመ አግባብ ነው።

ከሰላም ስምምነቱ በፊት መንግስት በተቆጣጠራቸው 
አካባቢዎች የዕለት ደራሽ እርዳታ እያቀረበ፤ ዓለማቀፉ 
ሚዲያ ግን ስለ እገታና ርሀብ ነበር የሚለፍፈው። 
ከስምምነቱ ማግስት ጀምሮ ደግሞ በአራት ኮሪደሮች 
ያልተገደበ እርዳታ እያቀረበ፤ ይሄው ሚዲያ ግን ጥረቱን 
ከማሳየት ይልቅ እርዳታ በበቂ ሁኔታ እየቀረበ አይደለም 
እያለ ነበር የሚከሰው። መንግስት ሌት ተቀን ሰርቶ 
የስልክ፣ የመብራትና የባንክ አገልግሎት እያቀረበ ባለበት 
ሂደትም፤ ይሄው ሸውራራ ሚዲያ ግን የፈጠራ ክሱን 
ነበር የሚደርተው። መንግስት ወደ መቀሌና ሽሬ በረራ 
ሲያስጀምርም በአዎንታ ሳይሆን በአሉታ መዘገብን ነው 
የመረጠው።

እኔ በግሌ የራሴ ግምት ቢኖረኝም፤ ባለፈው ሳምንት 
ሕወሓት ከባድ መሳሪያ ማስረከብ መጀመሩን ግን 
ከቁጥብነት ጋር/with reservation/ተስፋ እንድሰንቅ 
አድርጎኛል። የዛሬውን መጣጥፌን እንዳጠናቅር ያነሳሳኝም 
ይሄው ሁነት ነው። አልጀዚራ ከሰሞኑ አንድ ቀን ሙሉ 
ስለ ከባድ መሳሪያ ርክክቡ፤ ሀሰተኛ መረጃ በመፈብረክ 
የተካነውንና ራሱን አክቲቪስት እያለ የሚጠራውን 
ተክላይ ገብረሚካኤልን ከሲዊድን ጋብዞ ሲያጠለሸው 
ውሏል። ከዚህ መልካም የሰላም ውሳኔ ጅምር ትግበራዎች 
ይልቅ ዛሬም ሴቶች ተደፈሩ እና ሌሎች ማደናገሪያና 
ትኩረት መቀየሪያ ዘገባዎችን ሲያስተጋባ ተስተውሏል። 
ውሸት ለእነሱ የተካኑበትና ጥርስ የነቀሉበት ስለሆነ 
አልገረመኝም። አልጀዚራ ዘገባውን ሚዛናዊ ለማድረግ 
ምንም ጥረት ካለማድረጉ ባሻገር ቀኑን ሙሉ ሲሄድበት 
ውሏል።

በሳምንቱ መጨረሻ ላይ የወጣው የሮይተርስ ዘገባም 
እንዲሁ በሀሰተኛ መረጃና በፈጠራ ክስ የተደረተ ነው። 
በዚህ እየተብሰከሰክሁ እያለ ሒውማን ራይትስ ዋች 
ደግሞ በተጠባባቂ ዳይሬክተሯ ቲራና ሀሰን አማካኝነት፤ 
“A New Model for Global Leadership on Human 
Rights “ በሚል የ2023 ሪፖርቱ ባለፉት ሁለት ዓመታት 
ሲያደርገው እንደኖረው አገራችንን በሀሰተኛና በተዛባ 
መረጃ የሚያሳጣ ክስ አቅርቧል። ከራሽያ፣ ከቻይና 
በማስከተል በሰብዓዊ መብት ጥሰት ይከሰናል። በዚህ 
ረገድ ደግሞ መንግስት ለሚዲያውም ሆነ ለተቋማቱ 
ሀሰተኛ ክስ ምላሽ አለመስጠቱ የልብ ልብ እንዲሰማቸው 
ከማድረጉ ባሻገር፤ ዝምታውንና ቸልታውን ክሱን አምኖ 
እንደመቀበል እየተመለከቱት ነው።

በዚህ ረገድ ዛሬም የዓለምአቀፍ ሚዲያውና ተቋማት 
የተሸዋረረ ዕይታ መቀጠሉ ሊያሳስበንና ሊያስቆጨን 
ይገባል። የአገራችንንና የሕዝባችንን ገጽታ እያጠለሸ እስከ 
መቼ ባላየና ባልሰማ ልናልፈው ይገባል?። እውነትንና 
ፍትሕን ታቅፈን እስከ መቼ አጨብጭበን እንቀራለን 
የሚሉ ጥያቄዎች ወደ አእምሯችን ሊመላለሱ ግድ 
ይላል። ለነገሩ ዓለምአቀፉ ሚዲያ ከተነሳብን ከራርሟል። 
ለዚህ ማሳያ እንዲሆነን ደግሞ ወደ ኋላ መለስ ብለን 
የመጣንባቸውን አገራዊ ሁኔታዎችንና የዓለማቀፍ 
ሚዲያውን ሸውራራ ዕይታ አለፍ አለፍ እያልን እንቃኝ።

በአገራችን የምርጫ ታሪክ ከ97ቱ ምርጫ ቀጥሎ፤ 
የባለፈው ምርጫ ሕዝብ በነቂስ ወጥቶ ከሌሊቱ 11 
እስከ ሌሊቱ ሰባት ሰዓት የሌሊት ቁር፣ የቀን ሀሩርና 
ዝናብ ሳይበግረው የተሳተፈበት አንጻራዊ ነጻ፣ ሰላማዊ፣ 
ተአማኒና ዴሞክራሲዊ ምርጫ ተካሂዶ አያውቅም 
ቢባል እውነት ነው። ይህ ተስፋ ሰጭ ምርጫ የተሳካ 
እንዲሆን የለውጥ ኃይሉ ዴሞክራሲያዊ ተቋማትን 
ለመገንባት ያሳየው ቁርጠኝነት እና የቅድመ ምርጫ 
ሒደቱ ነጻና ፍትሐዊ መሆኑ የላቀ አስተዋፅዖ አለው። 
ድህረ ምርጫውን ሰላማዊ አድርጎታል። ሸውራራው 
ዓለማቀፍ ሚዲያ ግን ለዚህ ምርጫ ተገቢውን ሽፋን ነጻና 
ገለልተኛ ሆኖ ካለመስጠቱ ባሻገር እንዴት ሲያናንቀውና 
ሲያጣጥለው እንደነበር የምናስታውሰው ነው። እዚህ ላይ 
ምርጫው ሙሉ በኩሌ ነው እያልሁ እንዳልሆነ ግን ልብ 

ይሏል።
በተመሳሳይ ለውጡን ተከትሎ የተደረጉ ተቋማዊና 

መዋቅራዊ ማሻሻያዎችን በአብነት እናንሳ። የምርጫና 
የፖለቲካ ድርጅቶች አዋጅ፣ የጸረ ሽብር ማሻሻያ አዋጅ፣ 
የመገናኛ ብዙኃን አዋጅ፣ የሲቪል ሰርቪስ ኤጀንሲ 
ማሻሻያ አዋጅ፣ ወዘተረፈ መውጣትና መሻሻል ፖለቲካዊ 
ምህዳሩን በማስፋቱ ቅድመና ድህረ ምርጫው በስኬት 
እንዲጠናቀቅ የማይተካ ሚና ተጫውቷል። የኢትዮጵያ 
ብሔራዊ ምርጫ ቦርድ በገለልተኛነት መቋቋሙና 
ሰብሳቢዋን ክብርት ብርቱካን ሚደቅሳን ጨምሮ 

ወገንተኝነት በሌላቸው ቋሚ የቦርድ አባላትና የሥራ 
መሪዎች መደራጀቱና መመራቱ ምርጫው ተአማኒ 
እንዲሆን የአንበሳውን ድርሻ ተወጥቷል። ገዥው 
ፓርቲ የቦርዱን ነጻነትና ገለልተኝነት ከማክበር 
አልፎ ለቀደሙት አምስት ምርጫዎች ተመድቦ 
ከነበረ አጠቃላይ በብዙ እጥፍ የሚበልጥ 
በጀት በመመደብ በሰው ኃይልና በቴክኖሎጂ 
እንዲደራጅ አድርጓል፡፡ ለክትትልና ቁጥጥር 
አመች በሆኑ የምርጫ ቁሳቁሶች እንዲታገዝም 
አስችሏል። በዳኝነት፣ በሰብዓዊ መብት፣ 
በእንባ ጠባቂ፣ በደህንነትና በጸጥታ ተቋማት 
የተከናወኑ የአሰራርና የአደረጃጀት ማሻሻያዎች 
አስተዋፅዖም እጅግ ከፍ ያለ ነው። በዚህም ወደ 
38 ሚሊዮን የሚጠጉ መራጮች የተመዘገቡበት 

እና ለዚህ የተጠጋ መራጭ ድምጽ የሰጠበት 
ሰላማዊ ምርጫ ማካሄድ ተችሏል።
ምርጫው ነጻ፣ ተአማኒና ዴሞክራሲያዊ ስለመሆኑ 

የዓለማቀፍ ሚዲያዎችና የምዕራባውያን ምርጫ ታዛቢዎች 
ቡራኬና ይሁንታ አያስፈልገውም። ሆኖም ምዕራባውያን 
እውነት ለዴሞክራሲያዊ እሴቶች መረጋገጥ የቆሙ ቢሆን 
ኖሮ ለዛ ምርጫ ቆመው ባጨበጨቡ ነበር። አበው ጽድቁ 
ቀርቶ በቅጡ በኮነነኝ እንዳሉት ለነጩ የአደባባይ እውነት 
እንኳ እውቅና መስጠት አልፈለጉም። እውነታውን 
ሳይበርዙና ሳይከልሱ ለመናገር አንደበታቸው ተሳስሯል። 
በሚያሳዝንና በሚያሳፍር ሁኔታ ዓለም አቀፉ ሚዲያ 
ምርጫውን ከተንሸዋረረና ከራሱ እይታ አንጻር እንጂ 
መሬት ላይ ካለው ተጨባጭ ሀቅ አኳያ አልዘገበውም።

ለሁሉም ሚዲያዎች ተመሳሳይ የዜና ቅጅ/script/
ተጽፎ የተሰጣቸው እስኪመስል አልጀዚራ፣ ቢቢሲ፣ 
ሲኤንኤን፣ ሮይተርስ፣ አሶሼትድ ፕሬስ፣ ኒውዮርክ 
ታይምስ፣ ዋሽንግተን ፖስት፣ ወዘተረፈ ያለ ልዩነት ቃል 
በቃል ምርጫው አወዛጋቢ እንደሆነ ዘግበዋል። 20 በመቶ 
የሆነው መራጭ እንዳልተሳተፈበት፣ የትግራይ ክልል 
እንደተገለለ፣ አብላጫውን የኦሮሞ ሕዝብ የሚወክሉ 
የኦሮሞ ፌደራል ኮንግረስ/ኦፌኮ/ እና የኦሮሞ ነጻ አውጭ 
ግንባር/ኦነግ/ አለመሳተፋቸውን፣ በትግራይ ከ350ሺህ 
በላይ ሕዝብ ለከፋ ረሀብ መጋለጡን፣ ከ2ሚሊዮን 
በላይ የአገር ውስጥ ተፈናቃይ መኖሩን፣ ወዘተረፈ 
በመዘገብ የራሱን አማራጭ /alternative fact/፣ የተዛባና 
ሀሰተኛ መረጃ ሲሰልቅ መዋሉን አንረሳውም። ምንም 
እንኳ እውነት አንድ እውነት እንጅ አማራጭ እውነት 
ባይኖረውም። ኦነግ በምርጫ ያልተሳተፈው በውስጡ 
የተፈጠረውን ውዝግብ ሳይፈታ የተወዳዳሪዎች ምዝገባ 
ስላለፈው መሆኑን ኦፌኮም ጠቅላይ ሚኒስትሩ ሳይቀር 
በምርጫው እንዲሳተፍ ቢለምኑት በወንጀል ተጠርጥረው 
በእስር ላይ የሚገኙ አባሎቼ ካልተፈቱ አልሳተፍም 
ማለቱን ግን አንዳቸውም መዘገብ አልፈለጉም፡፡

ሆኖም የለውጡን፣ የሕልውናና የሕግ ማስከበር 
ዘመቻውን ትርክት እንደነጠቁት ወይም እንደጠለፉት ሁሉ 
የምርጫውን ተረክ ለመቀልበስ ያደረጉት ጥረት አልሳካ 
ቢላቸው ምርጫው ላይ ጥላ ለመጣል በትግራይ ክልል 
በገበያ ቦታ ላይ በተፈጸመ የአውሮፕላን ጥቃት በርካታ 
ንጹሐን ተጎዱ የሚል መረጃ ማሰራጨታቸውን ትላንት 
የሆነ ያህል አስታውሰዋለሁ። በተለይ አልጀዚራ በሰበር 
ዜና ከመዘገብ ባሻገር የኢትዮጵያና የኤርትራ ሕዝብ ጠላት 
የሆነውን ማርቲን ፕላውት ሀሰተኛ መረጃ በማጃመል 
የዓለም አቀፉ ማህበረሰቡን ትኩረቱ ለማስቀየስ ጥረት 
አድርጓል። በነገራችን ላይ ይሄን ዜና አልጀዚራም ሆነ 
ቢቢሲና ሌሎች ሚዲያዎች ከመቀባበላቸው በፊት ቀድሞ 
በቲዊተር ገጹ የለጠፈው ይኸው ማርቲን ፕላውት ነው። 
ዛሬም የሰላም ስምምነቱን ጥላሸት እየቀባ ይገኛል።

እውነት የእነዚህ አካላት የዴሞክራሲያዊ ሥርዓት 
ግንባታ፣ የሰብዓዊ መብት፣ የሕግ የበላይነት እሴቶቹ 
ቢሆን ኖሮ፤ በዚህ መልኩ ለፈጠራ ድርሰት መከታና 
አለኝታ፣ ለእውነት ደግሞ ጀርባ የሚሰጡ ባልሆኑ 
ነበር። ዛሬም ዓለምአቀፍ ሚዲያዎች ከሰላም ይልቅ 
ጦርነቱ፣ ከሰብዓዊ ድጋፉ ይልቅ ቂምና ጥላቻ መዝራቱ፣ 
ከልማቱ ይልቅ ስደትና መፈናቀሉ ከፍ ብሎ እንዲታይ 
የሚፈልጉትም፤ ሆነ ሰሞነኛው ሸውራራ የሰላም ስምምነት  
ዘገባቸው የዚህ ስለ ኢትዮጵያ መነሳት ያላቸው ሸውራራ 
ምልከታ አካል ነው።

                     እንደ መውጫ
አምነስቲ ኢንተርናሽናል፣ ሒውማን ራይትስ ዋች፣ 

በመንግሥታቱ ድርጅት የሰብዓዊ መብት ኮሚሽን፣ 
በመንግሥታቱ ድርጅት የሰብዓዊ ረድኤት ማስተባበሪያ 
አገናኝ/ዩኤንኦቻ/፣ ዓለም አቀፍ ሚዲያው፣ ወዘተረፈ 
በአገራችን ላይ ያራምዱት ከነበረ ከተዛባ አቋም ዛሬም ብዙ 
አልተመለሱም። ሒውማን ራይትስ ዋች ባለፈው ሀሙስ 
ባወጣው መግለጫ አገራችንን ዳግም በሀሰት ከሷል። 
እውነትንና ፍትሕን ታቅፈን ዛሬም ገጽታችን እየጠለሸ 
ነው። ዛሬም ውሸት እውነትን፣ ጨለማ ብርሃንን እየረታ 
ነው። የኮሙኒኬሽንና የዓለም አቀፍ ግንኙነት ስራችን ዛሬ 
ሊያስጥለን አልቻለም። ባለፉት አመታት ሉዓላዊነታችን 
ተደፍሯል። በፈተና ላይ የነበረው ለውጥ ጠልሽቷል። 
ዙሪያችንን ከበው አሰፍስፈው ለውጡን ለመቀልበስ ደጅ 
ቆመው ይጠባበቁ ለነበሩ ታሪካዊና ወቅታዊ ጠላቶቻችን 
የልብ ልብ እንዲሰማቸው አድርጓል።

እውነት ለመናገር ይሄ እንደ አገር ወዳድ ዜጋ ያበግናል። 
የተነጠቅነውን ተረክ የማስመለስ፤ የዓለማቀፍ ሚዲያውን 
ሀሰተኛ ዘገባ የማጋለጥ፤ በሀሰተኛና በፈጠራ ክስ እየጠለሸ 
ያለውን ገጽታችንን ለማደስ በአዲስ ወኔና ዕቅድ ልንነሳና 
ታዋቂ ዓለማቀፍ ሎቢ ቀጥረን ሌት ተቀን ልንሰራ ይገባል። 
ምንም እንኳን እንደተመኙት ሊያደርጉብን ባይችሉም 
እየጠለሸ ያለው ገጽታችን አገራችን ቀጥተኛ የውጭ 
ኢንቨስትመንትንና ቱሪስቶችን ለመሳብ በምታደርገው 
ጥረት ላይ አሉታዊ ተጽዕኖ እየፈጠረ ነውና ሊቆጨን 
ይገባል። እኛ ግን ይህን ሁሉ አሚኬላና ኩርንችት፤ ህልቆ 
መሳፍርት የሌለው ፈተናና ጫና ተቋቁመን በአገሪቱ 
የግዛት አንድነታችንን አስጠብቀናል። ሉዓላዊነታችንን 
እንደትናንቱ አስከብረናል። ተደቅኖብን የነበረውን 
የህልውና አደጋ ቀልብሰናል። ትናንትን ያሻገረን እና 
የድላችን ብርቱ ግንድ የሆነን የሕዝብ ግንኙነትና 
የዲፕሎማሲ ሥራችን ዛሬም እጀ ሰባራ እንዳያደርገን 
አበክረን መስራት አለብን። ሻሎም ! አሜን።

የዞረ ድምር ያለቀቀው ዓለም አቀፍ ሚዲያና ተቋም …!?

እኛ ግን ይህን ሁሉ አሚኬላና 
ኩርንችት፤ ህልቆ መሳፍርት 

የሌለው ፈተናና ጫና ተቋቁመን 
በአገሪቱ የግዛት አንድነታችንን 

አስጠብቀናል። ሉዓላዊነታችንን 
እንደትናንቱ አስከብረናል። 

ተደቅኖብን የነበረውን የህልውና 
አደጋ ቀልብሰናል

ማህበራዊ

የሰብአዊ መብት ተሟጓቹ  አቶ ያሬድ ኃይለማርያም 
ሰላማዊት ውቤ

የልጅነት ህልም
ትውልድና ዕድገታቸው አዲስ  አበባ ውስጥ ቅድስት 

ልደታ ቤተክርስቲያን  አካባቢ ነው። የመጀመርያና 
የሁለተኛ ደረጃ ትምህርታቸውንም እዚሁ  አዲስ  አበባ  
ውስጥ በሚገኙ  ትምህርት ቤቶች ተከታትለው ነው 
ያጠናቀቁት። በሁለቱም  ትምህርት  ቤቶች  ተማሪዎች 
አብዝተው የሚታወቁት ስለሰብዓዊ መብት ጉዳይ 
ስብከቶቻቸው ነበር። ብዙ መምህራንና  ተማሪዎችም 
የወደፊት ሙያቸው ይሄው የሰብአዊ መብት ሰበካ 
እንደሆነም ሲተነብዩላቸው ኖረዋል ለያኔው ታዳጊና 
ወጣት ያሬድ። እሳቸውም ቢሆን በዚህ  ዕድሜያቸው 
ከዚህ ገና በልጅነታቸው በውስጣቸው ከተፀነሰው 
ሙያ ውጪ የተለየ ምኞት አልነበራቸውም። የወደፊት 
ፍላጎታችሁ ምንድነው ሲባልም ይገልፁ የነበረው 
ይሄንኑ ተፈጥሮ የቸረቻቸውን ስለሰው ልጅ መብት 
ዘብ የመቆም ፍላጎት ነበር።

እንግዳችን ይሄን ፍላጎታቸውን ለማሳካትም 
ከወዲሁ ሕግ በማጥናት  የጀመሩ ሲሆን በታዳጊ 
ዕድሜያቸው  የሰብዓዊ መብት ትግል ውስጥ ገብተዋል። 
ገና የሁለተኛ ደረጃ ተማሪ እያሉ በኢህአዴግ ሠራዊት 
መካከል በየሜዳው የጅምላ እርምጃ ይወሰድ ስለነበር 
የኢትዮጵያዊ ሰብዓዊ መብት ጉባኤን ተቀላቀሉ። 
በርግጥ ከዚህ ቀደም ብለው ‹‹አክሽን የባለሙያዎች 
ማህበር›› ለሕዝብ የሚባል የሕግ ባለሙያዎች 
የተሰባሰቡበት ማህበር ነበርና በዚሁ ውስጥ ታቅፈው 
ነው ተግባሩን የተዋወቁትና አሀዱ  ያሉት። 

ላልተገባ ህይወት የተዳረጉትን የመታደግ 
ሂደት

በወቅቱ 12ኛ ክፍልን  እንዳጠናቀቁ መሰረታዊ  
የሕግ  ትምህርት ተምረው ነበርና ነው  ወደዚህ 
ማህበርም  መግባት የቻሉት። በዚሁ ጊዜ ታዲያ 
በመዲናችን አዲስ አበባ በሚገኙት አውቶቡስ ተራ፤ 
መርካቶ የመሳሰሉት አካባቢዎች ታዲያ በርካታ ከገጠር 
የመጡ ህፃናት ሴቶች በሴተኛ አዳሪነት  ይሰማሩ 
ነበር። የሚሰማሩት  ደግሞ  በራሳቸው ሳይሆን 
በሚያመጧቸውና መጠቀሜያ በሚያደርጓቸው ሰዎች 
አማካኝነት ነበር። በመሆኑም  በመጀመርያ በበጎ 

ፈቃደኝነት መረጃ መሰብሰብ  ጥናት የጀመሩት እነዚህ 
ሕፃናትን በሴተኛ አዳሪነት አሰማርተው በሚጠቀሙ 
ሰዎች ነው።

ለአንድ ዓመት ተኩል  ያህልም  ይሄን  ጥናት 
ሲያደርጉ ቆይተዋል።  ወደ ኢትዮጵያ ሰብዓዊ መብት 
ጉባኤ የመጡበት አጋጣሚም ከዚሁ ጥናት ታሪክ 
ጋር  የተሰናሰለ ነው። ጥናቱን  እያደረጉ  በነበረበት 
ሰሞን  ታዲያ   አዲስ አበባ ውስጥ ታላቅ  ዓለም  
አቀፍ  የቀይ መስቀል ጉባኤ ይካሄድ ነበር። ወቅቱ 
ጉባኤውን ለማካሄድ  ያስችለው ዘንድ መንግስት 
ታላቅ ዝግጅት ያደርግ  የነበረበትም ነበር። ከጉባኤው 
አንድ ሳምንት በፊት ጀምሮም ሹመኞቹ በአዲስ አበባ 
ጎዳናዎች የሚገኙ ነዳያኖችን፣ የጎዳና ተዳዳሪዎችና 
አካል ጉዳተኞችን በሌሊት እያፈሱ ወደአዲስ አበባ 
እንዳይመለሱ አስፈራርተው ይጥሏቸው ነበር። 
የሚጣሉበት ሥፍራ ከአዲስ አበባ 30 እና 40 ኪሎ  
ሜትር  ርቀት ላይ  የሚገኙና የተለያዩ የከተማዋ 
መውጫ በሮች ናቸው። እንደአጋጣሚ በሴት አዳሪ 
ሕይወት ላይ እየሰሩ ባሉበት ወቅት ከዚህ ከተጣሉበት 
ቦታ 40 ኪሎ ሜትር ርቀት  በእግራቸው ተጉዘው 
የተመለሱ ህፃናት ሴት አዳሪዎች ያገኛሉ። 

ህፃናቱ በወላጆቻቸው እቅፍ በሰላም ከሚኖሩበት 
ቀዬ ተፈናቅለው ለስቃይ ሕይወት መዳረጋቸው 
ሳያንሳቸው በገዛ አገራቸው  እንደ  ቆሻሻ ታፍሰው 
በመጣል  የደረሰባቸውን በደልም ያጫውቷቸዋል።  
በዚህና በመሳሰሉት ጉዳዮች ዙርያ  ሲያጠኑት  
የቆዩትን  ጥናት ሪፖርትም  በወቅቱ ፕሮፌሰር መስፍን 
ወልደማርያም ይመሩት ወደ  ነበረው የኢትዮጵያዊ 
ሰብዓዊ መብት ጉባኤ ያቀርባሉ። ጉባኤውም  በማን 
እንደተፈፀመ መግለጫ አወጣና በደሉን አጋለጠ። 
በዚህም በጣም ደስ ስላላቸው ለምን ከነሱ ጋር 
አንሰራም አሉና ከጓደኞቻቸው ጋር የድርጅቱ አባል 
ሆኑ። ይህ ሲሆን ታዲያ  ገና የሁለተኛ ደረጃ ተማሪ 
ነበሩ።

ቆይታ-  በመብት ታጋዩ ድርጅት 
እንግዳችን በዚያ በጉርምስና እድሜያቸው 

በኢትዮጵያ ሰብአዊ መብት ጉባኤ በተከታታይ ይሰጥ 
የነበረውን  የስድስት ወር  ስልጠና  ወሰዱ። ለሁለት 
ዓመት ያህልም የድርጅቱ  ተባባሪ አባል በመሆን ያለ 

ምንም  ክፍያ ድርጅቱን ሲደግፉ ቆዩ። በመቀጠልም 
መደበኛ ተቀጣሪ ሠራተኛ ሆኑ። ስልጠና ከወሰዱ በኋላ  
ሰብዓዊ  መብት  ጥሰቶች ላይ  መረጃ መሰብሰብ፤ 
ማጣራትና መግለጫ በማዘጋጀት እንዲሁም ዋና 
የሰብዓዊ መብት ጥሰቶች  መርማሪ  ሆነው ለስምንት 
ዓመታት አገልግለዋል።

አቶ ያሬድ ይሄን ሥራ በሚሰሩበት ጊዜ 
“ያረጋገጡት የኢትዮጵያ መሬት የለም፤ በሁሉም  
የአገሪቱ  አቅጣጫዎች መኪና የማይገባበት ገጠር 
ድረስ በመዝለቅ ለስምንት ሰዓታት  በእግር እየተጓዙ 
ነው ሥራቸውን  ሲያከናውኑ  የኖሩት። ኬንያ፣ 
ሱዳን፣ ሶማሌ  ጠረፎች  የጉዟቸው መዳረሻ ነበሩ። 
እንደእሳቸው ገለፃ ምርጫ  97 ብዙ ዕድሎችን ይዞ  
የመምጣቱን  ያህል  በርካታ አደጋዎችንም  ይዞ  
ነበር የተከሰተው። ኢሰመጉ  ደግሞ  እንደ ድርጅት 
እንደሳቸው ባሉ ሠራተኞቹ አማካኝነት በየገጠሩ  
እየዞረ በምርጫው ዙርያት ምህርት  ከመስጠት 
ባሻገር መራጮችንም አሰልጥኗል። በወቅቱ  አንድ 
ሺህ የምርጫ  ታዛቢዎችን በማሰልጠን ያሰማራበት 
ሁኔታም ነበር። 

ፈታኙ ጊዜ
የምርጫው ውጤት መገለፁን ከተል ብሎም  

ከፍተኛ  ቅሬታ  ተነሳ። ቅሬታው  በሰላማዊ  ሰልፍም  
ታጀበ። ይሄኔ  ደግሞ  ሰዎች  መገደል  ጀመሩ። አቶ 
ያሬድ በወቅቱ ታድያ ኢሰመጉን በመወከል  ይሄን  
እየተከታተሉ ሪፖርት  ያደርጉ፤ መረጃ  ይይዙና 
ለኢትዮጵያ  ሕዝብም  ይፋ ያደርጉ ነበር። ከምርጫው 
በኋላ በተከሰተው ግጭት  ምክንያት እሳቸውና ሁለት 
ባልደረቦቻቸው ምንም  ሳያደርጉ በ10ሺህ  የሚቆጠሩ  
ዜጎች  ጋር ታሰሩ። ከአዲስ  አበባ  ወስደው  ዝዋይ 
ነበር ያሰሯቸው። ሊታሰሩ  የቻሉት  ደግሞ የሰብዓዊ 
መብት  ጥሰቱን  መረጃ  ለምን  ሰበሰባችሁ በሚል 
ውንጀላ  ሲሆን ነው፡፡ በተጨማሪም  ‹‹በአዲስ  አበባ  
የነበረውን  አመፃ ይመሩ  ነበር››  የሚል  ክስም  
አቅርቦባቸዋል። ሆኖም  አቶ  ያሬድና  ባልደረቦቻቸው  
በዝዋይ  እስር ቤት ለ21  ቀናት  ታስረው  ከቆዩ  በኋላ  
ፍርድ ቤት  ምንም  ውስጥ  እንደሌሉበት  በማረጋገጥ 
በነፃ  ለቀቃቸውና ወደ ሥራቸው  ተመለሱ። 

ሁለተኛው ዙር ግጭት  ሲነሳ  እሳቸው  ለአንድ  

ዓለም  አቀፍ  ጉባኤ ስብሰባ ዩጋንዳ ካንፓላ ከተማ  
ውስጥ ነበር  የሚገኙት። በዚህ አመፃ ብዙ ሰዎች 
መገደላቸውንና መታሰራቸውን  እንዲሁም  ጉዳት  
የደረሰባቸው  መሆኑንም  እዛው ካንፓላ  ጉባኤ  ላይ 
ሆነው  መስማታቸውን ያስታውሳሉ። እዘው ካንፓላ  
ባሉበት  አመፁን  እንዳነሳሱና  እንደመሩ  ተደርገው  
መፈረጃችንና በዚሁ ጥፋት  እንደሚፈለጉ  የሰሙት 
በቴሌቪዥን ነው። የእሳቸውን ጨምሮም የ55 ሰዎች  
ስምና ፎቶ  ግራፍ  የያዘ ዝርዝርንም ይፋ  ማድረጉን 
በዚሁ በቴሌቪዥን  መስኮት አስተዋሉ። ሁኔታው  
እሳቸው ካንፓላ  ስብሰባ ላይ  በነበሩበት  አጋጣሚ  
በተካሄደ  አመፃ በምን  ተአምር  ተጠያቂና ወንጀለኛ  
ሊሆኑ  እንደቻሉ  ባይገባቸውም አመፁ ኢትዮጵያ  
በነበረበት  ወቅት  እሳቸው  ካንፓላ  ስብሰባ  ላይ   
መሆናቸውን  በተለያየ  የመገናኛ  ብዙሃን  ያዩ  
ሁሉ  የመንግስትን  ሀሰተኝነት  ይበልጥ  የተረዱበት  
አጋጣሚን  ፈጠረ።

የስደት ሕይወት
በሌሉበት በጥፋተኝነት  በመከሰሳቸውና ተጠያቂ 

በመሆናቸው ምክንያት አቶ ያሬድ ወደ ኢትዮጵያ  
መመለስ አልቻሉም። በመሆኑም ለስምንት ወራት 
ያህል  ኡጋንዳ  አለም አቀፍ የሆነ የሰብአዊ  መብት 
ድርጅት ላይ  ሲሰሩ ቆዩ። ከስምንት ወር በኋላም  
የሰብዓዊ  መብት  ጥሰቶችን ለአውሮፓ ፓርላማ  
እንዲያጋልጡ ተጋብዘው ስለነበር ሪፖርት ለማቅረብ 
ወደ  አውሮፓ  አቀኑ። የአውሮፓ ፓርላማ  መቀመጫ 
ደግሞ ብራስልስ  ስለነበረ  በወንጀል ከተፈረጁ  በኋላ  
ወደ  አፍሪካ መመለስ  ስለማይታሰብም  እዛው 
ብራስልስ  ውስጥ  ለመቀመጥ ተገደዱ። 

እንግዳችን በአፍሪካና በአውሮፓ በስደት 
በቆዩባቸው 16 ዓመት ውስጥም  በሰብዓዊ  መብት 
በርካታ ሥራዎችን ሰርተዋል። በግል  ሕይወታቸው  
ከሰብአዊ  መብት ዕውቀታቸው በተጓዳኝም  ከአውሮፓ 
ዩኒቨርሲቲ  በፍልስፍናው መስክ  ሌላ ዕውቀት 
የጨመረላቸውን ዲግሪ  ያዙ። ከዚህ በኋላ ‹‹የሰብዊ  
መብቶች  በኢትዮጵያ›› የሚባልና  አዉሮፓ ውስጥ 
ጄኔባ ተመዝግቦ  የሚገኝ ድርጅት  መስራታቸውን  
ተያያዙት። ድርጅቱ ኢትዮጵያ  ውስጥ  የሚፈፀሙ  
የመብት  ጥሰቶችን  በአዉሮፓ  ፓርላማ  በተባበሩት  
መንግስታትና  በዓለም  አቀፍ ደረጃ እንዲሻሻሉ  ጫና  
የሚፈጥር ነበር። በአውሮፓ በጉዳዩ ላይ ግንዛቤ 
የማስጨበጥ  ሥራ  ሲሰሩም ቆይተዋል።

ለመብት ተሟጋቹ ብሩህ ተስፋ የፈነጠቀው 
ለውጥ

ከአራት ዓመታት በፊት በኢትዮጵያ የመጣው 
ፖለቲካዊ ለውጥ እንደ አቶ ያሬድ ላሉ ስደተኛ ዜጎች 
ብሩህ ተስፋ ነው የፈነጠቀው፡፡ በተለይም ከሚወዷት 
አገርን ህዝብ  ጋር ዳግሞ ለመገናኛነት ያስቻላቸው 
መሆኑ ለእነሱ ለውጡ ብዙ ትርጉም ያለው ነው፡፡  
እንግዳችን አቶ ያሬድ ለውጡ  ሲመጣም ተቀማጭነቱ  
አውሮፓ  የነበረው  ድርጅት  ወደ  ኢትዮጵያ  መጥቶ 
እዚሁ  በኢትዮጵያ  መድረክም እንዲሰራ በሲቪክ 
ማህበራት  ባለስልጣን  መሥርያ ቤት  እንዲመዘገብ  
ተደረገ። ግለሰባዊ መብት በኢትዮጵያ  የሚባላው  
ድርጅት ራሱን ችሎ በአገር ውስጥ ፈቃድ  አግኝቶ 
እየተንቀሳቀስ የሚገኝ  ድርጅት ነው። ቀደም  ሲል  
የዚህ  ድርጅት  ዋና  ዳይሬክተር ነበሩ። አሁን  ላይ  
ደግሞ  የዚሁ  ድርጅት  የቦርድ  ሰብሳቢ  ሆነው 
እየመሩ  ይገኛሉ። በተጨማሪም ወደ  አገር ቤት 
ከመጡ በኋላ የሰብዓዊ መብት ተሟጋቾች እንዲሁም  
ጋዜጠኞች ስራቸውን  ሲሰሩ ብዙ ችግር የሚገጥማቸው 
ስለነሱ መብት የሚሟገት  ድርጅት  እንደሚያስፈልግ  
ተገንዝበው  የኢትዮጵያ  ሰብዓዊ  መብት  ድርጅቶች  
ማዕከል መስርተው  በዋና ዳይሬክተርነት እየመሩ ነው 
ያሉት።

የሰብአዊ መብት ማዕከሉ 
በማዕከሉ  የሚተኮርበት ዋንኛው  የሰብዓዊ  

መብት ተሟጋቾች የአገሪቱን  ህግ፣ የዓለም አቀፍ  
ሕጎችን  አክብረው  እንዲሰሩ ማድረግ ነው። ስለ 
ሰብዓዊ  መብት  በቂ  ዕውቀትና  ግንዛቤ  እንዲኖራቸው 
ስልጠና በመስጠት ላይ  ይሰራል።  ማዕከሉ  

ከፍተኛ ትምህርት ሲገቡም ለሙግቱ መደላድል 
ይሆነኛል ያሉትን  የህግ ትምህርት ምርጫቸው 
አደረጉ። ወደ አውሮፓም ጎራ ብለው ፍልስፍናን 
አከሉበት። ይሄው መሰረት  ሆናቸውና የራሳቸውን  
መልካም  ዕድሎች  ሁሉ  ወደ  ኋላቸው  በመተው  
ከ24 ዓመታት በላይ በአገር ውስጥና በውጭ 
በሰብአዊ መብት ጉዳይ  ብቻ  ሲታገሉና ሲሰሩ 
ቆይተዋል። በሥራው ያልረገጡት የኢትዮጵያ 
መሬት የለም። በአብዛኞቹ ሕይወታቸውን 
እስከመንጠቅ የሚገዳደር ፈተና ገጥሟቸዋል። 
ሰው ነፍሱን ለማዳን ሲወጣ እሳቸው በፊናቸው 
ለነፍሳቸው የሰናፍጭ  ቅንጣት ያህል  ሳይሳሱ  ሰውን  
የማስቀደም  ተግባራቸውን  ፈፅመዋል፡፡ በተለይም  
በኢትዮጵያ ሰብአዊ መብት ጉባኤ በሚያገለግሉበት 
ወቅት ምርጫ 97ን ተከትሎ በተፈፀመው የሰብአዊ 
መብት ጥሰት ብርቱ ትግል ሲያደርጉ የነበሩት 
እኚሁ ሰው ከዚህ ጋር ተያይዞ  በሽብርተኝነት 
ከመፈረጅ ጀምሮ እስርንና የተለያዩ መንጎላላቶች 
ደርሰውባቸዋል፡፡ በስደት በቆዩባቸው የዓለም 
አገራትም ሳሉ ስለዜጎች መብት መከበርና ስለንፁሃን 
ህይወት በዓለም አደባባይ ወጥተው ታግለዋል፡
፡ ይህንን ትግላቸውን እውን የሚያደርጉላቸውን 
የተለያዩ ማህበራትን አቋቁመውም  ሰርተዋል፤ 
በመስራት ላይም ይገኛሉ፡፡

በኢትዮጵያ  የመጣውን ለውጥ ተከትሎም 
ወደሚወዷት እናት አገራቸው በመምጣት ከልጅነት 
ጀምሮ ብዙ ዋጋ ለከፈሉለት የሰብአዊ መብት 
ጉዳይ በተጨባጭ ይተገበር ዘንዳም  የኢትዮጵያ  
ሰብዓዊ  መብት  ድርጅቶች  ማዕከል መስርተው  
በዋና ዳይሬክተርነት እየመሩ ነው የሚገኙት፡፡ 
በዚህና በሌሎችም አንኳር ጉዳዮች አዲስ ዘመን 
ጋዜጣም   የሰብአዊ መብት ተሟጓቹን የአቶ ያሬድ 
ኃይለማርያምን የህይወት ገፅታ ሊያስቃኛችሁ 
እንዲህ አቅርቦታል፡፡ 

የሕይወት ገጽታ
ማህበራዊ  

አዲስ ዘመን   እሁድ ጥር 7 ቀን 2015 ዓ.ም

ከተመሰረተ  ሁለት  ዓመቱ  ሲሆን  በዚህ  ጊዜ  ውስጥ  
ከ 500 በላይ  የሚሆኑ  የሰብዓዊ  መብት  ተሟጋቾችን  
የስልጠናው ተሳታፊ  እንዲሆኑ  አድርጓል። ስልጠናው 
ከሁሉም  የአገሪቱ  ክልሎች  የመጡ  የሰብዓዊ መብት 
ተሟጋቾችን ተደራሽ ያደረገ  ነው።  ስለሰብዓዊ መብት 
በቂ  የሆነ  ግንዛቤ  እንዲኖራቸው፤ በአገር ውስጥና 
በዓለም  አቀፍ ደረጃ ያሉ  የሰብኣዊ መብት ሕጎች ምን 
እንደሚመስሉ፤ የሰብዓዊ  መብት  ጉዳይ  ላይ  የሚሰራ  
ሰው  ራሱን  ህገወጥ ተግባራት ከመፈፀም  እንዲያቅብ፤ 
በገለልተኝነት  መሥራት  እንደሚችል  ማሰልጠን 
ሲሆን  ከዚሁ በተጓዳኝ  ሥራቸውን በአግባቡ ሲሰሩ 
ችግር የሚገጥማቸው  የሰብዓዊ መብት  ተሟጋቾች  
ሲኖሩ  ድጋፍና እገዛም  ያደርጋል። ከተባበሩት 
መንግስታት  የሰብዓዊ  መብት  ኮሚሽን  ጽሕፈት 
ቤት ጋር  በሴቶች ላይ  ብቻ  ያተኮረ  ሴት  የሰብዓዊ  
መብት  ተሟጋቾች  ራሳቸውን ችለው  እንዲደራጁ  
ትልቅ  ሚና ተጫውቷል። አሁን  ላይ  ሴት  የሰብዓዊ  
መብት ተሟጋቾች የሚባል ጥምረት ተቋቁሟል። 
የዚህን  ጥምረት  ቢሮ  በማመቻቸትም  አባላቱን  
እያገዘ  ይገኛል። በአካል ጉዳተኛ ላይ  የሚሰሩ  ሰብዓዊ  
መብት ተሟጋቾች ላይ  የሚሰሩትንም  ለማቋቋም  
መንገድ  ላይ  ይገኛል። 

ግጭቶች ባሉባቸው አካባቢ በሰብዓዊ መብት 
ላይ የሚሰሩ  ሰዎች ላይም ይሰራሉ። በሴቶች ላይ 
የሚደረጉ  ጥቃቶችን በመቃወም የሚደረገው ዓለም 
አቀፍ ንቅናቄን  በተመለከተም በትኩረት ይሰራል። 
በኢትዮጵያ  አቆጣጠር   በዚሁ ዓመት በተካሄደው  
ንቅናቄ የተለያዩ መድረኮችን በማዘጋጀት በጥቃቱ 
ዙርያ  ውይይት እንዲደረግ አስችሏል። በተመሳሳይም 
ከጃፓን  ኤምባሲ ጋር በመተባበር የሴቶች ጥቃት፤ 
ጉዳት የፎቶ ኢግዚብሽን፤ የግጥም  ምሽት አዘጋጅተው 
የነበረ መሆኑን ያወሳሉ። ድርጅታችው አትኩሮ 
የሚሰራው በሰብዓዊ መብት ላይ ቢሆንም የሴት 
ሰብዓዊ መብት ተሟጋቾች፤ የአካል  ጉዳተኞች ጉዳይ  
ደግሞ  የበለጠ  የሚሰሩበት መስክ  ነው። 

ስለሰዎች መብት የቀጠለው ትግል
ዘንድሮ  ኢትዮጵያ ውስጥ ይህን ጥቃት የሚያወግዝ 

ዘመቻ በመዲናይቱ አዲስ አበባና በአገሪቱ የተለያዩ 
አካባቢዎች ሲካሄድ ተገኝተው ስለ ጥቃቱና መወሰድ 
ስለሚገባው እርምጃ በአዲስ አበባው በእስካይ ላይ 
ሆቴል ንግግር አድርገዋል። ከዚህ ቀደም ብሎም ለንደን 
ላይ ‹‹በሴቶች ላይ የሚፈፀሙ ጥቃቶችን እንከላከል›› 
በሚል ትልቅ ጉባኤ ተካሂዶ ነበር። በጉባኤው እሳቸውን 
ጨምሮ ከመላው ዓለም የተውጣጡ ከ800 በላይ 
ሰዎች ታድመውበታል። የተለያዩ  አገሮች ተወካዮችም 
ተገኝተውበታል። ታዲያ እንግዳችን  እንዳጫወቱን  
በዚህ ጉባኤ ላይ  ስማቸው  ተደጋግሞ  ይነሳ  ከነበሩት  
አገራት  አንዷ  ኢትዮጵያ  ነበረች። አገራቸው ስሟ  
ሊነሳ  የቻለበት  ምክንያት  ደግሞ  በሰሜኑ የአገራችን  
ክፍል  በነበረው ግጭት ምክንያት በተለይም በአፋርና 
አማራ ክልል ላይ ከግጭቱ ጋር ተያይዞ  ብዙ  ሴቶች 
የጥቃት ሰለባ  በመሆናቸው ነው። 

የመደብደብ፤ በልጆቻቸውና በባሎቻቸው ፊት 
ሳይቀር የመደፈር፤ በደቦ የመደፈር፤ ብዙ ጥቃት 
ተፈጽሞባቸዋል። ይሄ  ጥቃት በዓለም  አቀፍ  ደረጃ  
የሚታወቅ ነው። በዓለም አቀፍ ደረጃ በርካታ ሕጎች 
ሲኖሩ የተባበሩት መንግስታት በሴቶች ላይ የሚፈፀሙ 
ጥቃቶችን ለመከላከል ያወጣውና አገሮች ያፀደቋቸው  
ሕጎች መኖራቸውንም ያነሳሉ። በተጨማሪም  ህፃናትና  
ሴቶች ላይ  ጥቃት  እንዳይፈፀም  ጥበቃ የሚያደርጉ 
የጄኔባ ፕሮቶኮል ተብለው  የተቀመጡ ድንጋጌዎች 
አሉ። በነዚህ ድንጋጌዎች ኢትዮጵያ  ጭምር 
ፈርማባቸዋለች። ይሁንና ራሱ በኢትዮጵያ ስር ያለው  
የሰብዓዊ  መብት ኮሚሽን  ከተባበሩት መንግስታት  
ጋር  ሆነው  ባወጡት  ሪፖርት እንደተመለከተው  
በሰሜኑ  ግጭት ቁጥራቸው  እጅግ  ከፍተኛ  የሆነ  
ሴቶች  በጦርነቱ  በተሳተፉ  በሁሉም  አካላት  በኩል 
በነበረው ጥቃት  የጾታ ጥቃት የደረሰባቸው መሆኑን 
ያረጋግጣል። ዘንድሮ ለ16 ተከታታይ ቀን በተካሄደው 
ፀረ-ጾታዊ ጥቃት ቀን ጥቃቶቹን ማውገዝ ነው። ምንም 
ዓይነት ግጭት ቢከሰት ሴቶች የግጭቱ እልህ መወጫ 
መሣርያ መደረግ  የለባቸውም። ጦርነትና ግጭት 
ሊኖርና ሊካሄድ ቢችልም ‹‹ወታደር መሣርያውን  
አስቀምጦ  ሴትን  መድፈርና  ማጉላላት  ነውርም  ነው  
ሕገ  ወጥ  ሥራና  በዓለም  አቀፍ  ሕግ  የሚያስጠይቅም  

ነው›› ይላሉ።
ዘንድሮ ለ16 ቀን ኢትዮጵያን  ጨምሮ  በዓለማችን  

የተካሄደው ንቅናቄ ዓላማው ያደረገው  አንደኛ 
እነዚህን በሴቶች ላይ የተፈፀሙ ጥሰቶች ማውገዝ፤ 
በሴቶች ላይ  የተፈፀሙ ጥቃቶችን  ያደረሱ  ሰዎች 
በየትኛውም  ደረጃ ላይ  የሚገኙ  ቢሆኑ ጉዳያቸው  
በሕግ  አግባብ ቀርቦ ተጠያቂ እንዲደረጉ ማድረግን 
ነበር። “በደረሰባቸው ጥቃት  ምክንያት  አካላዊና  ስነ 
ልቦናዊ  ጥቃት  የደረሰባቸው ሴቶች አሉ›› ይላሉም አቶ 
ያሬድ። ታድያ እንደሳቸው እነዚህ ሴቶች ከጉዳታቸው  
እንዲታከሙና ነፃ የጤና ሕክምና አገልግሎት  
እንዲሰጣቸው፤ ንብረታቸው  የተዘረፈውን  እንደገና 
መልሶ የማቋቋም ሥራ  ይሰራል። በዋናነት የስነ ልቦና 
ቀውስ የደረሰባቸው በስነ ልቦና ባለሙያዎች ምርመራና 
ድጋፍ  እንዲደረግላቸው ያስችላል። አንዳንዶቹ በተለይ 
በጥቃቱ  ምክንያት ለአባላዘር በሽታና ለኤች አይቪ  
የሚጋለጡበት  ዕድል ሰፊ  ስለሆነ የማገገሚያ ማዕከል 
ማቋቋም ያሻል። በጾታዊ ጥቃት ውስጥ  ያለፉ  ሴቶች 
ማዕከሉ  ውስጥ  ገብተው ሕይወታቸው  እንዲታደስ፤ 
ከጉዳታቸው እንዲካሱና ፍትህ  እንዲያገኙ ጥሪ 
ማድረግ ላይም ያተኮረ  ነበር  እንቅስቃሴው።

እንደ ሰብዓዊ መብት ተሟጋች ድርጅት በጋራ 
ሆነው  እነሱም የጥቃት  ድርጊቶቹን ሲያወግዙና 
ለሚመለከታቸውም አካላትም ሲያሳውቁ ቆይተዋል። 
በዋናነት ግን በመንግስት ሥር ያለው የሰብዓዊ መብት  
ኮሚሽን ሪፖርት ያወጣ ሲሆን  ሪፖርቱ ምክረ  ሀሳቦች 
አሉት። ከምክረ ሀሳቦቹ ደግሞ ጥቃቱን የፈፀሙ 
ሰዎች ለሕግ  ይቅረቡ፤ ተጎጂዎች  ይካሱ የሚሉት 
ይገኙበታል። በመሆኑም የነሱም ሥራ ሪፖርት  
ማውጣት  ብቻ ሳይሆን ምክረ ሀሳቦችን  መንግስትም  

ሌሎችም የሚመለከታቸው  አካላቶች በአግባቡ 
እንዲተገብሯቸው ማድረግ ነው። እሳቸው እንዲህ 
ዓይነቶቹ  ሀሳቦች  በተንፀባረቁባቸው  መድረኮች  
ተገኝተው ነበር። በተለይ በለንደን የነበረውን የውግዘት 
እርምጃ አስመልክቶ የነበረውን ተሞክሮ  እንዳካፈሉን 
ታድያ በመድረኩ ከመላው ዓለም የተውጣጡና 
ከ800 በላይ ሰዎች ታድመውበት ነበር። የብዙ አገራት 
ተወካዮችም ነበሩበት። እነዚህ በጋራ በመሆንም 
የሰብዓዊ መብትን የሚፃረር ያሉትን ጥቃት ድርጊትም  
አውግዘዋል።                      

ለውጡ  ከመጣ በኋላ ደግሞ ሰብአዊ  መብትን  
የሚጥሱት የተገላቢጦሽ ከመንግስት ውጭ  ያሉ  
አካላትና የተለያዩ ኃይላት ናቸው። የጎበዝ  አለቆች፤ 
የፖለቲካ  ድርጅቶች፤ መንግስታዊ  ያልሆኑና  
መሳርያ  የታጠቁ፤ አንዳንዴም  ያልታጠቁ፤ ነገር 
ግን  ግማሾቹ  የብሄር  ጽንፍ  የያዘ ቡድን፤ ከፊሎቹ 
የሐይማኖት ጽንፍ የያዘ ቡድን  ያላቸው ኃይሎችና 
ሌሎች ናቸው። እነዚህ  ኃይላት በአንድ ወይ  በሌላ  
ምክንያት እያሳበቡ  የዜጎችን  ሕይወት  አደጋ  ላይ  
የሚጥሉበት ሁኔታ አለ። ዜጎች በየቀኑ የሚገደሉበት፤ 
በጅምላ የሚጨፈጨፉበት፤ አንዳንድ ቦታ  ደግሞ  
ቁጥሩ  ከዚህ  በፊት ታይቶም ተሰምቶም በማይታወቅ 
ሁኔታ በ100ዎች የሚቆጠሩ ሰዎች የሚሞቱበት ሁኔታ 
አለ። እንደ  ፊቱ  የተጋነኑ  አይሁኑ  እንጂ  በመንግስት  
አካላት የሚፈፀሙ የመብት ጥሰቶች የሉም  ማለት  
አለመሆኑንም  ይጠቅሳሉ። 

አቶ ያሬድ  እነዚህን  እውነታዎች  ጨምሮ  በግል 
ሕይወታቸውና  በወራቶች ጊዜ ውስጥ ለሕትመት  
የሚበቃ መጽሐፍት እየፃፉ ነው። በዚህ መጽሐፍ 
ውስጥ  በሰብዓዊ  መብት  ጉዳዮች  ላይ  ሲሰሩ  

ከመታሰር  ጀምሮ  ብዙ ገጠመኞቻቸውን ገልፀውታል። 
ሆኖም ከዚህ ውስጥ  በጋምቤላ  የገጠማቸውን  
አይረሱትም። በፈረንጆቹ  2003 ዓ.ም ጋምቤላ ውስጥ 
አኝዋኮች  ላይ የተፈፀመውን  ጭፍጨፋ ሊያጣሩ  
የሄዱበት ሁኔታ እጅግ  ፈታኝና ሕይወታቸውን የከፋ 
አደጋ  ላይ  የሚጥል ብቻ ሳይሆን  ለመሞት ቆርጠው 
የሄዱበት እንደነበር  ያነሱበት  ይጠቀሳል። ሰዎች 
ማቄን  ጨርቄን  ሳይሉ  ነፍሳቸውን  ብቻ  ለማዳን 
ብለው በጥድፊያ ከጋምቤላ እየሸሹ ሲወጡ እሳቸው 
ደግሞ ከባልደረቦቻቸው ጋር ወደ ጋምቤላ እየገቡ 
የነበረበት ሁኔታ ነበር። የሄዱት ግጭቱ ሳይበርድ  
ጥቃቱ  በተፈፀመ በአምስተኛው ቀን ነው። ሆኖም 
ፍፁም አልበረደም። ይልቁኑም ታላቅ በቀል ያዘለ 
ግጭት የቀሰቀሰና ያቀጣጠለበት ሁኔታ ተተክቶ  ነው 
የደረሱት። 

ወቅቱ ትራንስፖርት  የጠፋበትና  የኢትዮጵያ  
አየር መንገድም ወደ ጋምቤላ የሚያደርገውን በረራ 
ማቆሙን ያሳወቀበት ነው። እሳቸውና ባልደረቦቻቸው  
የሄዱት  በወቅቱ ግጭቱን  እንዲያረጋጉ  የታዘዙ  
አንድ  ከፍተኛ  የመንግስት ባለስልጣን የሚሄዱበት 
አውሮፕላን  ተፈቅዶላቸውና ትኬት  በመቁረጥ  
ተሳፍረው ነው። ሲደርሱ  ታድያ  ከኤርፖርቱ ወደ 
17 ኪሎ ሜትር ግራና ቀኝ  ያለውን  ጨምሮ ብዙ  
አካባቢዎች ተቃጥለው ይጨሳሉ። ‹‹አንድ ዛፍ ተክሎ 
ለማድረስ  ምን  ያህል  ዓመት  እንደሚፈጅ  መገመት  
ይቻላል››  የሚሉት አቶ ያሬድ  የሚያምረውና  
አረንጓዴ  በተላበሱ ረጃጅምና  ቀጥ ቀጥ ያሉ ዛፎች  
ተጠቅጥቆ የነበረው ደን  አንድ ባለስልጣን  ሲመጣ  
እንዳይጠቃ በሚል ሌሊቱን በሙሉ በእሳት ሲለበለብ  
አድሮ በመጨሱ  የተቃጠለ አገር ውስጥ የገቡ ይመስል 
እንደነበር ያስታውሳሉ።  በተጨማሪም ሌሎች  
በርካታ  አደጋዎች ነበሩና እጅግ አስቸጋሪና ሕይወትን 
የሚፈትኑ  ሁኔታ ውስጥ  ሆነውና ራሳቸውን ሸሽገው 
ነበር ጉዳዩን ያጣሩት። 

በአካባቢው የነበሩት ሰዎች እንዴት እንደተገደሉ፤ 
ቤቶች  እንዴት  እንደተቃጠሉ በሁለት ቀን ውስጥ 
አጣርተው  ጨርሰው  ነው አካባቢውን ለቀው 
የወጡት። በአንድ ቀን  አዳር  ከተማዋን  ባይለቁ  ኖሮም  
እነሱም  ከነመረጃው እዛው ተቃጥለው የሚቀሩበት 
እንደነበርም ወደ ኋላ መለስ ብለው ያወሳሉ። 
እንዳጫወቱን ይሄን ብቻ ሳይሆን በዙ ፈታኝ የሆኑ  
ጊዜያቶችንም አሳልፈዋል። ለአብነትም አርባ ምንጭን 
ይጠቅሳሉ። በዚህች ከተማ ዙርያና በጣም ገጠራማና 
የጭነት መኪና እንኳን  መግባት የማይችልበት ቦታ 
የብሄር ግጭት  ተፈጥሯል፤ ሰዎች ሞተዋልና ብዙ 
ቤቶች ወድመዋል ተብሎ ለማጣራት የተጓዙትን 
ረጅምና  አድካሚ መንገድ ፈፅሞ  አይዘነጉትም። 
የገጠሩ አካባቢ ነዋሪዎች ሁለትና  ሦስት ሰዓት  
እንደሚፈጅ  ቅልል  አድርገው  የነገሯቸውን ከአርባ  
ምንጭ  ከተማ ጠዋት ሁለት ሰዓት ላይ  ተነስተው 
አሰልቺ የስምንት ሰዓት እግር መንገድ ጉዞ ሲያደርጉ 
በመዋልና በማምሸት 11 ሰዓት ተኩል ነበር የደረሱት። 
ይሄን ሲያጣሩ  አድረው  ደግሞ በማግስቱ ሳያርፉ ወደ  
ሁለተኛውና ሌላ አካባቢ  ወዳለው ለማጣራት ነው 
የሄዱት።

የኢትዮጵያ  መንግስት እከሌ ተደበደበ፤ 
ተገደለ፤ ተገረፈ እንዲህ ዓይነት  ተግባር  ተካሄደ 
ብለው የሚያወጧቸውን  የሰብዓዊ የመብት ጥሰት 
መግለጫዎችና ሪፖርቶች አንድም ቀን  ውሸት ነው 
ብሎ  አያውቅም። ለዚህም ለአብነት እንደጠቀሱት  
የጋምቤላውን መግለጫ ሲያወጡ ቦታው ላይ ሄደው፤ 
የአካባቢውን  ባለስልጣን ፖሊስና የሚመለከተውን  
አናግረው፤ የሞቱ ሰዎችን ስም  ዝርዝር ይዘው 
የተረፉ ሰዎችን ኢንተርቪው አድርገው ምስላቸውን 
ፎቶ አንስተው ነበር። ግን ደግሞ የመንግስት ምላሽ  
በጅምላ  የነጭ ተቀጣሪዎች፤ ድብቅ ተልኮ ያላቸው፤ 
አገርን  የበደሉና  በሰብዓዊ  መብት  ስም  የተለየ 
አጀንዳ የሚያራምዱ የሚል ስድብ ስም የሚለጥፍ 
ነበር። ብሄራዊ መግለጫም ይሰጥባቸዋል። እንጂ 
አንድም  ቀን የሰብዓዊ መብት ድርጅቶች በማስረጃ 
አስደግፈው ለሚያወጡት ሪፖርት ቀጥተኛ ምላሽ  
ሲሰጥ እንደ ባለሙያ አይተው  አያውቁም። ይህንን  
ሁኔታ ለመለወጥ የመንግስትም ሆነ የሚመለከተው 
አካል ኃላፊነት መሆን አለበት የዛሬው የህይወት ገፅ 
እንግዳችን መልዕክት ነው፡፡  

ዳግም ከበደ

የቱሪዝም ሚኒስቴር በታህሳስና በያዝነው የጥር 
ወራት ውስጥ በተለይ በሰሜኑ የአገራችን ክፍል በድምቀት 
የሚከበሩት  “ገናን በላሊበላ” እንዲሁም “ጥምቀትን 
በጎንደር” በዓላት ላይ የሃይማኖቱ ተከታዮችና የመስህብ 
ስፍራውን ለመመልከት የሚሹ ኢትዮጵያውያንና የውጪ 
አገር ጎብኚዎች እንዲታደሙ የማስተዋወቅ ስራ  እየሰራ 
ይገኛል። የልደት በዓልን ለማክበርና ታሪካዊዎቹን 
የላሊበላ ውቅር አብያተ ክርስቲያናትና በዙሪያው የሚገኙ 
የመስህብ ሃብቶችን ለመጎብኘት በርካታ ቁጥር ያለው 
ህዝብ በስፍራው መገኘቱን መረጃዎች ያመለክታሉ። 
ከጥር 10 ጀምሮ በሚከበረው የከተራ በዓልና “ጥምቀትን 
በጎንደር” በዓል ላይም ተመሳሳይ ውጤት እንደሚጠበቅ 
ሁነቱን የሚያስተባብሩት አካላት እየገለፁ ይገኛሉ።

የዝግጅት ክፍላችን በ“ገናን በላሊበላ” ክብረ በዓል 
ላይ የተመዘገበውን ውጤትና “ጥምቀትን በጎንደር” ክብረ 
በዓል ላይ የሚጠበቁትን ሁነቶች አስመልክቶ ከቱሪዝም 
ሚኒስትር ዴኤታ ሰላማዊት ዳዊት ጋር ያደረገውን አጭር 
ቃለ ምልልስ  በዛሬው የባህልና ቱሪዝም አምዱ ይዞ 
ቀርቧል፡፡  መልካም ንባብ!

አዲስ ዘመን፦ በ“ገናን በላሊበላ” ክብረ በዓል 
ላይ ምን ያህል ህዝብ ተገኘ? 

ሚኒስትር ዴኤታ ሰላማዊት፦ የገና በዓልን 
ምክንያት በማድረግ ጎብኚዎችና በሃይማኖታዊ ስርዓቱ 
ላይ መታደም የሚፈልጉ ኢትዮጵያውያን ደማቅ ስነስርዓት 
ወዳለበት ላሊበላ ሄደው እንዲያከብሩና የመስህብ 
ስፍራዎችን እንዲጎበኙ ከሶስት ወራት በፊት ጀምሮ 
የቱሪዝም ሚኒስቴር የማስተዋወቅና የቅስቀሳ ስራ ሲሰራ 
ቆይቷል። በዚህ ምክንያት ከአገር ውስጥም ከውጪም 
ጎብኚዎች ወደ ስፍራው እንዲሄዱ ማድረግ ተችሏል። 
“ገናን በላሊበላ” ለማክበር አንድ ነጥብ 8 ሚሊዮን ህዝብ 
በእለቱ ተገኝቶ በዓሉን ታድሟል።

አዲስ ዘመን፦“ገናን በላል ይበላ” ማክበር 
ከሌላው አካባቢ በምን መልኩ  ይለያል? የቱሪዝም 
ሚኒስቴርስ ትኩረቱን በዚያ ላይ ማድረግ ለምን 
አስፈለገው?

ሚኒስትር ዴኤታ ሰላማዊት፦ ገናን በላል ይበላ 
ማክበር ለየት የሚያደርገው ላል ይበላ የአገራችንም 
ሆነ የዓለም ቅርስና መስህብ በመሆኑ ነው። በተባበሩት 
መንግስታት የትምህርት፣ የሳይንስና ባህል ድርጅት /
ዩኔስኮ/ በዓለም ቅርስነት  የተመዘገበ እውቅና ተወዳጅ 
ቅርስ ነው። ከዚህ ባሻገር  በገና በአል  በልዩ ሁኔታ 
ደማቅ ሃይማኖታዊ ስርዓት የሚፈፀምበትና ይበልጥ 
ደማቅ የሚሆንበት ጊዜ ነው። ይህ ከኢትዮጵያም ሆነ 
ከመላው ዓለም በሚመጡ ጎብኚዎች በስፍራው መገኘትና 
መታደም ልዩ ስሜትን ይፈጥራል። ሚኒስቴር መስሪያ 
ቤቱም የቱሪዝም ኢንዱስትሪውን ለማሳደግና ይህንን 
ታላቅ ክብረ በዓል ይበልጥ ታዋቂ ለማድረግ  “ገናን በላል 
ይበላ” የሚል መሪ ርእስ በማውጣት ሰፊ የማስተዋወቅ 
ስራ ሰርቷል።

አዲስ ዘመን፦ ክብረ በዓሉ ካለፉት ዓመታት 
ጋር ሲነጻጸር ምን የተለየ ነገር ታይቶበታል? 

ሚኒስትር ዴኤታ ሰላማዊት፦ የቱሪዝም ሚኒስቴር 
ባከናወነው ተግባር ባሳለፍነው ዓመት “ ገናን በላል ይበላ” 
በተመሳሳይ ተከብሯል። ሆኖም ግን በነበረው የፀጥታ 
ችግርና ሙሉ ለሙሉ ተወግዶ ባልነበረው የኮቪድ 
ወረርሽኝ ሳቢያ ብዙ ጎብኚዎችና የሃይማኖቱ ተከታዮች 
ወደ ስፍራው ሳይጓዙ በመቅረታቸው የጎብኚዎች ቁጥር 
አመርቂ የሚባል አልነበረም።

 የዘንድሮው ገናን በላል ይበላ ግን በጣም በደማቅ 
ስነስርአት ተከብሯል። በርካታ ቱሪስቶች፣ ዲያስፖራዎች 
እንዲሁም ከተለያዩ የኢትዮጵያ ክፍሎች በዓሉን ለማክበር 
በእግር፣ በትራንስፖርትና በአየር ትራንስፖርት ጭምር 
ተጉዘው አክብረውታል፡፡ ይህም ከአንድ ነጥብ 8 እስከ 
ሁለት ሚሊዮን ታዳሚዎች የነበሩበትና መልካም ውጤት 
የተመዘገበበት ነው።

አዲስ ዘመን፦ በበዓሉ ምን ያህል የውጪ 
ቱሪስቶች ተገኝተዋል? ቆይታቸውን እንዲያራዝሙ 

ምን እየተሰራ ነው?
ሚኒስትር ዴኤታ ሰላማዊት፦ በዘንድሮው በዓል 

ላይ የተገኙት የውጪ ቱሪስቶች ከ500 ይበልጣሉ። 
በዘንድሮው በዓል ካለፉት ዓመታት ለየት ባለ መልኩ 
ጎብኚዎች ቆይታ እንዲኖራቸው አርገናል፡፡ ከዚህ 
ቀደም ግማሽ ቀን ብቻ በስነስርዓቱ ላይ ይታደሙ ነበር፤ 
ዘንድሮ ግን የጉብኝት ቆይታቸውን ወደ ሁለት ቀን 
ከግማሽ እንዲያራዝሙ አድርገናል። በአካባቢው ያሉ 
አብያተ ክርስቲያናት እንዲጎበኙና ከገና አንድ ቀን ቀደም 
ብለው እንዲመጡና የተለያዩ የመስህብ ሰፍራዎችን 
እንዲመለከቱ አመቻችተናል። በተለይ የቱሪዝም 
ምርት የሆኑና በአካባቢው ማህበረሰብ የሚሰሩ ባህላዊ 
አልባሳት፣ ጌጣጌጦች እና ሌሎች ምርቶችን እንዲሸምቱ 
እድሉ ተመቻችቶላቸዋል። 

አዲስ ዘመን፦ በዘንድሮው በዓል ላይ በርካታ 
በኢትዮጵያ የሚገኙ አምባሳደሮችና ዲፕሎማቶች 
በላልይበላ ተገኝተዋል፡፡ ይህ ሁኔታ ከቱሪዝም 
ዲፕሎማሲው አኳያ ሲታይስ ምን ይመስላል?

ሚኒስትር ዴኤታ ሰላማዊት፦ ሚኒስቴር 
መስሪያ ቤቱ በበዓሉ ላይ ጎብኚዎች እንዲታደሙ 
ከማስተዋወቅ ባሻገር ዝግጅት አሰናድቶ በአዲስ አበባ 
የሚገኙ የዲፕሎማቲክ ማህበረሰቦችን፣ አምባሳደሮችን 
ጋብዟል። ዲፕሎማቶቹ ግን ወጪያቸውን ራሳቸው 
ሸፍነው ነው በስፍራው የተገኙት። የደህንነትና የተለያዩ 
አስፈላጊ ሁኔታዎችን ደግሞ ሚኒስቴር መስሪያ ቤቱ 
ሸፍኗል። በዚህም ከ10 በላይ አምባሳደሮች ከ20 በላይ 
ዲፕሎማቶችና የኢምባሲ ተወካዮች በበአሉ ላይ 
ተገኝተዋል። 

በሰላም መደፍረሱ ምክንያት የተለያዩ አገራት 
ዜጎቻቸው  ወደ ኢትዮጵያ እንዳይገቡ አስጠንቅቀው 
ነበር። አሁን አምባሳደሮቹና ዲፕሎማቶቹ ገናን በላል ይበላ 
ተገኝተው ሁነቱን መከታተል ቢፈልጉ በቱሪስት መዳረሻ 
ስፍራዎችና በመዲናችን የፀጥታ ጉዳይ እንደማያሰጋ 
እንዲረዱና ክልከላው እንዲነሳ እንዲያግዙ ያለመ ነበር። 
እንግዶቹም በቀጥታ ስፍራው ላይ ተገኝተዋል፤ ሁነቱ 
ልዩ የደስታ ስሜት እንደተፈጠረባቸውም መገንዘብ 
ችለናል። ይህ ለኛ ትልቅ ድል ነው። በተለይ የሰላም 
ስምምነቱ ከተካሄደ በኋላ መሬት ላይ ያለውን ነባራዊ 
ሁኔታ መመልከት መቻላቸው ትልቅ ዲፕሎማሲያዊ ድል 
አለው።

አዲስ ዘመን፦ በገናን በላል ይበላ ክብረ በዓል 
ላይ ይህን ያህል ብዛት ያለው ሰው እንደሚመጣ 
ተገምቶ ነበር? ምን አይነት ዝግጅቶችስ 
ተካሂደዋል?

ሚኒስትር ዴኤታ ሰላማዊት፦ በዚህ ደረጃ ብዛት 
ያለው ታዳሚ እንደሚገኝ ገምተናል። ምክንያቱም  
የማስተዋወቅ ስራዎችን ሰርተናል። በደቡብ አፍሪካ 
በመንግስት እና በሕወሓት መካከል የሰላም ስምምነት 
መፈረሙና ይህም በዓለም አቀፍም ሆነ በመላው አገሪቱ 
እውቅና ማግኘቱም ሌሎች ለታዳሚዎች በእዚህ ልክ 
መገኘት አስተዋጽኦ ያደረጉ ምክንያቶች ናቸው፡፡ ከዚያ 
በተጨማሪ በአካባቢው የመብራትና ሌሎች የመሰረተ 
ልማት አቅርቦቶች መኖራቸው በበአሉ ላይ ከፍተኛ 
መጠን ያለው ታዳሚ እንዲገኝ የራሳቸውን አስተዋፆኦ 
አድርገዋል።  

ሆቴሎችም ተደራጅተውና ተዘጋጅተው 
መጠበቃቸው ቱር ኦፕሬተርና ሌሎች ባለድርሻዎች 
የየራሳቸውን የቤት  ስራ መስራታቸውም ለተገኘው 
ውጤት ድርሻ አለው። በዚህ ምክንያት ከአምናው በተሻለ 
ሁኔታ የህዝብ ብዛት ሊኖር እንደሚችልና ስነስርአቱም 
ደማቅ እንደሚሆን ግምቶች ነበሩን። የክልሉ አስተዳደርም 
ፀጥታውን በማስጠበቅ ጎብኚዎች በነፃነት እንዲንቀሳቀሱ 
በማድረግ ረገድ የበኩሉን በመወጣት የሚያስመሰግን 
ተግባር አከናውኗል። የባህልና ቱሪዝም ቢሮው እና 
የከተማው አስተዳደርም በቱሪዝም ሚኒስቴር ስም 
ላመሰግናቸው እወዳለሁ።

አዲስ ዘመን፦ በቀጣይ ቀናት በመላው 

“በገና በዓል የተገኘውን ስኬት በጥምቀቱም 
ለመድገም እየሰራን ነው”

- የቱሪዝም ሚኒስቴር ሚኒስትር ዴኤታ ሰላማዊት ዳዊት

ኢትዮጵያ የጥምቀት በዓል ይከበራል። በልዩ 
ሁኔታ በሚከበረው “ጥምቀትን በጎንደር” በአል 
ላይ በተመሳሳይ በርካታ የውጪና የአገር ውስጥ 
ጎብኚዎች እንደሚገኙበት ይጠበቃል። በዚህ 
ረገድስ ምን ዝግጅቶች አድርጋችኋል?

ሚኒስትር ዴኤታ ሰላማዊት፦ የጥምቀት በዓል 
በተለየ መልኩ በጎንደር፣ በኢራምቡቲና በሌሎች  ልዩ ልዩ 
የአገሪቱ ክፍሎች በድምቀት እንደሚከበር ይጠበቃል። 
በዓሉ በመላው ኢትዮጵያ የሚከበር ቢሆንም በልዩ ሁኔታ 
በእነዚህ አካባቢዎች ይከበራል። በእነዚህ ስፍራዎች 
የውጭ አገር ጎብኚዎችም ሆኑ የአገሪቱ ዜጎች ሄደው 
እንዲያከብሩ አገልግሎት ሰጪዎች አስፈላጊውን ዝግጅት 
እንዲያደርጉ አስቀድመን ስንሰራ ቆይተናል።

ሃይማኖታዊ ስርዓትና ባህላዊ ይዘት ያላቸው በዓላት 
በቱሪዝሙና በኢኮኖሚው ላይ አዎንታዊ ተፅእኖ ማሳደር 
የሚችሉት ተጓዦች በአሉን  አንድ ቀን በማክበራቸው 
ብቻ ሳይሆን፣ ቆይታቸውን ማራዘም ሲችሉ ነው። 
ስለዚህ በዘንድሮው ጥምቀት በአል ላይም በጎንደርና 
በልዩ ሁኔታ ጥምቀት በሚከበርባቸው አካባቢዎች 
ጎብኚዎች ቆይታቸውን ሁለትና ሶስት ቀን አራዝመው 
ሌሎች የመስህብ ስፍራዎችን አይተው እንዲመለሱ ሰፊ 
የቅስቀሳና ማስተዋወቅ ስራዎችን እያከናወንን እንገኛለን። 

ጎንደር ላይ ሁሌም በየዓመቱ “ጥምቀትን በጎንደር” 
ፕሮጀክት አለን። የውጪ ጎብኚዎችም ሆኑ የአገር 
ውስጥ ዜጎች በእነዚህ ልዩ ስፍራዎች ላይ በሚካሄደው 
ደማቅ ስነስርዓት የሚከበረውን በአል እንዲታደሙ 
የምናበረታታው ለዚህ ነው። በተለይ የውጪ ዜጎች 
መስህቦቹን እያዩና በፌስቲቫሉ እየተዝናኑ ጥሩ ቆይታ 
እንዲኖራቸው እንደ ሁልጊዜውም ዘንድሮም እየሰራን 
ነው።  

ጥምቀትን በጎንደር ከማክበር ባሻገር በዚያው 
የሚገኘውን የሰሜን ተራሮች ብሄራዊ ፓርክን ቱሪስቶች 
እንዲጎበኙ፣ የዱር እንስሳትን እንዲመለከቱና ልዩ መስህብ 
የሆነውን የተፈጥሮ መልከአምድር እንዲያዩ እያስተዋወቅን 
እንገኛለን። በባህርዳርም ሆነ በጎርጎራ በኩል እግረ 
መንገዳቸውን ጣና ሃይቅንና ልዩ ልዩ የተፈጥሮ ሃብቶችን 
እንዲጎበኙም በመርሃ ግብሩ ውስጥ አካተናል። 

በዚህ ጉዳይ የኢትዮጵያ አየር መንገድ ከሚኒስቴር 
መስሪያ ቤታችን ጋር በጋራ ይሰራል። ባሳለፍነው ዓመት 
ጎንደር የነበረው የፀጥታም ሆነ የኮቪድ ድብታ ውስጥም 
ሆኖ በነበረው “ጥምቀትን” በጎንደር ፕሮጀክት አየር 
መንገዱ በአንድ ቀን ብቻ 22 በረራዎችን ማድረግ ችሏል። 
ዘንድሮ ደግሞ ከዚያ በተሻለ ሁኔታ የተጓዡም ቁጥር 
ይጨምራል የሚል ግምትና ዝግጅት አድርገናል። ዋናው 

ምክንያታችን የሰላም ስምምነት መካሄዱና 
የተሻለ የአገልግሎት አሰጣጥ መኖሩ ነው።

ዘንድሮ ከፍተኛ ቁጥር ይገኛል ብለን 
የምንጠብቀው በጎንደር፣ በዝዋይ፣ በአራንቡቲ 
በልዩ ሁኔታ ከሚከበረው የጥምቀት ባህል 
ባሻገር ቆይታን አራዝሞ የተፈጥሮ፣ የባህል፣ 
የታሪክና የቅርስ መስህቦችን መጎብኘት 
የሚቻልባቸው አጋጣሚዎች ስላሉ ጭምር 
ነው። ለዚህ ደግሞ ሰፊ የማስተዋወቅና 
አገልግሎት አቅራቢዎችም ራሳቸውን 
አዘጋጅተው እንግዶቻቸውን እንዲቀበሉ  
ስራዎች ተከናውነዋል። በአጠቃላይ ጎብኚዎች 
ቆይታቸውን የሚያራዝሙበት፣ የቱሪዝም 
ምርቶቸን የሚገዙበትና በኢኮኖሚው ላይ 
መነቃቃት የሚፈጠርበት ልዩ ክብረ በዓል 
እንዲሆን አርገን እየተንቀሳቀስን እንገኛለን። 
በገና የታየውን ስኬት በጥምቀት ላይም 
ለመድገም እንሰራለን።

አዲስ ዘመን፦ የጥምቀት በዓልን 
በማስመልከት አገልግሎት ሰጪዎች 
ከፍተኛ የዋጋ ጭማሪ ያደርጋሉ የሚል 
ስጋት አለ። ይሄ ገና በላል ይበላ በተከበረ 
ወቅትም ይነሳ ነበር። ይህ እንዳይሆን 
ምን እየተሰራ ነው?

ሚኒስትር ዴኤታ ሰላማዊት፦ 
ልክ ነው። አገራችን ውድና የተጋነነ የቱሪዝም መዳረሻ 
እንዳትሆን ዋጋ ላይ ጥንቃቄ ማድረግ ያስፈልጋል። 
ይህ ከሆነ ማንም አይፈልገንም። እዚህ አጠገባችን 
ያሉት ጎረቤቶቻችን ኬኒያ፣ ጅቡቲ ያሉትን የአገልግሎት 
ክፍያዎች ስናይ በጣም ዝቅተኛ ነው። ስለዚህ ይህንን 
ታሳቢ ማድረግ ያስፈልጋል። ጎብኚዎች አንዴ ብቻ 
አይመጡም። በየጊዜው ነው የሚመጡት። ስለዚህ ደረጃ 
አስቀምጦ በዚያ መሰረት ፍትሃዊና ቱሪስቱን የማያርቅ ዋጋ 
ማስቀመጥ ያስፈልጋል። ይህን ማድረግ ሲቻል ነገ ቱሪስቱ 
ተመልሶ እንዲመጣና ሌሎችንም እንዲያስተዋውቅ 
ስለሚያደርግ በዚህ አግባብ ማየት ያስፈልጋል። ዋጋ 
የምንቆልል ከሆነ ግን ተመልሶ እንዳይመጣና ሌሎች 
አማራጮችን እንዲያይ አንደሚያስገድደው መታወቅ 
አለበት። ዘንድሮም ይህ እንዳይፈጠር በማስተማርና 
አንዳንዴም በመቆጣጠር ጭምር ስራዎችን እየሰራን 
እንገኛለን። ገናን በላል ይበላ ክብረ በዓል ተሞክሮም 
ይህንኑ ነው የሚያሳየን።

አዲስ ዘመን፦ በመጨረሻ የሚያስተላልፉት 
መልእክት ካለ እድሉን ልስጥዎት?

ሚኒስትር ዴኤታ ሰላማዊት፦ ቱሪዝም ጭስ አልባ 
ኢንዱስትሪ ነው። ኢትዮጵያ ደግሞ በጣም ከፍተኛ የሆነ 
አቅም አላት። በባህል፣ በተፈጥሮ፣ በታሪክ በአርኪዎሎጂ 
ጨምሮ ሁሉንም አይነት የቱሪዝም አማራጮች የያዘች 
አገር ነች። ስለዚህ ያለንን አቅም አውቀን አውጥተን 
በማስተዋወቅና በመሸጥ መጠቀም ይኖርብናል። 
የሚያስደንቅ ታሪክ፣ የሚያስደንቁ መስህቦች አሉን። 
እነዚህን ግን ዓለም ሊያውቃቸው ይገባል። እኛም ማወቅ 
ይኖርብናል። 

እነዚህን መስቦች ዓለም ሊያውቃቸው የሚችለው 
እኛ ካወቅን በኋላ ነው። አውቀን፣ ጠብቀን፣ ተንከባክበን 
ማቆየትን እንደ ዋና ጉዳይ መውሰድ ይኖርብናል። 
ይህንን ለልጆቻችን ማሳወቅ አለብን። “የማያቁት አገር 
አይናፍቅም” እንደሚባለው የማየት፣ የማወቅ፣ የመረዳትና 
ያንንም የመጠበቅ ባህል ሊኖረን ይገባል የሚል መልእክት 
አለኝ። 

መጎብኘት ባህላችን ሊሆን ይገባል። ክልሎችም 
ያላቸውን አቅም ተጠቅመው በዚህ ላይ መስራት አለባቸው 
እላለሁ። ይህ ከሆነ አገራችን ከቱሪዝም ምናልባት ትላልቅ 
ከሆኑ ዘርፎች በተሻለ ገቢ ልታገኝበት የምትችልበት 
ዘርፍ እንደሚሆን አያጠራጥርም። በመጨረሻም እንኳን 
ለብርሃነ ጥምቀቱ በሰላም አደረሰን ለማለት እወዳለሁ። 

አዲስ ዘመን፦ ለትብብርዎ እናመሰግናለን!!
ሚኒስትር ዴኤታ ሰላማዊት፦ እኔም አመሰግናለሁ!

ሳምንቱን በታሪክ 
ስፖርት እና መዝናኛ

አዲስ ዘመን   እሁድ ጥር 7 ቀን 2015 ዓ.ም

ዋለልኝ አየለ

ታሪክን ወደ ኋላ መለስ ብለን ስናስታውስ አንዳንድ 
ቀናት ወይም ሳምንታት ወይም ወራት ብዙ የታሪክ 
ክስተት የተከናወነባቸው ይሆናሉ፡፡ ለምሳሌ የየካቲት 
እና የግንቦት ወር ብዙ የኢትዮጵያ የታሪክ ክስተት 
ያለባቸው ናቸው፡፡ 

ይህን ሳምንት ደግሞ ካየን ብዙ ታላላቅ ጀግኖች 
የተወለዱበት እና የሞቱበት፣ እንዲሁም የጀግኖችን 
ሁሉ ታሪክ የሚዘክረው የጥንታዊት ኢትዮጵያ ጀግኖች 
አርበኞች ማህበር የተመሰረተበት ነው፡፡ 

ጥር 1 ቀን 1931 ዓ.ም የጥንታዊት ኢትዮጵያ ጀግኖች 
አርበኞች ማኅበር ተመሰረተ፡፡ ጥር 3 ቀን 1893 ዓ.ም 
የጎጃም ንጉስ የነበሩት ንጉሥ ተክለሃይማኖት ተሰማ 
አረፉ፡፡ ጥር 5 ቀን 1937 ዓ.ም ደግሞ ጀግናው አርበኛ 
ደጃዝማች በላይ ዘለቀ (አባ ኮስትር) እና ወንድማቸው 
እጅጉ ዘለቀ ተሰቀሉ (ተገደሉ)፡፡ ጥር 6 ቀን 1811 ዓ.ም  
ንጉሰ ነገሥት ዳግማዊ አጤ ቴዎድሮስ ተወለዱ፡፡ ጥር 
6 ቀን 1986 ዓ.ም  ለአፍሪካ አንድነት ድርጅት ምስረታ 
ቁልፍ ሚና የነበራቸው ስመ ጥሩው ዲፕሎማት አቶ 
ከተማ ይፍሩ አረፉ፡፡ ጥር 7 ቀን 1997 ዓ.ም በኮሜዲ 
ስራዎቹና በበጎ ፈቃድ ተግባራቱ ታዋቂ የነበረው 
ኮሜዲያን አለባቸው ተካ (አለቤ) አረፈ፡፡ 

ያሳለፍነው ሳምንት እነዚህን ክስተቶች በተለያዩ 
ዘመናት አስተናግዶ ነበር፡፡ የአንዳንዶቹ ብዙ የተባለለት 
ሲሆን የአንዳንዶቹ ደግሞ ምናልባትም ልብ የማይባል 
ሊሆን ይችላል፡፡ ሙሉ ታሪካቸውን በሌላ አጋጣሚ 
የምናየው ይሆናል፡፡ የጀግኖችን ታሪክ የሚዘክረውን 
የጥንታዊት ኢትዮጵያ ጀግኖች አርበኞች ማህበር 
ምሥረታ እና ታሪካዊ ክስተቶቹን እናስታውስ፡፡ 

የጥንታዊት ኢትዮጵያ ጀግኖች አርበኞች ማኅበር 
የተመሰረተው ከ84 ዓመታት በፊት በዚህ ሳምንት ጥር 
1 ቀን 1931 ዓ.ም ነበር፡፡

ደጃዝማች ከበደ ተሰማ ‹‹የታሪክ ማስታወሻ›› 
በተሰኘው መጽሐፋቸው ላይ፣ ይህ ማኅበር በአርበኝነት 
ዘመን በሸዋ ክፍለ ሀገር በ1931 ዓ.ም «የጥንታዊት 
ኢትዮጵያ የጀግኖች ማኅበር» በሚል ስም ተሠይሞ 
የተቋቋመ ማኅበር እንደነበርና ዓላማውም የአርበኞችን 
ክብር በማበረታታትና በየሀገሩ ካሉ አርበኞች ጋር 
በመላላክ የሚገኘውን ሥራ ፍሬ እርስ በእርስም ሆነ 
በስደት ላይ ከነበሩት ንጉሠ ነገሥት ጋርም መካፈል 
እንደነበር ገልፀዋል። 

ጥር 1 ቀን 1931 ዓ.ም ባላምባራስ አበበ አረጋይ 
(በኋላ ራስ)፣ ሻለቃ መስፍን ስለሺ (በኋላ ራስ)፣ 
ልጅ ግዛቸው ኃይሌ ወንድማማቾቹ ደጃዝማች ፀሐዩ 
ዕንቁሥላሴ እና ደጃዝማች ተስፋዬ ዕንቁሥላሴ፣ አቶ 
እምአእላፍ ኅሩይ፣ ደጃዝማች ኃብተ ሥላሴ በላይነህ፣ 
ደጃዝማች ታከለ ወልደሐዋርያት … በአጠቃላይ 
29 ስመ ጥር አርበኞች በተገኙበት በሞጃና ወደራ 
(ተጉለት)፣ በልዩ ስሙ አንቀላፊኝ ሜዳ፣ ‹‹አንዲት 
ግራር›› በሚባለው ቦታ ለሀገር ፍቅር ሲባል ማኅበሩ 
ተመሰረተ፡፡

የፋሺት ጦር ተሸንፎ የኢትዮጵያ ነፃነት ከተመለሰ 
ከ21 ዓመታት በኋላ፣ በሚያዝያ ወር 1954 ዓ.ም ሌተናል 
ጀኔራል ነጋ ኃይለሥላሴ ከሥራ ባልደረቦቻቸውና 
ከሌሎች ሰዎች አገር አፍቃሪዎች ጋር በመሆን 
‹‹ጥንታዊት ኢትዮጵያ ሀገራዊ የጀግኖች ማኅበር››ን 
በታደሰ ሀገራዊ ዓላማና በተሻሻለ ደንብ አቋቋሙት። 
ይሁን እንጂ ማኅበሩ ከመንግሥት እውቅና ያገኘው ሰኔ 
19 ቀን 1956 ዓ.ም ነበር፡፡ 

ሌተናል ጀኔራል ነጋና ባልደረቦቻቸውም በአጭር 
ጊዜ ውስጥ ብዙ አባላትን መመዝገብ ችለዋል፡፡ 
ከዚያ ጊዜ ጀምሮ ብዙ መሰናክሎችን እያለፈ ዛሬ ላይ 
የደረሰው ይህ ማኅበር፣ በአሁኑ ወቅት የራስ መስፍን 
ስለሺ ልጅ በሆኑት በልጅ ዳንኤል ጆቴ መስፍን ስለሺ 
እየተመራ ይገኛል፡፡

በ2006 ዓ.ም የታተመውና ‹‹እኔ ለአገሬ›› የተሰኘው 
የማህበሩ መጽሔት ስለአመሰራረቱ በሰፊው ያስረዳል። 
ከመጽሔቱ በተገኘው መረጃ፤ የማህበሩ የመጠሪያ 
ሥያሜ የጥንታዊት ኢትዮጵያ ጀግኖች አርበኞች 
ማህበር ይባላል፡፡ ማህበሩ በዚያን ጊዜ በነበሩት 
ጎበዛዝትና የጎበዝ አለቆች የማስተባበሪያና የመምሪያ 
አካል ነው፡፡ 

የጀግኖች አርበኞች መሰባሰቢያና መመሪያ ጥላ 
የሆነው ይህ ማህበር በሰሜን ሸዋ ተጉለት አውራጃ 

ለመጀመሪያ ይመሥረት እንጂ ቀስ በቀስ በመስፋፋትና 
በመጠናከር፤ በእንግሊዝ መንግሥት በመታገዝ 
በ1933 ዓ.ም የወራሪውን የፋሽስት እብሪተኛ ኃይል 
በድል አድራጊነት ሚያዚያ 27 ቀን በታላቅ ገድል ድል 
ተጎናጽፏል፤ መላ አገሪቷ ነፃ ወጥታለች፤ ከዚህ ጣፋጭና 
አስደናቂ ድል በኋላም ማህበሩ የተቋቋመበትን ዓላማ 
እንዲያውትና እንዲስማማ አድርጎ መተዳደሪያ 
ደንቡ ተሻሽሎ ተጠናክሮ ተቋቋመ፡፡ ይህ የጥንታዊት 
ኢትዮጵያ ጀግኖች አርበኞች ማህበር መጀመሪያ 
አንቀላፊኝ ላይ ሲመሠረት ዓላማው የአርበኞቹን ትግል 
ለማሥተባበር ነበር፡፡

ማህበሩ ከድል በኋላ እንደገና ሲጠናከርና ሲቋቋም 
ደግሞ ዓላማ ያደረገው የአርበኝነት ትግሉንና የታጋዮቹን 
ታሪክ ለመዘከርና ለመጪው ትውልድ ለማስተላለፍ፣ 
እንዲሁም በህይወት ያሉት ጀግኖች አርበኞች 
የሚደገፋበትን መንገድ ለመፍጠርና አገር ተረካቢው 

የጥንታዊት ኢትዮጵያ ጀግኖች አርበኞች ማህበር ምሥረታ

ትውልድ መብቱንና ግዴታውን የሚያውቅበትና 
የሚረዳበትን ማዕከል የሚያገለግልበትን መንገድ 

በማሰበም ጭምር ነው፡፡ 
የጥንታዊ ኢትዮጵያ ጀግኖች አርበኞች ማህበር 

ከተቋቋመ በኋላ አሁን ባለበት አራት ኪሎ የራሱን 
ሕንፃ በማሠራት በየጊዜው ከአርበኞቹ መካከል 
መሪዎቹን እየመረጠ በዚያው መንገድ ቀጥሏል። 
ማህበሩ የተቋቋመበትን ዓላማ ይዞ እንዲቀጥልም 
ይሁን የመታሰቢያ ህልውናውን በህያውነት ለማቆየት 
የኢትዮጵያ ፌደራላዊ ዴሞክራሲያዊ ሪፐብሊክ 
መንግሥት የቅርብ ድጋፍና ክትትል እንዳልተለየው 
የመጽሔቱ መረጃ ያሳያል፡፡ 

የጥንታዊት ኢትዮጵያ ጀግኖች አርበኞች ማህበር 
አንቀላፊኝ ላይ ሲመሠረት በሰብሳቢነትና በአባልነት 
የነበሩት አባት አርበኞች ቃል ኪዳን ተገባብተው ነበር፡፡ 
ከቃል ኪዳናቸው ውስጥ የሚከተሉት ይገኛሉ፡፡ 

‹‹እኛ ከዚህ በታች የመተማመኛ ቃል ፊርማችንን 
ያደረግን በጥንታዊት ኢትዮጵያ የጀግኖች አርበኞች 
ማህበር ስንገባ በጥቅምት 23 ቀን 1931 ዓ.ም የወጣውን 
ደንብ ወደናል፡፡ ግዴታውን ሁሉ እንፈጽማለን፡፡ ምንም 
ቢቸግረን በዚሁ ደንብ በአራተኛው ቁጥር እንደተፃፈው 
የመንፈስ ቅዱስ ወንድሞቻችንንና ጓደኞቻችንን 
አንከዳም፡፡ ሁለተኛ በሦስተኛው እንደተባለው 
የአገራችንን ነፃነት በማናቸውም ምክንያት ቢሆን ክብሯ 
የሚጎድልበትን፣ ጓደኞቻችን የሚጎዱበትን አንሠራም፡፡ 
እራሳችንም ምንም ቢቸግረን ለጠላት አንገባም፡፡

…. በሃያ አንደኛው ተራ ቁጥር እንደተፃፈው 
የንጉሰ ነገሥቱን መንግሥት መቃወም የለብንም። 
ይህንን ሁሉ ባንፈጽም የእግዚአብሔር መቅሠፍት 
ያጥፋን፡፡ ለዚሁም ፈፃሚ መሆናችንን ለማሳወቅ ዋሥ 
ጠርተናል። ጥር 1 ቀን 1931 ዓ.ም አንቀላፊኝ መንዝ››  
ፊርማ መሥራች አባላት (ሹማምንት) የነበሩትም 
የሚከተሉት ናቸው፡፡ 

1. ክቡር ራስ አበበ አረጋይ፤ የክብር ሊቀመንበር
2. ባሻ ወልደኪሮስ ገብረመስቀል፤ የሥራ 
     ሊቀመንበር
3. አቶ ፈለቀ ዳኜ፤ ዋና ፀሐፊ
4. አቶ ደምሴ ወልደአማኑዔል፤ አባል
5. አቶ ደሣለኝ ተክለወልድ፤ አባል
6. አቶ ልሳኑ ሀብተወልድ፤ አባል
7. ልጅ ጸሐይ እንቆስላሴ፤ አባል
8. ልጅ ተሥፋዬ እንቆስላሴ፤ አባል
9. ልጅ ወልደዮሀንስ እምሩ፤ አባል
10. ልጅ ጽጌ ወልደማርያም፤ አባል
ማህበሩ ተመስርቶ፣ ኢትዮጵያም ድል አድርጋ 

ወራሪው የጣሊያን ፋሽስት ከኢትዮጵያ ተጠራርጎ 
ወጣ፡፡ ከድል በኋላ ማህበሩ መንግሥታዊ ድጋፍ 
እየተደረገለት፣ የጀግኖችን ታሪክ እየዘከረ እነሆ ዛሬ 
ድረስ ቀጥሏል፡፡

ከድል በኋላ አገሩን ላገለገለው አርበኛ ስደተኛና 
የውስጥ አርበኛ የመታሰቢያ ሜዳለያ ተሰጠ፡፡ ከዚህ 
ውጭ መንግሥት ለአርበኛው የሚሰጠው የጡረታ 
ክፍያ ስለሌለ ለጠየቀው አርበኛ መንግሥት ከሚያዝበት 
መሬት ለአርበኛው ርስት መሬት እንዲሰጠው ተደረገ፡፡

ለአርበኛው መጦሪያው ይሄው መሬቱ ሆነ፡፡ 
አርበኛው መንግሥት የሰጠውን መሬት አልምቶ ቤት 
ሰርቶ ለመንግሥት የሚገባውን ግብር እየከፈለ በሰላም 
መኖር ጀመረ፡፡ 

በንጉሣዊ ሥርዓቱ በዚህ ሁኔታ የቆየው አርበኛ 
እና ማህበሩ በ1967 ዓ.ም የመንግሥት ለውጥ ሲከሰት 
ግን ችግር ገጠመው፡፡ ንጉሣዊ ሥርዓቱን የገረሰሰው 
አብዮታዊው ደርግ መሬት የመንግሥትና የሕዝብ ነው 
የሚል አዋጅ አወጣ፡፡ በዚህ የደርግ አዋጅ ምክንያት 
በቢሮ የተያዘውን ቤት ብቻ በማስቀረት አርበኛው ሁሉ 
መሬቱንና ንብረቱን ተነጠቀ፡፡ እንዲያውም አንዳንዶቹ 
መነጠቅ ብቻ ሳይሆን ለሕይወታቸው የሚያሰጋቸው 
ሁኔታ ሁሉ ተፈጠረ፡፡ እንዲያም እንዲህም እያሉ ለቢሮ 
ብቻ በቀረችላቸው ቤት ማህበሩን አቆዩት፡፡

 ዳግም የመንግሥት ለውጥ ተፈጠረ፡፡ 
ወታደራዊው የደርግ ሥርዓት ተገርስሶ ኢህአዴግ 
አገሪቱን ማስተዳደር ጀመረ፡፡ የማህበሩ ሰዎች ከደርግ 
አንፃር ኢህአዴግን ያመሰግኑታል፡፡ ምክንያቱም 
በ2001 ዓ.ም አዲስ ሕንጻ ለማሰራት የማህበሩ ጠቅላላ 
ጉባኤ ወስኖ ወደ ሥራ ተገብቷል፤ ሆኖም ግን ሕንጻው 
በተለያየ ምክንያት ሲጓተት እንደቆየ መረጃዎች ያሳያሉ። 
በመጨረሻም ተሳክቶ አሁን ያለውን የአርበኞች ሕንጻ 
ለመገንባት ተችሏል፡፡  

የአርበኞች ቀን በየዓመቱ ሚያዚያ 27 ይከበራል  በመግቢያችን ላይ እንደገለጽነው በዚህ ሳምንት ብዙ የታሪክ 
ክስተቶች ተከናውነዋል፡፡ የሁሉንም መዘርዘር ስለማንችል በአጫጭር ዓረፍተ ነገሮች በፎቶ እናስታውሳቸዋለን፡፡

የጎጃምና ከፋ ንጉሥ የነበሩት ንጉሥ ተክለ ሃይማኖት  
ተሰማ (1839-1893)

በጣሊያን ወረራ ወቅት አርበኛ የነበረውና በአጼ 
ኃይለሥላሴ በሥቅላት የተገደለው ደጃዝማች በላይ ዘለቀ 
(1904-1937) 

ንጉሠ ነገሥት ዳግማዊ አጼ ቴዎድሮስ (1811-1860) ለአፍሪካ አንድነት ድርጅት ምስረታ ቁልፍ ሚና 
የነበራቸው ዲፕሎማት አቶ ከተማ ይፍሩ (1922-1986) 

በኮሜዲ ስራዎቹና በበጎ ፈቃድ ተግባራቱ ታዋቂ 

የነበረው ኮሜዲያን አለባቸው ተካ (1954-1997) 

የዝነኞች ገጽ  
ስፖርት እና መዝናኛ

             አዲስ ዘመን   እሁድ ጥር 7 ቀን 2015 ዓ.ም

በሙሉጌታ ብርሃኑ

እሱ ካለ መድረኩ ይሞቃል ይደምቃል። የተመልካቹን 
ቀልብ ከመግዛትም አልፎ በስሜት ይሰልበዋል ቢባል 
ማጋነን አይሆንም። ከጥበብ ተጸንሶ ከጥበበ የተወለደ 
ያህል በእያንዳንዱ እርምጃው ጥበብን ኖሯታል። 
የመድረክ ላይ ተዋናይ ብቻ ሳይሆን ድንቅና ምጡቅ 
በሆኑ ሀሳቦች ቴአትር ይጽፋል፣ ያዘጋጃል። ይህ ሰው 
ሁሌም ከቴአትር መድረክ አሊያም ከመድረክ በስተጀርባ 
አይታጣም። ጥበብን ከውስጡ እያፈለቀ አይረሴ የሆኑ 
ትዕይንቶችና ስሜቶችን ከተመልካቾች ልብ ውስጥ 
ያሰርጻል። ታላቁ የቴአትር ጥበበኛና ከያኒ ወጋየው ንጋቱ 
(ወጊሾ)፤ የጥበብን ወግ ማሳየት የቻለ ድንቅ ሰው በመሆኑ 
የፊተኛውም የኋለኛውም፣ ያየውም ያላየውም ሁሉም 
ትውልድ በስራው ያስታውሰዋል።

ከአባቱ ከአቶ ንጋቱ ብዙነህና ከእናቱ ከወይዘሮ 
አምሳለ በየነ በግንቦት ወር 1936 ዓ.ም በአዲስ አበባ ቀበና 
የተወለደው ወጋየሁ ንጋቱ፤ በኢትዮጵያ የቴአትር ጥበብ 
ውስጥ ስሙን በወርቃማ ብዕር ማስፈር የቻለ ታላቅ 
ሰው ነው። የጥበብን ማዕድ ቆርሶ ለሌሎችም ለማቋደስ 
ያበቃውን የሕይወቱን ምዕራፍ ሲጀመር እንዲህ ነበር፥ 
በ1942 ዓ.ም  በስድስት ዓመቱ አቃቂ በሚገኘው የስዊድን 
ወንጌላዊት ሚሲዮን ትምህርት ቤት የአንደኛ ደረጃ 
ትምህርቱን በማጠናቀቅ ቀለማዊ ብቻ ሳይሆን ኪነጥበባዊ 
እውቀትንም ጭምር ቀስሞ ወጣ። የሁለተኛ ደረጃ 
ትምህርቱንም በዳግማዊ ምኒልክ እና በተፈሪ መኮንን 
ትምህርት ቤቶች በሚከታተልበት ወቅት በውስጡ 
የነበረችው የጥበብ ጽንስ እየዘለለች ታስጨንቀው ነበርና 
የሚገላገልበትን መንገድ ይፈልግ ነበር። ከሚመላለስባት 
ከቀበናዋ ድልድይ የገዘፈ የአዲስ ምዕራፍ መጀመሪያና 
መሸጋገሪያ የምትሆነውን ድልድይ አጥብቆ መፈለግ 
የጀመረው ወጋየው ንጋቱ፣ በመጨረሻም በብዙ 
ተመስጦ ስፍራዋን አገኛት። ባገኛት ድልድይ ሁሉ 
እየተሸጋገረ ውስጡ የነበረውን እንቁ በግዙፉ 
የጥበብ አውድማ ላይ በመዝራት ጥበብን አሀዱ 
አለ።

በትምህርት ቤቶቹ ውስጥ በተለያዩ 
ጊዜያት በሚዘጋጁ ትርኢቶች ላይ ብቅ 
እያለ ተሰጥኦውን ያሳይ ነበርና በተማሪዎች 
ዘንድ ተወዳጅነትን በማትረፍ፣ ገና ትርኢቱ 
ከመጀመሩ የተማሪው ድምጽ ሁሉ ‹‹ይውጣ 
ወጊሾ›› የሚል ነበር። የተለያዩ እንስሳትን 
ድምጽ ያስመስልና ያዝናናቸዋል። 
በትምህርት ቤት ቆይታውም ከጊዜ ወደ 
ጊዜ የጥበብ አውዱን እያሰፋ፣ የተደበቁ ልዩ 
ልዩ ችሎታዎቹም እየተግተለተሉ ከውስጡ 
መውጣት ጀመሩ።

የሁለቱኛ ደረጃ ትምህርቱን 
እንዳጠናቀቀም በ1955 ዓ.ም ቀደም ሲል 
የአዲስ አበባ ዩኒቨርሲቲ ወዳቋቋመው ‹‹ኪነ 
ጥበብ ወትያትር›› ወይም የአሁኑ ‹‹ባህል ማዕከል›› 
በመግባት ከጓደኞቹ ከአባተ መኩሪያ እና ደበበ እሸቱ 
ጋር እንቅስቃሴ ማድረግ ጀመረ:: በዚህ ጊዜም የትወናና 
የተውኔት ዝግጅት አቅሙን ከፍ የሚያደርግለትን አንድ 
መሠረታዊ ስልጠና፣ በወቅቱ የማዕከሉ ኃላፊ በነበሩት 
ፍሊፕ ካፕላን አማካኝነት በመውሰድ ወደተግባር 
ቀየረው። ከዚህ በኋላ ታዲያ ወጋየው ንጋቱ በጥበብ 
ቅኝት ውስጥ በመግባት በተውኔት ዝግጅትና በትወናው 
ስራዎቹን እያከታተለ ድንቅ ተሰጥኦውን አቀጣጠለው። 
ሮሚዮ እና ጁሌት፣ ጠልፎ በኪሴ፣ የከርሞ ሰው፣ 
መድሃኒት ቀምሰዋል፣  ዳንዴው ጨቡዴ፣ የዋርካው ስር 
ምኞት፣ ላቀችና ድስቷ በተባሉ ትርጉምና ወጥ ተውኔቶች 
ላይ አብይ ሚናዎችን ይዞ በመጫወት አንቱታን ማትረፍ 
ቻለ።

ይሄ ገና የጥበብ ህይወቱ ጅማሬ እንጂ መጨረሻ 
እንዳልሆነ ስለቆጠረው በስራዎቹ ሳይኮፈስ በጥበብ 
ላይ ጥበብን፣ በእውቀት ላይ እውቀትን ለመጨመር 

የማይቆፍረው ጉርጓድ አልነበረም። ትጋትና ጥረትም 
መገለጫዎቹ ነበሩ። ይህንን የተመለከቱት የቅርብ 
ኃላፊዎቹ በ1959 ዓ.ም ከደበበ እሸቱ ጋር ወደሀንጋሪ 
ቡዳፔስት በመሄድ የስነ-ተውኔት ሙያን ለሁለት 
ዓመታት ያህል እንዲማር አደረጉት። ጥበብና እውቀትን 
ለተጠማው ወጋየው ይህ ትልቅ እድል ነበርና ከዚያ 
እንደተመለሰ ሌሎች በሮችም ተከፈቱለት። እሱም 
የጥበብን ካባ ደርቦ በክብር ሰተት ብሎ ወደ አዳራሹ ገባ። 
በሬዲዮና በቴሌቪዥን አጫጭር ተውኔቶችን ማቅረብ 

ጀመረ። በተለይም በኢትዮጵያ ቴሌቪዥን ለተመልካች 
እንግዳ የሆኑ አስማተኛው፣ ቁንጫ፣ ባሉን፣ ቀለም 
ቀቢው፣ የተዘጋ በር እና የመሳሰሉ ድምጽ አልባ (ማይም) 
ተውኔቶችን ማቅረብ በመጀመሩ ተደናቂነትን እያተረፈ 
መጣ።

ስኬት በቀላሉ የማይመጣ እልህ አስጨራሽ የሕይወት 
ውጣውረዶችን ማለፍ የሚጠይቅ እንደመሆኑ፣ እሱም 
ከዚህ ትግል ውስጥ ነጥሮ መውጣት ግዴታው ነበር። 
ይህንንም አደረገው። እየገጠሙት የነበሩትን ችግሮች 
እንደ መሰላል እየተጠቀማቸው በብልሃት የስኬት ጫፍ 

ላይ መድረስ ቻለ። ታዲያ ወጋየሁ አንድ ግሩም 
ባህሪው፣ ከደረሰበት ከፍታ ትንፋሹን ሳብ 

አድርጎ እንደገና ወደሌላኛው ምዕራፍ 
ለመሸጋገር ይጥራል እንጂ ፈጽሞ 

ጨረስኩኝ አያውቅም። ስኬቶቹ 
ለእርሱ መሰላል እንጂ ሰገነት 

አይደሉምና አሁንም ሌላ 
እይታ…ሌላ ጉዞ…ሌላ ከፍታ…
ሌላ ስኬት ይሄ ነው የእርሱ 
ማንነት።

በሄደባቸው ጉዞዎች 
ሁሉ ልዩ ልዩ ክህሎቶቹን 
ማዳበር በመቻሉ በ1962 
ዓ.ም ወደ ሀገር ፍቅር 
ቴአትር በመምጣት 
የቴአትር ክፍሉ ኃላፊ፣ 
አዘጋጅ፣ ተዋናይ 
ከመሆኑም ባሻገር ሌሎች 
ወጣቶችም የእርሱን ፈለግ 

እንዲከተሉ በማስተማርና 
ልምዱን በማካፈል ሁለጉብ 

አገልግሎት መስጠት ችሏል። 
ከዚህ በኋላ ወደ ኢትዮጵያ ሬዲዮ 

ተዘዋወረና በመዝናኛ ፕሮግራም 
አቅራቢነትና በዜና አንባቢነት እየሰራ 

ለአራት ዓመታት ቆየ። በመቀጠልም ወደ 
ብሄራዊ ቴአትር በመግባት  ዳግም ፊቱን 

ወደ ትወና አዞረ። በብሄራዊ ቴአትር ቆይታውም 
የበጋ ሌሊት ራዕይ፣ ትግላችን፣ ደመ መራራ፣ 

ደማችን፣ ሀሁ በስድስት ወር፣ ሞረሽ፣ አጽም በየገጹ፣ ጸረ 
ኮሎኒያሊስት፣ እናት ዓለም ጠኑ፣ የአዛውንቶች ክበብ፣ 
ዋናው ተቆጣጣሪ፣ ፍርዱን ለእናንተ፣ ጴጥሮስ ያቺን 
ሰዓት፣ ክራር ሲከር፣ ሀምሌት፣ ሊየር ነጋሲ፣ የድል አጥቢያ 
አርበኛ፣ ዘርዓይ ደረስ፣ ገሞራው፣ አሉላ አባነጋና እና እናት 
ነሽ በተሰኙት ተውኔቶች ላይ የተለያዩ ገጸ-ባህሪያትን 
እየወከለ ተጫውቷል:: ከነዚህ ተውኔቶች በአንዳንዶቹ 
በዋና አዘጋጅነትና በተዋናይነትም ሰርቷል::

ታዋቂው ጸሃፊ ዘነበ አብርሃ  ስለ ወጋየሁ ንጋቱ 
የመድረክ ላይ ችሎታው በጣም ይገረም ስለነበረ 

የመድረኩ ኮከብ- ወጋየሁ ንጋቱ 
‹‹የመድረኩ ኮከብ›› በተሰኘ ርዕስ ሲጽፍ ስሜቱን በእነዚህ 
ቃላት አስፍሮታል፤ ‹‹ለመጀመሪያ ጊዜ ያየሁትም ቀልቤን 
የወሰደውም የታዋቂውን ባለቅኔ የጸጋዬ ገብረመድህንን 
‘ጴጥሮስ ያቺን ሰዓት’ ቴአትር ሲሰራ ነው። ወጣትነቱም 
አይሎ ነው መሰል እንባዬን መግታት ተሳነኝ። 
ደግነቱ አዳራሹን የሞላው ታዳሚ ሁሉ ይነፈርቃል›› 
በማለት ወጋየሁ በአቡነ ጴጥሮስ ተመስሎ ሲጫወት 
የፈጠረበትን ስሜት ይገልጻል። ወጋየሁ እንደዚህ ነው! 
ገጸባህሪያቱን መስሎ ሳይሆን ሆኖ ነው የሚሰራው። 
የሱን ቴአትሮች በመድረክ ላይ የመታደም እድል ያገኙ 
የቴአትር ተመልካቾች በአንድ ድምጽ ይህንኑ ችሎታውን 
ይመሰክሩለታል። ወጋየሁ መሆን እንጂ መምሰል ፈጽሞ 
አይሆንለትም። 

ወጋየሁ ንጋቱ ከሚታወቅባቸው ዘርፈ ብዙ 
ችሎታዎቹ አንደኛው በሬዲዮ ያቀርብ የነበረው 
የመጽሃፍት ትረካ ነው። በመጽሃፍት ዓለም ፕሮግራም 
በሬዲዮ ከተረካቸውና አድናቆትን ካተረፉለት መጽሃፍት 
መካከል የሀዲስ አለማየሁ ፍቅር እስከ መቃብር፣ 
የብርሃኑ ዘሪሁን ሶስት መጽሃፍ ማዕበል፣ የአብዮት 
ዋዜማ፣ የአብዮት መባቻ እና የገበየሁ አየለ ጣምራ ጦር 
ከተደራሲያን አዕምሮ የማይጠፉ የትረካ ችሎታውን 
ፍንትው አድርጎ ማሳየት የቻለባቸው መጽሀፍት ናቸው። 
ከሁሉም ግን በሀዲስ አለማየሁ ፍቅር እስከ መቃብር ላይ 
የነበረው ችሎታና የትረካ አቀራረብ የተለየ ነበር። በወቅቱ 
መጽሀፉ ተተርኮ እንዳለቀ  ሀዲስ አለማየሁ ለወጋየሁ 
እንዲህ ሲሉ ተናገሩት ‹‹እኔ ከጻፍኩት ይልቅ አንተ 
በህዝቡ አዕምሮ የሳልከው ይበልጣል›› የሚል የአድናቆት 
አስተያየት ሰጥተውታል::

በአንድ ወቅት ከዜና ቱሪዝም ጋር ባደረገው 
ቃለመጠይቅ  እንዴት የተዋጣለት ተዋናይ መሆን እንደቻለ 
ሲጠየቅ ወጋየሁ የሰጠው ምላሽም ‹‹… የስቴጅ ዓይኔን 
የከፈተው … ተስፋዬ ገሠሠ ነበር። የድራማ መምህሬ፤ 
የተውኔት አባቴ እርሱ ነው›› ሲል ለጥበብ አባቱ ያለውን 
ክብር ገልጿል። ይህን ውለታውንም ሳይረሳም እሱም 
ያለውን እውቀትና ክህሎት ለሌሎች ተተኪ ባለሞያዎች 
በማስተማር እና በማካፈል የወጣት ባለሞያዎችን 
የመድረክ ዓይን በመክፈት መልሷል። በ1967፣ በ1969 
እና በ1970 ዓ.ም ብሔራዊ ቴአትር በሰጠው የተዋንያን 
ስልጠና አስተማሪ በመሆን የሚጠበቅበትን አስተዋጽኦ 
አበርክቷል። በዚህ ወቅት ተማሪዎቹ ከነበሩት ውስጥ እነ 
ሲራክ ታደሰ፣ ዓለምጸሐይ ወዳጆ፣ ተክሌ ደስታ፣ መዓዛ 
ብሩ፣ ዓለምጸሐይ በቀለ፣ ዓይናለም ተስፋዬ፣ ኃይሉ ብሩና 
የመሳሰሉት ተጠቃሽ ናቸው።

ወጋየሁ ለእስር የተዳረገበት አንድ አጋጣሚም ነበር። 
ይኸውም በ1966 ዓ.ም በብሄራዊ ቲያትር ውስጥ በነበሩት 
የውስጥ አለመግባባቶች ጸጋዬ ገብረመድህን ከብሄራዊ 
ቴአትር እንዲነሱ ብዙ የቴአትር ቤቱ ሠራተኞች ሠልፍ 
በመውጣት ተቃውሞ በሚያሰሙት ጊዜ፣ ሌላ የፖለቲካ 
ዓላማ ያላቸው ተደባልቀው ነበርና ‘ከስንዴ ጋር የተገኘህ 
ሰሊጥ አብረህ ተወቀጥ’ ሆኖበት እሱም እንደጸረ-አብዮተኛ 
ተቆጥሮ ለተወሰኑ ወራት ታስሮ ተፈቷል። ጸረ-አብዮተኛ 
ተብሎ በታሰረበት በዚያው መንግስት ደግሞ በ1977 ዓ.ም 
ከባህል ሚኒስቴር ሠራተኞች መካከል ምስጉን ሠራተኛ 
ተሰኝቶ ተሸልሟል።

ወጋየሁ ቴአትርን የኖራት፣ ያከበራትና ያስከበራት 
ድንቅ ልጇ እንደነበረ የማይካድ ሀቅ ነው። በመጨረሻዎቹ 
የሕይወት ማብቂያ ዘመኑ ግን እንግዳ የሆኑ ስሜቶችን 
ማስተናገድ ጀምሮ ነበር። ምን እንደሆነ ማንም 
አያውቅም። እሱም ለማንም አይናገረውም፣ ብቻ ስለ 
አንድ ጉዳይ ያስባል፣ ይተክዛል፣ ሆድ ይብሰውና በሆነ 
ባልሆነው መናደድ፣ መበሳጨት ከዚያም መጠጣት 
ያበዛል። ውስጡን የረበሸውን ሚስጥር ምን እንደሆነ 
ለማንም ሳይናገረው ህዳር 6 ቀን 1982 ዓ.ም ባደረበት 
ህመም ሳቢያ፣ በ46 ዓመቱ የሞት መልአክ ነብሱን 
ነጠቃት። ማንም ሊነጥቃቸው የማይችላቸው ስራዎቹ ግን 
ትዝታና ትውስታ ሆነው ለዘለዓለም ይኖራሉ።

   

ታዲያ ወጋየሁ አንድ ግሩም 

ባህሪው፣ ከደረሰበት ከፍታ 

ትንፋሹን ሳብ አድርጎ እንደገና 

ወደሌላኛው ምዕራፍ ለመሸጋገር 

ይጥራል እንጂ ፈጽሞ ጨረስኩኝ 

አያውቅም

ዓለም አቀፍ
አዲስ ዘመን   እሁድ ጥር 7 ቀን 2015 ዓ.ም   

    አሜሪካ፤ ሰሜን ኮሪያ ደቡብን ብታጠቃ 
ደቡብ ኮሪያን ለመከላከል ቃል ገባች

የአሜሪካ የመከላከያ መስሪያ ቤት ሴኡል 
በረጅሙ የጥበቃ ጃንጥላ ስር በመሆኗ ደቡብ ኮሪያን 
ከሰሜን ኮሪያ ለመከላከል ቁርጠኛ መሆኑን ገልጿል። 
የደቡብ ኮሪያው ፕሬዚዳንት ዩን ሱክ ዮል አገራቸው 
የኒውክሌር ጦር መሳሪያ ልታሰማራ እንደምትችል 
ተናግረዋል።

የፔንታጎን የፕሬስ ጸሀፊ ብርጋዲየር ጄኔራል ፓት 
ራይደር በጋዜጣዊ መግለጫቸው የአሜሪካ ፖሊሲ 
የኮሪያ ልሳነ ምድርን ሙሉ በሙሉ ከኒውክሌር ነጻ 
ማድረግ ላይ ትኩረት ማድረጉን ይቀጥላል ብለዋል። 
"ብዙዎቹ ከክልላዊ ደህንነት እና መረጋጋት አንጻር 
እና የኒውክሌር ጦር መሳሪያዎችን የመጠቀም 
እድልን ከመከላከል አንጻር የተያያዘ ነው። የእኛ 
ፖሊሲ ከኒውክሌር መታጠቅ ጋር በተያያዘ ግን 
በጣም ግልጽ ነው” ሲሉ ራይደር ተናግሯል።

ነገር ግን የኮሪያ ሪፐብሊክ በተራዘመው 

የጨረታ ማስታወቂያ
በየካ ክ/ከተማ አስተዳደር ወረዳ 04 ፋ/ጽ/ቤት የጨረታ ማስታወቂያ ቁጥር 002/2015 ዓ.ም በጀት ዓመት የተለያዩ 
የደንብ ልብስ፣ ልዩ ልዩ መሳሪያዎች፣ ሌሎች አላቂ እቃዎች፣የመኪና እቃዎች፣በጨረታ አወዳድሮ መግዛት ይፈልጋል።
ተጫራቾች በጨረታ ለመካፈል በዘርፉ ህጋዊ ንግድ ፈቃድ ያላቸው የዘመኑን ንግድ ፈቃድ ያደሱና የዘመኑን ግብር 
የከፈሉ መሆን አለባቸው፡፡
1. ተጫራቾች ቫት ተመዝጋቢና በአቅራቢዎች ዝርዝር ውስጥ የተመዘገቡ መሆኑን የሚያረጋግጥ የተጫራቾች 

ምስክር ወረቀት ያላቸው መሆን አለበት፡፡
2. ተጫራቾች ተጨማሪ እሴት ታክስ ከፋይ መሆናቸውን ማስረጃ ማቅረብ የሚችሉ መሆናቸውን የሚያረጋግጥ 

መረጃ  ማቅረብ 
3. ተጫራቾች የተዘጋጀውን የጨረታ ሰነድ በየሎት የማይመለስ 100.00/አንድ መቶ ብር/ በመክፈል የጨረታውን 

ሰነድ መውሰድ ይችላል፡፡
4. ተጫራቾች ጨረታውን ከመከፈቱ በፊት የጽህፈት መሳሪያ፣ የጽዳት ዕቃዎች፣ ደንብ ልብስ እና ሌሎችም ናሙና 

የሚያስፈልጋቸውን በዝርዝር  ንብረት ክፍል ገቢ ማድረግ አለበት፡፡ ናሙና ያላቀረበ ተጫራች ከጨረታው ውጭ 
ይሆናል፡፡

5. ጨረታው ከተከፈተ በኋላ ተጫራቾች ባቀረቡት የመወዳደሪያ ሃሳብ ላይ ለውጥ ወይም ማሻሻያ ማድረግ 
እንዲሁም ከጨረታ እራሳቸውን ማግለል እንደማይችሉ ማወቅ አለባቸው፡፡

6.  ማንኛውም ተጫራች የጨረታ ሰነዱን ዋና እና ኮፒ በማዘጋጀት በታሸገ ኤንቨሎፕ በአንድ ወይም በሁለት ወጥ 
ፖስታዎች/ቴክኒክ/የሚወዳደሩበትን ዓይነት በፖስታው ላይ በመለየት ከ7/5/2015 ዓ.ም ጀምሮ ለ10 የስራ ቀናት 
በወረዳው  ፋ/ጽ/ቤት ቢሮ ቁጥር 6 ሰነድ በመውሰድ ለዚህ በተዘጋጀው ሳጥን ውስጥ ይኖርባቸዋል፡፡

7. ተጫራቾች ወይም ህጋዊ ወኪሎቻቸው በተገኙበት በ22/5/2015 በ6፡00 ተዘግቶ በዚሁ ቀን በወረዳ 4 ወጣት 
ማዕከል አዳራሽ በ8፡30 ሰዓት ተጫራቾች ወይም ሕጋዊ ወኪሎቻቸው በተገኙበት በጨረታ ኮሚቴዎች 
ይከፈታል፡፡

8. ተጫራቾች የጨረታ ማስከበሪያ ከሚያቀርቡት ዋጋ ብር 5,000.00 /አምስት ሺ ብር/ በባንክ የክፍያ መያዣ ሰነድ 
(CPO) ማስያዝ ይኖርባቸዋል፡፡

9. የጨረታው አሸናፊ ለአሸነፋት ዕቃ ዋስትና እና ውል ማስከበሪያ 10% በማስያዝ ውል ስምምነት መፈፀም 
ይኖርበታል፡፡ የፕሪንተርና የፎቶ ኮፒ ቀለሞች ኦርጂናል ስለመሆኑ ዋስትና ማቅረብ ይኖርባቸዋል፡፡

10. ተጫራቾች የሚያቀርቡት የመወዳደሪያ ሰነድ ላይ ፊርማቸውንና አድራሻቸውን በማህተም የተደገፈ መሆን 
አለበት፡፡

11. ከላይ የተጠቀሱት መስፈርቶች ሳያሟላ በጨረታ ላይ መሳተፍ መሞከርና ጨረታውን ለመሳሳትና ለማጭበርበር 
የሚሞክር ተጫራች  ከጨረታ ይሰረዛል፡፡

12. በጥቃቅን የተደራጁ ተጫራቾች ካደራጃቸው አካል ኦርጅናል የድጋፍ ደብዳቤ ማምጣት ይኖርባቸዋል፡፡
13. ተጫራቾች የእቃ ዝርዝር ዋጋ ስታቀርቡ ከነቫቱ መሆኑን እያሳወቅን ከቫት ውጪ ያቀረበ ከውድድር ውጪ 

እንደሚሆን እናሳውቃለን፡፡
14. ጨረታው ፀንቶ የሚቆይበት ጊዜ 60 ቀናቶች ይሆናል፡፡
15. መ/ቤታችን አማራጭ ካገኘ ጨረታውን በሙሉም ሆነ በከፊልም ሆነ በከፊል የመሰረዝ መብቱ የተጠበቀ ነው።
ማሳሰቢያ፡- አድራሻ ሚኒሊክ ሪፈራል  ሆስፒታል ሬሳ በር 200 ሜትር  ገባ ብሎ

ስልክ ቁጥር፡- 011-126-10-63/011-112-10-50

በአዲስ አበባ ከተማ አስተዳደር በየካ ክ/ከተማ  የወረዳ 4 
አስተዳደር ፋይናንስና ኢኮኖሚ ልማት ጽ/ቤት 

Ries Engineering Share Company (RESCO) invites all interested suppliers to submit 
their bid for the procurement of supply, installation, configuration, and maintenance 
of a Rea-time web-based GPS fleet management system as per the attached tender 
document.
Therefore,
1. Interested bidders can obtain the complete bid documents from RESCO Finance 

Department Cashier’s office upon submission of a copy of renewed trade license 
for Ethiopian fiscal year of 2015, for providing GPS fleet management.

2. A complete set of bidding documents may be collected by the bidder at working 
hours Monday to Friday morning from 2:30 to 6:00 and afternoon from 7:30 to 
11:00 upon payment of non-refundable fee of Birr 200.00 (Two Hundred Only) 
from RESCO Finance Department Cashier’s Office.

3. All bid proposals should be submitted along with bid bond/CPO Birr 50,000.00 
(Fifty thousand birr) in the name of “Ries Engineering Share Company”

4. The technical and financial bid documents must be deposited separately in the 
wax-sealed and stamped envelopes in person on or before the tenth working day 
of the 2nd announcement during working hours until 5:00 P.M

5. All bids must be deposited in the tender box prepared for this purpose at the 
address mentioned below.

6. The bid will be opened on the next day of the bid closed at 10:00 AM in the 
presence of bidders or their legal representatives who are interested to attend the 
bid opening.

7. Bid must be accompanied by a copy of renewed Trade License, Tax Clearance 
Certificate, VAT Registration Certificate, TIN Registration Certificate, and a bid 
in the form of CPO is a must. Bid bond in any other form shall not be accepted.

8. The winner supplier shall submit 10% of the awarded amount in the form of 
performance bond guarantees.

9. Interested eligible bidders may obtain further information from the address below.
10. RESCO reserves the right to accept or reject all or parts of the bid and to cancel 

the bidding process.
    Ries Engineering Share Company Facility & General Service         
                                      Division Deberezeit Road 
                                             ADDIS ABABA. 

Tel.No 011442 35 28 Ex 212

INVITATION 
FOR BID

የመከላከያ ጃንጥላ ውስጥ መውደቋን ማስታወሱም 
አስፈላጊ ነው ሲሉም አክለዋል። የፔንታጎን 
ቃል አቀባይ እንዳሉት ወደ 30 ሽህ የሚጠጉ 
ወታደሮቻቸው በደቡብ ኮሪያ ብቻ እንደሚገኙ 
ተናግረዋል። ወታደሮቹ አጋሮቻቸውን በመደገፍ 
እና በመከላከል ላይ ያተኮሩ ናቸውም ብለዋል።

"ለዚህ ዓላማ ያለን ቁርጠኝነት እንደ ብረት 
የጠነከረ ነው" ሲሉም አክለዋል። የደቡብ ኮሪያው 
ፕሬዚዳንት የአሜሪካ ታክቲካል የኒውክሌር ጦር 
መሳሪያን ወደ አገሪቱ ለማስገባት ወይም የራሷን 
የኒውክሌር ጦር መሳሪያ እንድታገኝ የተለያዩ 
አማራጮችን እያጣራሁ ነው ብለዋል።

በፈረንጆቹ 1990 አሜሪካ ከሶቭየት ህብረት ጋር 
ትጥቅ የማስፈታት ስምምነትን ተከትሎ ከደቡብ 
ኮሪያ ታክቲካል የኒውክሌር ጦርን ማስወጣቷን 
አናዶሉ መዘገቡን ጠቅሶ አል ዐይን ዘግቧል።

ኢራን ውስጥ የሞት ፍርድ የተበየነባቸው የብሪታኒያ 
እና የኢራን ጥምር ዜግነት የነበራቸው አሊሬዛ አክባሪ 
መገደላቸውን የኢራን የመንግሥት መገናኛ ብዙኃን 
ዘገቡ።ባለፈው ረቡዕ የአክባሪ ቤተሰቦች “ለመጨረሻ 
ጉብኝት” ወደ እስር ቤት ሄደው እንዲጠይቋቸው 
ተነግሯቸው እንደነበር እና አክባሪ ለብቻቸው ታስረው 
እንደቆዩ ሚስታቸው ገልጸው ነበር።

የቀድሞው የኢራን ምክትል የመከላከያ ሚኒስትር 
አሊሬዛ አክባሪ የታሰሩት ከሦስት ዓመት በፊት ነበር። 
እሳቸው ቢያስተባብሉም ለዩናይትድ ኪንግደም በመሰለል 
ተከሰው ሞት ተፈርዶባቸዋል።  ዩናይትድ ኪንግደም 
(ዩኬ) ኢራን በአሊሬዛ አክባሪ ላይ ልትፈጽም ያቀደችውን 
የሞት ፍርድ በመተው በአስቸኳይ ግለሰቡን እንድትለቅ 
ስትጠይቅ ቆይታለች።

አርብ ዕለት የዩኬ የውጭ ጉዳይ ሚኒስትር የሆኑት 
ጄምስ ክሌቨርሊ “ኢራን ጭካኔ በተሞላበት የግድያ 
ማስፈራሪያዋ መቀጠል የለባትም” ሲሉ አስጠንቅቀው 
ነበር።ባለፈው ረቡዕ ክሌቨርሊ በትዊተር ገጻቸው ላይ 
እንዳሉት “ይህ ፖለቲካዊ ትርፍ ለማግኘት የሚወሰድ 
ኋላቀር የጭካኔ ቅጣት ነው፤ ኢራን ሰብአዊ መብት ግድ 
አይሰጣትም” ሲሉ ጠንከር ያለ ትችት ሰንዝረው ነበር።

በዚህ ሳምንት በግዳጅ በሚመስል ሁኔታ አሊሬዛ 
አክባሪ የተከሰሱበትን ጥፋት ሲያምኑ የሚያሳይ ቪዲዮ 
ኢራን ይፋ አድርጋለች። ነገር ግን የቢቢሲ ፐርሺያ ቋንቋ 
አገልግሎት በቅርቡ ከእስር ቤት ሾልኮ የወጣ የአሊሬዛ 
አክባሪ የድምጽ ቅጂን ለሕዝብ አቅርቦ ነበር።በዚህ 
መልዕክታቸው ፍርደኛው ከፍተኛ ግርፋት እና ድብደባ 
እንደደረሰባቸው እንዲሁም ለዩናይትድ ኪንግደም ሲሰልሉ 
እንደነበረ በግድ እንዲያምኑ መደረጋቸውን አብራርተዋል።

ከዩናይትድ ኪንግደም በተጨማሪ አሜሪካ፣ ኢራን 
በአክባሪ ላይ ግድያውን እንዳትፈጽም በዲፕሎማቷ 
ቬዳንት ፓቴል በኩል ጠይቃ ነበር።ፓቴል ትናንት አርብ 
እንዳሉት “በአሊሪዛ አክባሪ ላይ የቀረቡት ክሶች እና የሞት 

ቅጣቱ ፖለቲካዊ ናቸው” በማለት ተቃውመውታል።
የዩኬ የውጭ ጉዳይ መሥሪያ ቤት ቃል አቀባይ በዚህ 

ሳምንት ለቢቢሲ እንደተናገሩት፣ መንግሥታቸው ለአክባሪ 
ቤተሰብ ድጋፍ እያደረገ መሆኑን እና በጉዳዩ ላይ ከኢራን 
ባለሥልጣናት ጋር በተደጋጋሚ እየተናጋገረ መሆኑን 
ገልጸው ነበር።ዩኬ ለእስረኛው አስቸኳይ የማማከር ድጋፍ 
ለመስጠት ጥያቄ ብታቀርብም፣ ኢራን ዜጎቿ ጥምር ዜግነት 
እንዲኖራቸው ስለማትፈቅድ ጥያቄው ተቀባይነት ሳያገኝ 
ቀርቷል።

ከቅርብ ዓመታት ወዲህ ኢራን ጥምር ዜግነት እና 
በሌላ አገር ቋሚ የመኖሪያ ፈቃድ ያላቸውን ዜጎቿን 
በስለላ እና በብሔራዊ ደኅንነት ስጋትነት በቁጥጥር ስር 
አውላለች።የብሪታኒያ ዜጋ የሆኑት ኢራናውያኑ ናዛኒን 
ዛጋሪ-ራትክሊፍ እና አኑሼህ አሹሪ በእስር ላይ ከቆዩ 
በኋላ ዩናይትድ ኪንግደም ለኢራን መክፈል የነበረባትን 
እዳ ከዘጋች በኋላ ግለሰቦቹ ተለቀው ከኢራን እንዲወጡ 
ተፈቅዶላቸዋል።

አሁንም ቢያንስ ሁለት ትውልደ ኢራናዊ የሆኑ 
የብሪታኒያ ዜጎች በአስር ላይ ይገኛሉ። አንደኛው 
ሞራድ ታህባዚ ደግሞ የአሜሪካ ዜግነትም እንዳለው  
መናገራቸውን ቢቢሲ ዘግቧል።

ኢራን በስለላ የከሰሰቻቸውን የቀድሞ ምክትል 
የመከላከያ ሚኒስትሯን በሞት ቀጣች

ስፖርት

ብርሃን ፈይሳ

እአአ በ2007 የአፍሪካ እግር ኳስ ኮንፌዴሬሽን (ካፍ) 
ስራ አስፈጻሚ ኮሚቴ አባላት በደቡብ አፍሪካዋ ጆሃንስበርግ 
ባደረጉት ጉባኤ በአንድ ጉዳይ ላይ ከውሳኔ ደረሱ። ይኸውም 
በአገር ውስጥ ሊጎች ለሚጫወቱ የእግር ኳስ ተጫዋቾች 
ተጨማሪ እድል ለመስጠት አገራቸውን የሚወክሉበትና 
የሊጋቸውንም ጥንካሬ ለተቀረው ዓለም የሚያንጸባርቁበትን 
ውድድር ማሰናዳት ነበር። በቀጣዩ ዓመትም የአፍሪካ ዋንጫ 
ይካሄድ ስለነበር እአአ በ2009 ይህ ሃሳብ ወደ ተግባር ተቀይሮ 
በኮትዲቯር አዘጋጅነት በስኬት የመጀመሪያው የአፍሪካ 
ቻምፒዮን ሺፕ (ቻን) ተካሄደ። በዚህ ውድድር ላይም 
ዴሞክራቲክ  ኮንጎ ጋናን በመርታት ከ35 ዓመታት ድርቅ በኋላ 
የመጀመሪያውን ዋንጫ በእግር ኳስ ስፖርት ማግኘት ችላለች። 

የኮንፌዴሬሽኑ ሃሳብ በእርግጥም ፍሬያማ መሆኑ 
የተረጋገጠው በዚህ ሁኔታ ነበር። በርካታ ተጫዋቾቿ በአውሮፓ 
እና ሌሎች አህጉራት ሊጎች ለሚጫወቱት እንዲሁም በድህነት 
ምክንያት ዜግነታቸውን ቀይረው ባእድ አገራትን ለሚወክሉባት 
የአፍሪካ እግር ኳስ ተጫዋቾች አማራጭ ለመሆን ችሏል። 
ላላደጉት የአፍሪካ አገራት ሊጎችም ትልቅ ዕድልን ያበረከተው 
ይህ ውድድር በተጫዋቾቹና በውድድሩ ጥራት የሊጎቹ ቁመና 
እንዲፈተሽ አስችሏል። ምልከታ ያጡ ነገር ግን በስፖርቱ ትልቅ 
ደረጃ መድረስ የሚችሉ ወጣት የእግር ኳስ ተጫዋቾችም 
የውድድር እድል ከማግኘት ባለፈ በዚህ ውድድር አማካይነት 
ከተቀረው ዓለም ጋር መገናኘት ችለዋል።

የሞሮኮ ብሄራዊ ቡድን አባልና የላሊጋው ክለብ ሪያል 
ቫላዶሊድ ተጫዋች የሆነው ጃዋድ ኤል ያኒክ አሁን ለደረሰበት 
ስፍራ መሰረት የሆነው እአአ በ2018 አገሩ ዋንጫውን ባነሳችበት 

ውድድር ላይ የላቀ ብቃቱን ማስመስከሩ ነው። የቶትንሃሙ 
ተጫዋች ይቬስ ቢሱማ፣ የዌስትሃም ዩናይትዱ ናየፍ አጉዌርድ፣ 
የቀድሞው የኦሎምፒያኮስ ተጫዋቹ ሂላል ሱዳኒ፣ ለቡልጋሪያው 
ክለብ የሚጫወተው ናይጄሪያዊው ሼሁ አብዱላሂ፣ በዚህ ረገድ 
ተጠቃሽ ናቸው። እነዚህ ተጫዋቾች ከብዙ በጥቂቱ ለማሳያ 
ያህል ተነሱ እንጂ ይህ ውድድር ለበርካቶች ህልም መሰላል 
ሆኗቸዋል። 

ኡጋንዳዊው የእግር ኳስ አሰልጣኝ ጆኒ ማክንስትሪ 

ይህንኑ ሃሳብ የሚጋራ ሲሆን፤ በዓለም ላይ ከሚካሄዱ የእግር 
ኳስ ውድድሮች ሁሉ ቻን ትክክለኛው የተጫዋቾች መታያ 
መሆኑን ይጠቁማል። ከተለያዩ ዓለማት የተጫዋች መልማዮችን 
የሚጋብዝ ውድድር በመሆኑ ጠቀሜታው እጅግ ከፍተኛ 
መሆኑንም ያብራራል። ከተጫዋቾች ባለፈም ሊጎች የቴሌቪዥን 
ምልከታ ግብዣ የሚያገኙበት መድረክ ስለመሆኑ እንዲሁም 
በአፍሪካ ዋንጫ እና ሌሎች ውድድሮች የተሳታፊነት ዕድል 
ለማያገኙ ብሄራዊ ቡድኖች ትልቅ የውድድር መድረክም ነው። 

በለጥሻቸው ልዑልሰገድ

ዕለተ ሰንበት 

ለልጆች

ሰላም ልጆች እንዴ ናችሁ! ሳምንቱ እንዴት አለፈ? 
ጎበዝ ልጆች ሁሌ ሳምንቱን የሚያሳልፉት በትምህርት 
ነው።እናንተም ጎበዝ ተማሪ ስለሆናችሁ ሳምንቱን 
ያሳለፋችሁት በትምህርት እንደሆነ እርግጠኛ ነኝ።ጎበዝ 
ተማሪዎች  የጊዜን ጥቅም በሚገባ ያውቃሉ ስለዚህ 
ያላቸዉን ጊዜ በአግባቡ በመከፋፈል ይጠቀማሉ፤ 
ማንበብ ባለበት ሰዓት ያነባሉ፤ መጫወት ባለባቸው ሰዓት 
ይጫወታሉ፤ መማር ባለባቸው ሰዓት ደግሞ ይማራሉ። 
እናንተም ሰዓታችሁን እንደዚህ በስርዓት ከፋፍላችሁ 
እንደምትጠቀሙበት አምናለሁ፡፡

ልጆች ዛሬ ይዤላችሁ የቀረብኩት በተለያዩ ማህበራዊ 
ድህረ ገጾች ላይ በሚያደርጉት  ተሳትፎ  እውቅናን 
ያተረፉትንና እናንተም በርግጠኝነት የምታውቋቸውን 
ሁለት መንታ እህታማቾች ነው፤ እስቲ እነማን እንደሆኑ 
ገምቱ።ሄራን ተሾመ  እና ሶሊያና ተሾመ ካላችሁ ትክክል 
ናችሁ።ሄራንና ሶሊያና የአምስት  ዓመት ህፃናት ሲሆኑ 
በቪዥን የአይነ ስውራን የኬጂ አንድ  ተማሪዎች  ናቸው።

ልጆች ሄራንና ሶሊያና እጅግ ፈጣኖች እና ነገሮችን 
በቀላሉ ማስታወስ የሚችሉ ድንቅ ልጆች ናቸው።አንዴ 
ብትተዋወቋቸው ሌላ ቀን ስታገኟቸው አይረሷችሁም 
ልክ ድምፃችሁን እንደሰሙ በስማችሁ ይጠሯቹኋል።ይሄ 
እንዴት ሊሆን እንደቻለ ታውቃላችሁ፤ ነገሮችን 
የሚዳምጡት በትኩረት ነው።ስለሁሉም ነገር ማወቅ 
ስለሚፈልጉ ብዙ ጥያቄ ይጠይቃሉ።ከዚያ ግን ለጥያቄያቸው 
የሚሰጣቸውን መልስ በፍፁም አይረሱም፤ ይህንን 
ማድረጋቸው በትምህርታቸው ጎበዝ ተማሪ እንዲሆኑ በጣም 
አግዟቸዋል።ክፍል ውስጥ የተማሩትን እና አስተማሪዎቻቸው 
የሚነግሯቸውን በፍፁም አይረሱም፤ የተማረውን የማይረሳ 
ልጅ ደግሞ በፈተና ጥሩ ውጤት እንደሚያመጣ እናንተም 
ታውቃላችሁ አይደል? ስለዚህ የማታውቁትን መጠየቅ እና 

ለጥያቄዎቻችሁ የሚሰጣችሁን ምላሽ በደንብ ማዳመጥና 
ሌላ ጊዜ ለማስታወስ መሞከር አለባችሁ፤ ሄራንና ሶሊያናም 
የሚመክሯችሁ ይሄንኑ ነው፡፡

ልጆች ሌላውና አስገራሚው የሄራንና የሶሊያና ችሎታ 
ምን መሰላችሁ ነገሮችን በእጆቻቸው በመዳበስ ለይተው 
ማወቃቸው ነው።እናንተ እንደነሱ በአይናችሁ ሳታዩ 
በእጆቻችሁ ብቻ ነገሮችን ምን ምን እንደሆኑ መለየት 
ትችላላችሁ? እነሱ ግን ጓደኞቻቸውን፣ ቤተሰቦቻቸውን፣ 
መምህራኖቻቸውን፣ የሚኖሩበትን ቤትና የሚማሩባቸውን 
ክፍሎች በእጆቻቸው በመዳበስ ይለያሉ። ይሄንን ችሎታ 

ቸውን ለማዳበር የረዳቸው የቤተሰቦቻቸው ድጋፍ ነው፤ 
ቤተሰቦቻቸው ነገሮችን በእጆቻቸው ብቻ በመዳሰስ እንዲለዩ 
መጀመሪያ እነሱ እጃቸውን ይዘው በማስነካት ምን እንደሆነ 
ይነግሯቸዋል፤ ከዚያ በኋላ ግን ራሳቸው በመንካታ መለየት 
ይጀምራሉ፡፡

 ሁለቱ እህትማቾች መንታ ስለሆኑ ሁሌ የሚገኙት 
አንድ ቦታ ነው፤ ሶሊያና ለሄራን ያላት ፍቅር ልዩ ነው፤ 
ሄራንም ለሶሊያና ያላት ፍቅር የሚያስቀና ነው።ነገር ግን 
ይህ ፍቅራቸው እርስ በርሳቸው አንዳቸው ላንዳቸው ብቻ 
ያላቸው ፍቅር አይደለም፤ በዙሪያቸው ያሉትን ሰዎች 
ሁሉ ልክ እንደራሳቸው ይወዳሉ።ልጆች እናንተም ልክ 
እንደ ሄራንና ሶሊያና እህትና ወንድሞቻችሁን መውደድ 
አለባችሁ፤ ቤተሰቦቻችሁንና በዙሪያችሁ ያሉትን ሰዎች 
በሙሉ መውደድ አለባችሁ።ፈጣሪም ደስ የሚለው 
ሰዎች ሲዋደዱ ነው፤ እናንተ ደግሞ ፈጣሪ ደስ እንዲለው 
ትፈልጋላችሁ አይደል? ስለዚህ ሁሉንም ሰው መውደድ 
የሚያስቀይሟችሁንም ይቅር ማለት አለባችሁ።ሄራንና 
ሶሊያናም ይህንኑ እንድታደርጉ ነው የሚመክሯችሁ፡፡

ልጆችዬ ሄራንና ሶሊያና ሁል ጊዜ ምን ያደርጋሉ 
መሰላችሁ፤ ኦዲዮ ባይብል ያዳምጣሉ።ኦዲዮ ባይብል 
ማለት በድምፅ የተቀዳ የመፅኃፍ ቅዱስ ትምህርት ማለት 
ነው፤ መፅሃፍ ቅዱስን ሲለሚያደምጡ ብዙ የመጽሐፍ ቅዱስ 
ታሪኮችን ያውቃሉ፤ ለሌሎችም ያዳመጡትን ይነግራሉ፤ 
መዝሙር ሲዘምሩም ጎበዞች ናቸው።ሌሎች ልጆችም ልክ 
እንደነሱ በየእምነታቸው መጽሐፍ ቅዱስም ሆነ ቁራሃንን 
ማንበብ አለባቸው ሲሉ ይመክራሉ፡፡

መንትያዎቹ  ልጆች ከመልካቸው መመሳሰል ባሻገር 
አብዛኛውን ጊዜ የሚፈልጉት ነገርም ይመሳሰላል ሲባል 
ሰምታችሁ ታውቃላችሁ ብዬ አስባለሁ።ሄራንና ሶሊያናም 
ወደፊት መሆን የሚፈልጉት እና የሚያደንቁት ሰው ተመሳሳይ 
ነው።የሚያደንቁትና ወደፊት ልክ እንደሱ መሆን እንፈልጋለን 
የሚሉት ማንን መሰላችሁ፤ ታዋቂው እና በስራዎቹ 

በብዙዎች ዘንድ ተወዳጅነትን ያተረፈውን አርቲስት ዳዊት 
ፅጌን ነው።ለምን እሱን መሆን እንደሚፈልጉ ሲናገሩ "እሱ 
በጣም ጎበዝና ታታሪ ነው፤ በጣም ሰው ያከብራል ጥሩ 
ስነምግባር ያለው ሰው ነው" ይላሉ።ከዚህ ቀደም በአካል 
አግኝተውትም ይህንኑ ለራሱ ነግረውታል።

መንትዮቹ ወደፊት ትምህርታቸውን ሲጨርሱ ምን 
መሆን እንደሚፈልጉ እስቲ ገምቱ? ዶክተር፣ ሳይንቲስት፣ 
ወይም መምህር ካላችሁ ጎበዞች ናችሁ።ዶክተር ለታመሙ 
ተስፋ ነው፤ በህመም የሚሰቃዩ ሰዎችን በማከም ወደ 
ጤናቸው እንዲመለሱ ይረዳቸዋል የሚወስዱትንም 
መድሃኒት ይሰጣቸዋል፤ መምህራን ተማሪዎቻቸውን 
በእውቀት የበለፀጉ እንዲሆኑ በማድረግ የተለያዩ 
ባለሙያዎችን የሚያፈሩ የእውቀት እናት እና አባት ናቸው። 
ሳይንቲስቶች በተለያዩ ጉዳዮች ላይ ተመራምረው ለዓለም 
አዲስ እና ችግር ፈቺዎችን ሰዎች ያፈራሉ።ስለዚህ ሄራንና 
ሶሊያና እነዚህን ሙያዎችን ከልባቸው ስለሚወዷቸው 
ዶክተር፣ መምህር እና ሳይንቲስት መሆን ይፈልጋሉ፡፡

 ያሰቡትንና የሚፈልጉትን ለመሆን ደግሞ ጠንክረው 
መማር እንዳለባቸው ስለሚያውቁ ትምህርታቸውን 
በአግባቡ ይማራሉ። እናንተም የምትፈልጉትን ለመሆን 
ከፈለጋችሁ ትምህርታችሁን በአግባቡና በትኩረት መከታ 
ተል እንዳለባችሁ ነው የሚመክሯችሁ።

ልጆች ቤተሰቦቻቸውን ማስቸገር የለባቸውም፤ 
የእናትና አባታቸውን ምክር መስማት እና ተው አታድርጉ 
የተባሉትን  ነገር መተው አለባቸው።ትምህርት ቤትም 
መምህራኖቻቸው የሚያስተምሯቸውን ትምህርት በደንብ 
ማዳመጥ እና ማጥናት አለባቸው፤ እርስ በርስም መዋደድ 
አለባቸው ሲሉ ምክራቸውን ለናንተ እንዳደርስ ነግረውኛል 
እኔም ይሄው ለናንተ አድርሻለሁ እንደምትተገብሩትም 
ደግሞ አምናለሁ።በሉ ለዛሬ እዚህ ላይ ላብቃ ሳምንት 
በሌላ ጽሑፍ እስክንገናኝ መልካም የትምህርት ሳምንት 
ይሁንላችሁ፡፡

ይህ የአሰልጣኙ እይታ ብቻም ሳይሆን ለውጪ አገራት የእግር 
ኳስ ክለቦች የሚጫወቱ የእግር ኳስ ተጫዋቾች የሌሏቸውና 
በአህጉር አቀፍ ደረጃ እግር ኳሳቸው ያላደጉ አገራትም ከትልልቅ 
ቡድኖች ጋር ተፎካካሪ የሚሆኑበትን ሁኔታ የሚፈጥር መሆኑም 
በተግባር የታየ ነው።    

ዓለም አቀፉን እግር ኳስ በሚመራው ፊፋ ዕውቅና የተሰጠው 
ውድድሩ በፊፋ ካላንደር መሰረት እንዲመራ በመደረጉ እዲሁም 
በሌሎች ምክንያቶችም እአአ በ2011 ሁለተኛው የቻን ውድድር 
በሱዳን ከተካሄደ በኋላ ቀጣዩ ውድድር ሶስት ዓመታትን ዘግይቶ 
ነበር የተደረገው። በቶታል ስፖንሰር አድራጊነት በሚመራው 
በዚህ ውድድር ላይ ዴሞክራቲክ ኮንጎ እአአ በ2009 እና 2016 
ዋንጫውን ያነሳች ሲሆን፤ ሞሮኮ ደግሞ በተከታታይ እአአ 
በ2018 እና 2020 አሸናፊ በመሆን ከፍተኛውን የስኬት ታሪክ 
ይጋራሉ። ሊቢያ እና ቱኒዚያ ደግሞ የተቀሩትን ዋንጫዎች 
ማሳካት የቻሉ አገራት ሆነዋል። 

በርካታ ውድድሮች በተያዘላቸው መርሃ ግብር መሰረት 
እንዳይካሄዱ መሰናክል የሆነባቸው ዓለም አቀፉ ወረርሽኝ 
ኮቪድ 19 ይህንን ውድድርም ለአንድ ዓመት እንዲራዘም 
አድርጎታል። በመሆኑም የቻን ውድድር ለሰባተኛ ጊዜ ዘንድሮ 
በሰሜን አፍሪካዊቷ አገር አልጄሪያ አስተናጋጅነት መካሄድ 
ከጀመረ ዛሬ ሶስተኛ ቀኑን ይዟል። ውድድሩ ለመጀመሪያ ጊዜ 18 
ቡድኖች የሚሳተፉበት ቢሆንም ቻምፒዮናዋ ሞሮኮ ከአዘጋጇ 
አገር ጋር ባላት ፖለቲካዊ ተቃርኖ ምክንያት ራሷን ከውድድሩ 
አግልላ ጨዋታው በ17 ቡድኖች መካከል መካሄዱን ቀጥሏል። 
ከተሳታፊ አገራቱ መካከል አንዷ ኢትዮጵያ ስትሆን ብሄራዊ 
ቡድኗ ለሶስተኛ ጊዜ በመድረኩ ተካፋይ ለመሆን በቅቷል። 
ባለፉት ሁለት ተሳትፎዎች ተጠቃሽ የሆነ ውጤት ባይመዘገብም 
በዚህ ዓመት ግን ካለፉት ጊዜያት የተሻለ ተወዳዳሪ ለመሆን 
መታቀዱ የሚታወቅ ነው።    

ልበ ብርሀኖቹ መንትዮች

የአፍሪካ የእግር  ኳስ ተጫዋቾች የህልም መሰላል የሆነው ቻን

